
SEVENTH LEGISLATIVE ASSEMBLY OF MIZORAM
(FIFTEENTH SESSION)
LIST OF BUSINESS

FOR EIGHTH SITTING ON THURSDAY, THE 22rd MARCH, 2018
(Time 10:30 A.M. to 1:00 P.M. and 2:00 P.M. to 4:00 P.M.)

UESTIONS

Questions entered in separate list to be asked and oral

answers given.

LAYING OF PAPERS

Pu LALRINLIANA SAILO, to lay on the Table of the House
Statement on Actions Taken by the Government against
further recommendations contained in the Eighth Report of
Committee on Public Undertakings relating to Mizoram
Agricultural Marketing Corporation Limited (MAMCO) under

Commerce & Industries Department

Pu LALRUATKIMA, to lay on the Table of the House Statement
of Actions Taken on the further recommendations of Public
Accounts Committee contained in the 20th Action Taken
Report, 2017 relating to Public Health Engineering

Department.

PRESENTATION OF REPORTS

Pu P.C. ZORAM SANGLIANA, to present to the House the
Second Report of Subject Committee-I relating to Excise &

Narcotics Department.

Pu LALRUATKIMA, to present to the House the Twenty Ninth
Report of Public Accounts Committee on the Report of C&AG of
India for the year 2012-2013 relating to Transport

Department.

FINANCIAL BUSINESS
DISCUSSION AND VOTING ON DEMANDS

Pu R. LALZIRLIANA, Minister to submit to the vote of the

House various Demands under his charge.

Pu P.C. LALTHANLIANA, Minister to submit to the vote of the

House various Demands under his charge.

S.R. ZOKHUMA
Commissioner & Secretary

SPEAKER : Tichuan thil tha tih i ning suh ang u; kan inthlahdah loh
zawngin a hun takah chuan kan seng dawn si a. Chutichuan hun remchang kan neih
zia ang zelin mi zawng zawng chungah thil thai ti ang u. Galatia 6:9-10 Starred
Question No. 89-na kan la ang a, question neitu, Pu Lalruatkima, MLA

zahawm tak sawm ila.

PU LALRUATKIMA : Pu Speaker, ka lawm e. Ka Starred Question
No.89-na, Environment, Forest & Climate Change Depaertment zahawm tak
Minister chhan atan Nungcha humhalh duhna avangin mi engzatin nge an silai
Department-ah rawn tung tawh? Silai leh Arms License engtin nge vawn that a nih?

Heng mite hnenah hian lawmman pek a ni em? Pek nise ang lawmman nge pek an

nih?

SPEAKER Department neitu, kan Chief Minister zahawm tak Pu Lal

Thanhawla chhang turin sawm ila.

PU LAL THANHAWLA, CHIEF MINISTER Pu  Speaker, MLA
zahawm tak Pu Lalruatkima zawhna chhanna chu. Nungcha humhalh duhna avanga
silai tungte hi 248 an ni. Silai tun tawh te hi license nena rawn tung hi tlem te an ni

a, tuna an division theuhah kawl that an ni.

An zavai hian anmahni duhthu a voluntary-a (thahnemngaihna) avanga rawn

thehlut deposit an ni a, chuvangin lawmman pek an ni lo.
SPEAKER : Zawhbelhna a awm em? Pu Ruatkima, zawhna neitu.

PU LALRUATKIMA : Pu Speaker, Mizote hian nungcha humbhalh
chungchangah hian awareness nasa tak kan nei tawh a. Tun laiin thlalak lamah te
kan thalai te an thangharh a. Kan pi leh pute atangin ro kan nei a, silai te, dar te leh
darkhuang te, thi hna te kan nei a. Hengte hi ui chung chunga an tun a nih ka ring a,
chutih rualin nichin khan Pu Speaker, DCF Wildlife-ah ka rawn kal a, silai tun ka
rawn en a, 10 bawr vel a awm a,U.T. silai a tam zawk a ni a. Chuvang chuan silai
248 zet mai tun a ni tawh a, chung zingah chuan physical a awm ta si lo hi engemaw
zat a awm tih a chiang reng a. Heng hi sorkarin a hria em A hriat chuan engtin nge
hma lak a tum? tih ka zawhna ni se la.Chutih rual chuan, June 16,1992 khan kan hla
kungpui ti mai ang, kan thu leh hla a kan kungpui, Padma Shri Pu James Dokhuma
chuan (khatihlai khan Honorary Wildlife Warden a ni a, YMA-ten nungcha humhalh

kum kan puang a. Kan House Leader ngei, Department enkawltu pawh hi Chief
Minister a nih lai a ni a.) Silai hi a tung a ni, nungcha humhalhna atana tung hmasa
ber a ni Pu Speaker. Chutah chuan, a silai tun avang khan khatih hun laia kan
Governor, Pu Swaraj Kaushal-a pawh khan lawmthu sawina lehkha a pe a, a copy
pawh ka la kawl a. Chutiang a nihlai chuan a chhungkhat, a tu leh faten an tifai thin
a ni, Pu James Dokhuma silai kha. License nena tung an ni a, hun engemaw ti atang
khan a bo ta daih mai a, midang silai pawh a bo teuh mai a ni. Chu chu sorkar-in a
hria em? Hria ni se engvangin nge sorkar custody-a awm, Arms lehnghal chu

engtianga bo thei nge a nih? Hei hi engtin nge hma lak a nih dawn tih hi ka zawhna

anie.
SPEAKER : Zawhna dang a awm loh chuan Chief Minister aw, Pu Beichhua.
Dr. K. BEICHHUA : Pu Speaker, Siaha chhakah khian Zatumah

Sele lianpui a awm a, bawng rual zingah khian a tla tlat mai a, bawng vulhtute tam
takin an bawng pawh a hnute an sawr ngam lova. Chutiang chuan harsatna lianpui
min siam sak a ni. Khi khi engtia tih tur nge ni, bawng vulhtute khi an ran vulh
atanga an sum lak tur ang engmah an la thei tawh si lova. Sorkar hian engtin nge

hma lak sak tumna a nei em tih ka zawhbelhna a ni e.
SPEAKER : Pu H. Zothangliana.

PU H. ZOTHANGLIANA Pu Speaker, ka lawm e. Lungzarhtum Sele
chungchang kha zawhbelh lawk ka duh a. Ka hnung deuhah khan kan Chief Minister
zahawm tak hi Lai Autonomous District Council-a kan CEM-te nen hemi
chungchang sawipui hian kan hmu a. Khami tumah khan ka hriat sual Ioh chuan
Forest lama kan hotute pawh kan Chief Minister hian a be nghal a, saw Sele saw in
buaipui a ngai a, rellocate a ngai a ti ta in ka hria. Chu chu Department lam hian
engtin nge an umzui tih kha hriat a chakawm hlein ka hria a. Tin, an sawilai vekah,
bawng vulhtute thenkhat bawnghnute pawh sawr ngam lovin an awmzui tih te kha a
dik a. Chumi rual chuan District Council lam leh kan sorkar lam pawhin an dinhmun
saw hria in theih ang ang chuan an ngaihven a. Sorkarah pawh an tamna
chhawmdawlna atan tiin an thawh theih tawk te pawh mi thenkhatte chu ngaihtuah
sak an ni in ka hria a. Tin, Sele saw laksawn theih a nih loh chuan a awmna vel saw
hung tur, fencing tih tur tih te pawh kha thawkkhat lai kha chuan sawi a awm a.

Khangte kha engtianga kalpui zel nge a nih, Sele saw laksawn tur nge ni ang a,

mipui a tih buai lohna turin a awmna ram saw hung zawk tur nge ni ang, engtianga
tih tur nge ni ang? Hmalakna enge awm tawh tih kha ka rawn zawhbelh a ni e Pu

Speaker, kalawm e.
SPEAKER : Pu T. Sangkunga’n zawt ve leh se.

PU T. SANGKUNGA : Pu Speaker, ka lawm e. Sele hi a enkawl a
khirh em em mai a, Thenzawl] a sial farm Vety Deptt. in an neih lai khan sele hi a lo
lut vat mai a, sial a thlah a. Thenzawl atanga Zawlnghaka Sial farm-a an sawn khan
a thlah leh chhawng tawh pawh kha Lungpho se vulhnaah chi thlah lehchhawng
turin Deptt-in a pe a, a’n kawlh zia chu engtin tin emaw an hling a, motor-ah an
hlang a, nylon hrui lianin an hling a, chu pawh chu a ei chat hmawk a. A thi tawp a
ni laksawn an tumnaah khan. Chutiang chu a nih avangin, amah hi thil hlu tak, kan

asset, Forest tan phei chuan a bika humhalh tur a nih avangin a ropui em em a.

Chutihlai chuan, bawng a thlah pawh kha a tha dawn lova, a thlahte hi an
kawlhin, motor atang pawhin an zuang zawk zawk mai a ni, a hungte pawh tih
namai a ni lo reng reng. Chuvangin helai hi chu a bik takin Forest Deptt. hian an
enkawl ngun a ngai khawpin ka ring a. Chung bawng a thlahte pawh chu sawisak an
har khawpin ka ring a. Khawiah emaw a bikin lo enkawl theih dan a awm ang em

le tih kha ka zawt a ni.
SPEAKER : Kan House Leader-in min chhang se la.

PU LAL THANHAWLA, CHIEF MINISTER Pu Speaker, 1992-1993
vel kha a niin ka ring a, kei pawhin ka hrechiang a, office ka kallai a ni a, Pu James
Dokhuma khan ama thahnemngaihnain a silai kha a rawn tung a ni. Thilsiam zawng
zawng hnena kala Chanchintha hril tura kohte kan ni a. Mahse Chanchintha hrila
thahnemngai hmasate khan thilsiam zawng zawng ni lovin mihring chunga hril tur
kan ni tih hi an vawng a. Thilsiam dang hnena Chanchintha hril nachang kan hrelo
rei lutuk a chuvang chuan kan ramsa te, chungleng sava te, luia sangha te an lo rem
tep tawh a. Tichuan, sorkar-te leh mipuite an thangharh a, khatih hunah pawh khan
Central YMA-te leh khalama thahnem ngai zualte, Pu James Dokhuma te ang ho
hian mimal nungcha humhalh lampang kha campaign an han bei chho a. Pu James
Dokhuma hi khalamah chuan a tung hmasa ber niin ka hria a. Tin, ama duh thu

ngata rawn tung a ni. Silai elhbun, single barrel kan tih ang chi kha a ni a.

Tin, Department te pawhin a case te siamin uluk takin a enkawl a. Tichuan
DCSO (Wildlife Division)-ah dah thin a ni. Amaherawhchu engtik lai emaw khan a
bo tlat mai a. Kha Rev. Chanchinmawia thahna hmarua ni awm taka an ngaih, mi
thahnemngai pakhatin a lo sil fai tawh hnu, police Thana-a an dah a, custody-a an
daha a bo ta ang deuh kha a nih a rinawm. Hetiang hi a bo ta daih mai a, a ngaihna

hriat a har khawp a.

Tin, DC, Aizawl Office lamah license te leh registration te dap a ni a. Mahse,
khalamah khan Pu James Dokhuma hian a silai license emaw, khatiang a awm loh
thu leh registration-a hmuh a nei bawk si lo a. Chuvangin Department leh sawrkar a
bangbo hle a ni, Pu Speaker. Amah hriat reng nan Forest Department silai dang,
Department neih sa kan dah hrim hrim a. amah hriat reng nan hian hrim hrima na,
Forest Department hian. Chutiang chuan helai thilah hian kan bangbo hle a, a pawi
khawp mai a. Amaherawhchu a license issue-na register-ah a awm bawk si lova.
Tin, dan pangngaia DC hnena registration ang chi kha a awm bawk si lova,
tihngaihna kan hre lova. Amaherawhchu amah hriat reng nan Department-in
lawmthu sawi nan leh amah hriat rengna turin, replica ang deuhin an dah ta a ni, Pu
Speaker. Hei hian a tak chu a phuhruk zo miah lo ang a. Mahse, amah ngaihsanna

entirna a ni.

Tunlai hian mahni thua mimal pawhin an ram te humhalha nungchate
humhalh nachang hria mimal pawh an lo tam ta a. Tin, pawl ang pawhin Zoram
dung leh vangah khatiang chi pawl kha an lo awm ta nual a, an hming ka sawi seng
lo vang a. Chutiang chuan kan lo thangharh ta hi thil lawmawm tak a ni a. Sorkar

pawhin an hnenah lawmthu a sawi a.

Tin, Indian Arms Act, 1959 hnuaiah Rules an siam thin a. A thar ber chu
Arms Rule, 2016 tih kha a ni. Hetah hian air gun te pawh license neih vek a ngai
tawh a ni. Tunlaiah hian kan hriat theuh angin khawchhak lam atangin air gun,
Chinese siam a lo lut a. Hengte pawh hi a ruka sava veh nan leh ramsate veh nan an
hman avangin license neih tur an ti vek tawh a ni. Chutiang chuan sorkar chuan
theih tawpin tan a la a, chutiang chuan vawiina mimal lo thangharh tate hnenah
pawh lawmthu kan sawi a. Tin, khatianga pawl thenkhat thahnemngaia hmun hrang
hranga anmahni thua lo humhalhte angte pawh kha kan sorkar nen thawhhona te kan

nei a, kan hlim tlang hle a ni.

Tin, YMA te hmun hrang hrangah, mahni khaw bu zawlah hetianga
humhalhna kawnga hma la tam tak an awm tih kan hria a. Chungho hnenah pawh

chuan lawmthu kan sawi a ni.

PU LALRUATKIMA : Pu Speaker, khawngaihin, khatia sorkar
custody bera silai engemaw zat him ta lo kha voluntary-a silai tungte khan lak let
leh tum sela kan phalsak mai dawn em tih leh Division hrang hrangah khan khang
silai te kha physical-in a awm reng em tih kha Minister zahawm tak khan
assurance min pe thei em? Khatiang ringawta sorkar custody-a him lo kha a dik loin

ka hria.
SPEAKER : Chhan zawhtir phawt la.

PU LAL THANHAWLA, CHIEF MINISTER : Pu Speaker, a hmuna
kalin ka chhiar lova, chuvangin assurance ka pe thei lo ve. Mimal thahnemngaia a

hmasa ber ta pawh a bo thei a ni a.

PU LALRUATKIMA : Minister zahawm takin i chhannah khan 248 i
ti a, Department chhan a ni lova. Kan Minister zahawm takin ka zawhna a chhang a.
A dik a nih lohte chuan he House zahawmna hi a ni nang. (SPEAKER : Han chhang

zo phawt sela, zawh duh in neih leh in zawt leh dawn nia.)

PU LAL THANHAWLA, CHIEF MINISTER A duh leh member
zahawm tak kha han kal kual se, en sela, check sela, a hmuh dante pawh min rawn
hrilh ve se a tha khawp ang. Khatianga thahnemngai kha a lawmawm khawp mai.
(Pu LALRUATKIMA : Kan check a, a awm lo reng alawm. Pu Speaker, DCF
Wildlife-ah kan en tawh a, a awm lova. Chuvang chuan 248 lai tun ni si kha a dik
thei lo a ni.) Sorkar custody-a awm pawh hi bo thei a ni Pu Speaker.
(Pu LALRUATKIMA : Heng zawng zawng hi sorkarin a hmu a, siam thatna turin
hma a lak a ngai a ni. Heti te chuan engtin nge ni ang?) police custody-a awm pawh
a bo theih chuan heng silaite hi chu Forest-te hi chu police an ni lo lehnghal a, a lo

bo a nih pawhin a awm lohna ka hre lo.

Mi thahna hmanrua police custody-a awm pawh a bo thei a nih chuan Silai,
mahni duh thua rawn tungtute, police custody ami pawh ni lo, Forest Division hrang
hrang ami kha a lo bo a nih pawhin police custody ami pawh a bo thei a nih chuan,

malkhana ami pawh a bo thei a nih chuan a lo bo ve ni maiah ka ngai.

Tin, Pu Speaker, Lungzartum-a ram sial kha ni e, khilaiah harsatna tam takin
an tawh phah a, kan hria a. Chuvangin ran vulhna neitu, a ran neitute angte pawh hi
compensation pek tum mek a ni a. Tin, sialina a tihchhiat angte pawh chutiang chu a
ni a. Tin, he sial hi India danah tihhlum thiang a ni lova. Chuvangin Forest
Department pawh an buai hle a. Tunah hian an tum dan chu tranquilize-a, a awmna

tur hmuna phurh tum a ni a. Chutiang tur chuan hma an la mek a ni.

Tin, hemiina a tihchhiatte leh harsatna an tawhte hi pawi kan ti a,
Department te pawhin a theih ang anga tanpui dante pawh a ngaihtuah a. Tin, he sial
hi ka sawi tawh ang khan uiawm tham a ni a. Tin, India danin a phal bawk lova
tihhlum kha. Chuvangin tranquilize-a relocate tum a ni a. Chutiang chuan Forest-in

hma an la mek a ni, Pu Speaker.

PU LALRUATKIMA : Pu Speaker, kan Forest Minister zahawm takin
kan zawhna a chhannaah khan, sorkar-in tuna voluntary-a tungte hian lak let leh kha
tum ta se an phalsak em? Lak let leh tur a awm reng em? Chutih lai chuan a bo ve ni
maiah ka ngai han intih khum rikngawta kha chu, Pu Speaker, a boah khan pawi a ti
em? Engtin nge a bo tawh loh nan, tuna kan custosy-a awm, keimahni office-a kan
kawl hi vawn uluk lehzual zawk dan tur ruahmanna an neih dan kha min hrilh thei

lawm ni?

PU LAL THANHAWLA, CHIEF MINISTER : Pu Spekaer, ka ngaihdan
ka sawi tawh a, ka sawi nawn dawn lova. Tin, a tam ber kha UT silai a, license pawh
an nei lo. Vawn that tlak teh chiam pawh a ni lo. Tin, a bo kha a uiawm bawk lo.
Tin, khatianga lo siamte kha dan ang chuan zawn chhuaha man chi an ni zawk a ni.
Action lak chi a ni zawk a ni. Chuvangin an lo vawng tha lo a nih pawhin khatiang
thil tenghneng kha an kawl reng peih lo a ni ang. Thiam lohna an nei lo, dan lova

siam a ni UT silai ang chi kha.

Chuvangin dan lova siam kha sorkarin a humhalh tur pawh a ni lo, a man
chuan a destroy thiang a ni. Tin, tunah hian Pu Speaker, ramsa humhalh te, mi
thahnemngai tam tak an lo awm tawh a, Central YMA-te leh mi dang dang, mimalte
pawh. Hetih karah hian veh ru an awm reng a ni. Tin, bazarah hian sanghal sa a ni
emaw, sakhi sa a ni emaw, sazuk sa a ni emaw zuar ru hi an awm reng a ni, Vahrit

te, ramar te thlengin. Chuvangin keima rilruah chuan (kan hotute ka la rawn lo va.)

silai nei zawng zawng hi an police station hnai berah tun tir vek tur em ni ang aw tih

hi ka ngaihtuah a ni.

Thil siam zawng zawng hnena Chanchintha hril tura koh kan ni a. Chuvangin
thing leh maute hnenah pawh Chanchin Tha hril tur kan ni. Anni ramsate phei hi
chu, chungleng savate, thil nung an ni ve a, nunna nei, chuvangin vawiina sorkarin a
khap chung pawha an la tiru reng hi a tihtawpna awlai ber chu silai nei zawng zawng
hian tun tur tiila a dik mai awm mang e aw ka ti a. Tin, Silai license hi kan pe mang
mang lo, mi pawimawh tak leh mi engemaw lian bik te. Mizoram pawna ami tur a
nih chuan renchem takin kan pe zeuh zeuh a, Mizoram chhunga atan chuan kan pe
lo. Silai tamna ram leh a khuahkhirhna dan nei tha mang lo, America ramte hi
entawn tur an awm miah lo, vawiinah hian an tuar nasa-in an mangang tawh a ni.
Chutiang chu kan thlen hmain khalamah khan Sawrkar hian hma la ila a tha awm

mang e tih hi kan hotuten an ngaihtuah a ni.

Dr. K.BEICHHUA Pu Speaker, zawhna kan siam belh lawk teh ang. UT
Silai dan loha neih kha Sorkar-in a man em? Man lo ta se dan lo a ni tih hre siin

engvangin nge Sorkar hian a man loh tih kha ka zawh belhna ani e.

PU LALRUATKIMA : Pu Speaker khami zawhna-ah khan a bo a nih pawhin a
uiawm lo UT silai mai mai a ni tih kha, tuna he House zahawm taka kan zawhna hi

department-ah silai rawn tung dawn ila (...interruption..)

SPEAKER : Chief Minister a din chuan khawngaihin zah rawh u, House

Leader a nih avangin.

PU LAL THANHAWLA, CHIF MINISTER : Ka chhang alawm! UT

silai hi dan lo anga siam a ni, a neitute hi prosecute theih an ni.

PU LALRUATKIMA : Pu Speaker, khawngaihin. UT silai an tun
zingah a awm lo a, an man zingah a awm a ni an man saka kha. Mahse silai 248 hi a

bo teuh mai a, awm alawi a awm lo a ni. Chumi awmna chu kan zawt a ni.

SPEAKER A enkawltu Minister aiin a zawttu-in in hriatchian zawk si
kha chuan zawh zawh tur a ni tawh lo. Chuvangin kha kha an chhanna-ah khan

lungawi tum ila, zawhna dangah kan kal tawh ang.

PU ZODINTLUANGA : Pu Speaker, Assembly House-ah Pathian leh mipui zarah
kum sawm leh panga kan lo awm ve tawh a. Opposition pawhin kan lo awm a,
Speaker hian min koh loh chuan mike hi an on ngai lo va, record a ni lo va, mi thu
sawi lai demand-ah pawh an sawi chuan point of order kan ti a, clarification te an
sem a Speaker-in a phal chiahin kan ding a. Chutah chuan mike an on thin a, tunah
chuan a ding apiang mike an on a, Chairman i ni a, i thu ber a, Chairman-in i koh

hma chuan thu sawi thei kan ni lo he House-ah hian Pu Speaker, ka lawm e.

SPEAKER : Kha kha chu theihnghilh tawh i la, zawhna no. 90-na Pu R.L

Pianmawia zawt turin i sawm ang .

PU R.L PIANMAWIA : Pu Speaker Evironment, Forests & Climate Change
Department changtu Minister zahawm tak chhan atan : Forest Guard nghet lova lak,

chawl leh tate kha lak leh an ni dawn em?

SPEAKER : Forests Department changtu Chief Minister zahawm tak chhang turin

i sawm ang.

PU LAL THANHAWLA, CHIEF MINISTER Pu Speaker, kan member
zahawm tak Pu R.L. Pianmawia zawhna, Forest Guard nghet lova lak, chawl leh tate
kha lak leh an ni dawn em tih chhanna chu: Sorkar-in Recruitment Rules a duan sa
hmanga Forest Guard te lak tur an ni a. Contract Forest Guard ban takte khan an dil
a, Recruitmnet Rules in a phut anga an tlin a, exam leh interview an paltlang a, an

tlin chuan an lak theih ang.

SPEAKER : Zawhbelhna awm lo maw? A awm loh chuan 91-naah kan kal thei ta a.

Zawhna neitu Pu T.T Zothansanga i lo sawm ang.

PU T.T ZOTHANSANGA : Pu Speaker, ka lawm e. Minister zahawm tak Taxation

changtu chhan atan ka zawhna chu hei hi a ni :

a) Kum 2016-2017 leh 2017-2018 chhung hian sorkar-in Entertainment Tax

eng zat nge a hmuh?

b) Mizorama Entertainment Tax kan lakte hi eng ang entertainment-ah te nge

kan lak? Eng atangte in nge kan hmuh?

c) Heng tax kan lak atang hian kumin sorkar kum kal laiah pawisa cheng eng

zat nge department hian a lak luh?
d) Hemi kum chhung hian Tax exemption dil eng zat nge awm?

e) Eng zat nge pek an nih?

SPEAKER : Taxation Minister zahawm tak Pu Lalsawta chhang turin
sawm ila.
PU LALSAWTA, MINISTER : Pu Speaker, member zahawm tak Pu

T.T Zothansanga zawhna hi Pu Dr.K Beichhua zawhna nen hianin tih kawp an ni a.
A chhanna hi thuhmun chiah chiah ni lo mahse thuhmun deuh a nih avangin Pu T.T

Zothansanga zawhna zawkin chhanna buatsaih a ni.

Kum 2016-2017 leh 2017-2018 chhung hian Sorkar-in Entertainment Tax

eng zat nge a hmuh tih zawhna chhanna chu hei hi a ni :
Sokar-in Entertaiment Tax a hmuh dan chu hetiang hi anie :

2017-2018 Febraury 2018 thleng : I 38,76,882.00 ( Cheng nuai sawmthum pariat
singsarih sangruk zariat sawmriat pahnih) 2016-2017- ¥ 82,53,531.00 (cheng nuai

sawmriat pahnih singnga sangthum zanga sawmthum pakhat.)

Mizorama Entertainment Tax kan lakte hi eng ang entertainment-ah te nge

kan lak? Eng atangte in nge kan hmuh tih chhana chu hei hi ani:

The Mizoram entertainment Act, 2013 ( Act No.4 of 2013) hnuaiah hengah
te hian tax lak a ni: A sap tawngin han sawi lawk mai ila, Any exhibition,
performance, amusement, game, sport, cinematograph show or video show to which
persons are ordinarily admitted on payment or music, cultural and dramatic
performances, or moving pictures or series of pictures which are viewed and heard
on the television receiving set, with the aid of any type of antennae with a cable
network attached to it or cable network or Direct to Home (DTH) service for which
person are required to make payment by way of contribution or subscription or
installation and connection charges or any other charges collected in any manner

whatsoever, tih a ni a.

A tlangpuiin Entertainment tax tam ber hi cable TV atangin hmuh a ni a.
Exhibitions, dramatic/music performance, cinematographic or video shows, etc

atang pawhin a lo lut bawk.

Heng tax kan lak atang hian kumin sorkar kum kal laiah pawisa cheng eng

zat nge department hian a lak luh tih zawhna chhanna chu hei hi a ni :

Taxation Department, Government of Mizoram chuan January, 2018 thlenga
Entertainment Tax atanga a sum hmuh zat hi I 31,64,759.00 ( Cheng nuai
sawmthum pakhat singruk sangli zasarih sawmnga pakua) a ni. India ram pumpuiah
1* July, 2017 atangin Goods & Services Tax (GST) lak a nih tak avangin
Entertainment Tax pawh hi he dan hnuaiah hian khungluh a ni a, a hranpain tunah
chhuan Mizoram sorkar-in tax lak a nei tawh lo. Hemi kum chhung hian tax
exemption engzatnge dilna awm tih chhanna chu kum 2016-2017 chhungin panga an
ni a, 2017-2018 chhungin pathum an ni a, a vaiin pariat an ni. Engzatnge pek an nih
tih chhanna chu kum 2016-2017 leh 2017-2018 chhunga tax exemption dil pariat te

hi exemption pek vek an ni tih a ni e.

SPEAKER : Zawhbelhna, zawhna neitu Pu T.T. Zothansanga
atangin.
PU T.T. ZOTHANSANGA : Pu Speaker, zawhna pakhat chiah ka zawhbelh

duh a. Hmun dang atanga hnam dang kar hnih kar thum zet carnival rawn

buatsaihtu te atang hian eng ang in nge tax kan lak thin?
SPEAKER : Dr. K. Beichhua.

Dr. K. BEICHHUA : Pu Speaker, hmun dang atanga tax exemption dil te
kha exempt vek an ni tih khan Minister zahawm tak khan min chhang a. Engvanga

exempt bik nge an nih tih kha ka zawhbelhna a ni e.

SPEAKER : Awle, zawhbelhna dang a awm tawh Iloh chuan

chhang turin Minister zahawm tak sawm ila. Pu Lalsawta.

PU LALSAWTA, MINISTER : Pu Speaker, zawhna neituin pawn lam
atanga entertainment leh circus rawn siam ang chi atangin engtinnge tax in lak dan a

tih chhanna chu The Mizoram Entertainment Tax Act Dan hmangin kan la a ni, helai

ami te nen a inang vek a, dan thuhmun vek kan hmang a ni tih kha ka rawn sawi

lang a ni.

Tin, tax exemption chungchanga member zahawm tak Dr. K. Beichhua rawn
zawhna kha, sawifiah tura min rawn beisei kha, tax exemption hi United Nations
programme atang te leh Mizoram tana tha Company-te pawh in Corporate Social
Responsibility (CSR) ang te a thil min pek ang chi ah hian sorkar programme mil
tho si a an rawn tih ah hian an rawn dil ve thin a. All India Radio te pawh hian an
rawn dil a, khawl man to tak tak te rawn luhna tura tax kan chawi tir tur te hi kan
ram tan a ni a, an phur a rih loh nan tax exemption hi an rawn dil angin kan pe thin
a. Tin, department thenkhat hian chutiang deuh hleka bungrua leh khawl man to an
rawn tih ah hian a supplier ni lovin a leitu tur kha tax petu tur an lo nih thin avangin
entirnan, P&E Department-in khawl tha kha lo lei ta sela, tax kha anmahni pek tur

a nih si avangin an rawn dil angin keini hian kan lo phalsak thin a.

Kan phalsak thin chhan chu tax kha pe dawn pawh ni se Finance atangin
emaw kan pe ang a, chu chu Taxation-ah a lut ang a, khatianga sorkar pawisa va
pawnto chhuak ringawt tur, buaipui zek ngai bawk si kha tul kan ti lova, khatiangah

khan tax exemption hi kan pe thin a ni.

SPEAKER : A lawmawm e. Tunah chuanin zawhna No.92-naah

kan kal thei ta a. Zawhna neitu MLA zahawm tak Dr. K. Beichhua lo sawm ila.

Dr. K. BEICHHUA : Pu Speaker, ka lawm e. Excise & Narcotics

Department changtu Minister zahawm tak hnena ka zawhna chu :

Mizoram chhunga damdawi hman sual avanga thi 2013 atanga vawiin

thleng hian engzatnge?

SPEAKER : Home Minister zahawm tak Pu R. Lalzirliana chhang

turin ilo sawm ang.

PU R. LALZIRLIANA, MINISTER : Pu Speaker, MLA zahawm tak

Dr. K. Beichhua zawhna chhanna chu :

Mizoram chhunga damdawi hman sual avanga 2013 atanga 5™ March, 2018
thlenga Excise & Narcotics Department-in thi a chhinchhiah zat chu mi 232 (zahnih

sawmthum pahnih) an ni.

SPEAKER : Zawhbelhna, Dr. K. Beichhua.

Dr. K. BEICHHUA : Pu Speaker, kan ramah hian ruihhlo hi a hluar nasa
viau mai a, kan fa te, kan nau te leh kan tu te dinhmun hi a thim hle in a lang a,

chuvang chuan he thil hi a pawimawh ka ti a.

Ka zawhbelh duh chu Excise & Narcotics Department-in heng ruihhlo a man
te hi a tlangpuiin khawilam atanga rawn lut nge a nih? A pahnih naah chuan ruihhlo
do hi kan hriat angin excise force hi kan tlem si a. Kan ramah chuan NGO-te hi a do
ber tu kan ni zawk a, YMA leh chhim lama YLA kan tih te leh MTP kan tih te hian
nasa takin an do a. Heng ho te nen hian Department-in thawhhona te hi a siam em
tih leh, lo la siam lo ni ta se siam tumna a awm em? A pathumnaah chuan ruihhlo do
kawngah hian NGO te hian nasa takin hma an la a, hlawh nei miah lovin, hengte hi a
concerned department hian incentive te hi a pe ve ngai em tih hi ka zawhbelhna a

nie.

SPEAKER : A changtu Minister zahawm tak khan a vai khan

chhang mai sela, i lo sawm ang u.

PU R. LALZIRLIANA, MINISTER : Pu Speaker, ruihhlo man te hi
khawilam atanga lo kal nge a nih ber tih zawhna hi a tlangpui chuan Myanmar
atanga lo kal an ni ber a, khawthlang lam atang hian tam tak chu a lo kal ve bawk a
ni. Thlawhnaah te pawh an rawn phur a, tam tak te pawh an lo man thin a. Tin, a
pahnihnaah chuan ruihhlo do nan hian Central YMA-te leh Excise-te nen tan hona
tam tak kan nei a, kan police-te pawh anmahni hnenah pawh bet ve in theihtawp chu
kan chhuah tlang a ni. Tin, incentive ang te pawh hi anmahni ruihhlo do na kawngah
hmu chiah lo mahsela Krismas leh kumthar vuakvet ah hi chuan an thingpui in na

leh petrol man tur te tlem tlem chu kan pe ve thin a ni.

SPEAKER : Zawhna No. 93-naah kan kal thei a. Zawhna neitu

MLA zahawm tak Er. Lalrinawma zawt turin sawm ang.

Er. LALRINAWMA : Pu Speaker, ka lawm e. Starred Question No. 93-na

Higher & Education Department changtu Minister zahawm tak hnena ka zawhna :

Chhiahtlang khua a Polytechnic College building hi eng hun ah nge a sak hna hi tan

a nih ang? Cheng engzatnge estimate a nih?

SPEAKER : Minister changtu zahawm tak Pu R. Romawia chhang

turin i lo sawm ang.

PU R. ROMAWIA, MINISTER : Pu Speaker, MLA zahawm tak Er. Lalrinawma

zawhna chhanna chu :
Chhiahtlang khua a Serchhip Polytechnic hi a sak tan hun tur a la sawi theih loh.
1) Civil Works atan ¥ 800.00 lakh (nuai zariat) estimate a ni.

ii) Laboratory equipments, machineries, furnitures, books etc. atan I430.00 lakh

(nuai zali sawmthum) estimate a ni.
SPEAKER : Zawhbelhna chu zawhna neitu hian zawt hmasa se.

Er. LALRINAWMA : Pu Speaker, ka zawhbelhna min chhanna ah khan a
sak hun tur a hriat theih loh thu in min chhang a, eng harsatna nge tawh a nih?
Tender te chhuah a ni tawh em? Tun dinhmun ah chuan Governor Speech ah pawh
hmun engemaw zat ah sak zawh a nih tawh thu te an sawi a. Khang sak zawh sa
tawh te kha tunah hian eng atan nge hman a nih? He College hi eng hunah nge hman

theih a nih ang tih kha ka zawhna a ni.

PU T.T.ZOTHANSANGA : Pu Speaker, ka lawm e. Ka zawhna tur ang
deuh tho a ni a. Champhai ah Polytechnic building tha deuh kan nei tawh a. A kal

zel dan tur min hrilh thei em tih a ni.
SPEAKER : Pu Hmingdailova’n zawt law law se.

PU HMINGDAILOVA KHIANGTE : Pu Speaker, ka lawm e. Ka
hmaa zawhbelhna ang deuh tho kha ka zawhbelhna a ni a. Thingdawl ah khuan
Polytechnic building 4 tha tak tak sak an awm a. A sak dan pawh khu kan han thlir
ve a, a tha hle a. Amaherawhchu kan commission har avang khan kum thum kal ta
ah khan a wiring te misualin an lo ru vek nghe nghe a. Tunah khuan Chowkidar te
an dah a, a hmun te chu an veng tha viau a. Last cabinet meeting khan Polytechnic
chungchang kha agenda-ah neiin kan tan mai dawn emaw ka tih deuh kha tan mai
hmel pu lovin kan hria a. Kan Minister zahawm tak hian tuna ka hma ami zawhna

and khan a kalpui dan tur hi min hrilh thei em tih kan zawt a ni e, Pu Speaker.

SPEAKER : An pathum zawhna kha Minister zahawm takin chhang tawh
sela.
PU R. ROMAWIA, MINISTER Pu Speaker, Serchhip Polytechnic hi

hetiang hian a dinhmun a ni a. A rual khan min lo pe hlawm kha a ni a, mahse crore
12 leh nuai 30 kha district 8 tin a sakna atana tih kha a ni a. Khatah khan kan
ngaihthlak ang khan Champhai te, Kolasib, (Thingdawl) te, Mamit te kha an zo tawh
a, Saiha leh Lawngtlai hi sak mek a ni a. Serchhip hi a hmun chungchang ah te
harsatna a awm deuh avangin Chhiahtlang lamah Mutelentlang lam kha tih chian a
nih hnu ah khan hna te pawh han tan tum a ni a. Tunah chuan approach kha tih zawh
tawh a ni a, approach atan hian nuai 96, sing 6, sangkua za nga sen ral a ni a, black
top a a hmun tur thlenga tih tawh a ni a. Amaherawhchu a building sak
chungchangah harsatna deuh hlek a awm a, tender te chhuah tawh a ni a. Mahse
chung chhuah te a chhangtu in a chhang a, mahse a rate te a san lutuk avangin
pawisa a limit si avangin khatiang khan hna kha tan theih loh kha a la ni leh ta rih a.
Kan tan theih hun tur pawh hi kan sawi thei chiah tawh lova. PWD te kuta heng hi

transfer a ni a, Chu chu kan dinhmun a ni a.

Tunah tak hian tan theih thuai kan chak hle chungin eng ang harsatna nge
kan tawh kan la sukiang lo a nih ka ring a, tender la chhuah Ioh niin ka hria. Tin,
Champhai Polytechnic, Tlangsamah te, Kolasib Polytechnic, Thingdawahte sak an
ni. Heng te hi sak zawh tawh a ni a, luah thuai pawh hi kan chak khawp a. Chutiang
chuan kan sorkarah pawh Department in a bul han tanna tur te pawh kan han dil
chho a. Tichuan kan kal thui viau a, Finance lam leh DP&R lamah pawh a tantu tur
mi rawih 113 kha kan thlang chho a.Tichuan Cabinet meeting hnuhnung ber khan
in thla hmasa mai khan uluk zawkin an han en a, kan sum dinhmun te kan hriat tlan
angin kan ram sum en kawl dan tih danglam a ni a. GST lam te pawh hi eng ang
zelin nge kan thatpui dawn nge kan chhiatpui dawn tih pawh hriat a nih loh avangin
khatianga recurring expenditure sang tak lo awm tur kha uluk zawkaa Cabinet-in a

han thlir khan a defer ta rih a. Chu chu tuna kan dinhmun chu a ni e.

SPEAKER : Zawhna 94-na ah kan kal thei a. Zawhna neitu MLA

zahawm tak Pu Vanlalzawma’n zawt sela, i lo sawm ang.

PU VANLALZAWMA : Pu Speaker, ka lawm e. Ka zawhna Starred

Question No. 94 hi nimin lamah te pawh khan kan sawichhuak tawh a, ka ngaih

pawimawh em avangin. Kan Minister zahawm tak pawh khan a chhang nual a,
amaherawhchu a lo chhuah leh tak si ah chuan kan zawt leh tho tho ang a. Ka
zawhna No. 94-na :Shivaji Tillah tlang Khatla-ah hian tuizem lian siam tumna a

awm em? Awm ni ta se, engtika siam tan tur nge?

SPEAKER : PHE Minister zahawm tak Pu Zodintluanga chhang turin i lo sawm

ang.

PU ZODINTLUANGA, MINISTER : Pu Speaker,member zahawm

tak Pu Vanlalzawma Starred Question N0.94-na chhanna chu-

a) AMRUT Scheme 2017-2019 hnuaiah Shivaji Tillah tlang Khatla-ah tuizem

lian 10.6 lakh litres sakna tur ruahmanna siam a ni

b) AMRUT Scheme sum hi beisei reng a ni a, sanction a nih huna sak nghal

tum a ni tih kha a ni e.

SPEAKER Zawhbelhna a awm ta lo a, a lawmawm e, 95-na ah kan kal
thei ta e. Zawhna neitu MLA zahawm tak Pu T. T. Zothansanga zawt turin i lo sawm

ang.

PU T.T. ZOTHANSANGA : Pu Speaker, ka lawm e. Starred Question
No.95-na Food & Civil Supply changtu Minister zahawm takin a chhan tura ka zawh

te chu heng hi an ni.
a) Champhai-ah Gas kan harsa hle tih sorkarin a hria em?
b) MIZOFED Champhai-ah consumer eng zat nge awm?

c) 2017-2018 chhunga MIZOFED, Champhai-a Gas thleng zat min hrilh thei

em?

SPEAKER : Minister zahawm tak Pu John Rotluangliana chhang

turin i lo sawm ang.

PU JOHN ROTLUANGLIANA Pu Speaker, member zahawm tak
Pu T. T. Zothansanga Starred Question No. 95-na chhanna chu : Aw, hria e.
Mipuite harsatna sut kian sak turin sorkarin theihtawpin hma a la a, a la mek zel e.
MIZOFED Champhai hnuaiah consumer 14205 an awm.2017-2018 chhunga

MIZOFED, Champhai-a Gas thleng zat chu bur 26112 a ni Pu Speaker, hetah hian
han sawifiah hlek ka duh chu Champhai ah chauh ni lo hian Mizoram pumpui ah
Gas harsatna kha sorkarin a hria a. Heihi a chhan chu IOC lam in carrying
contractor, transporter te an chhanna a hniam lutuk a, an rate a hniam lutuk a, an
phur tha duhlo a ni. Chu chu a bik takin Mualkhang Bottling Plant atanga phur
chhuak te khu an ni a. Chuvangchuanin sorkar pawhin kan buaipui a. Hei hi
transporter a contractor te hi [OC lam lak an ni a, Mizoram sorkar lak an ni lo a, kan
ban thei ngawt lova. Mahse harsatna min siam avangin nasa takin khuti laiah kan
nawr a. An contract hna hi September ah hian a tawp dawn a, a dan tlangpuiah
chuan thla 6 an extend sak leh thin a ni. Mahse tun tumah hian kan nawr a, term
extend lo tur te pawhin kan ti a. Extend Ioh an intiam a, April thla hian tender kan

chhuah ang an ti nghe nghe a ni.

Tichuan, hetia an rate a hniam tak avang hian state sorkarin additional
support price pek dan i ngaihtuah ang u tiin Finance Department ah chumi support
price atan chuan pawisa kan dil a. Annin cheng nuai 8 leh sang riat min approve sak

tawh a Finance Department in. Chutiang chuan tunah hian hma kan la a ni.

Tin, Mualkhang Bottling Plant khu a te em em a, a capacity khu metric ton
100 chauh awm theihna a ni a. Tunah hian Bottling Plant lian zawk Sairang,
Sihhmui ramah khuan Department-in IOC hnenah a ram a pe a. Hetah hian metric
ton 500 awm theihna turin ruahmanna siam a ni a, chu chu tunah hian IOC lam ten
an kal pui mek a ni. Gas chungchangah chuan thuneihna full kan neih loh avangin
thil tih a harsa a, khaw hrang hrang an lo kal a, agent dang min pek belh rawh te an
rawn ti a, mahse, agent hi state sorkar pek theih a ni lo tih kha kan sawi fiah tel

nghal a ni. Pu Speaker, ka lawm e.
SPEAKER Zawhbelhna, Pu T.T. Zothansanga i lo sawm ang.

PU T.T. ZOTHANSANGA Pu Speaker, ka lawm e. 2017-2018 chhung
khan 26112 kan dawng a, consumer kha 14205 a ni a, in khat in gas bur 2 kan chang
lo ang vel a ni a. Nikum May thla vel atang khan kan harsa khawp mai a, bur 1 hi
< 1800/- ten kan lei thin a ni. Tunah hian 1970 chho a thing kan hmang ang deuh
thaw khan kan awm leh tawh a, kan harsatna hi a nasa em a, House-ah ka rawn sawi
a ni a. Keimahni thu a ni lo nachungin Champhaiah khian gas agent dang nei turin

hma min lak sak thei ang em tih ka zawt duh a. A chhan chu hmun danga gas agent

te hian a tlangpuiin 8000/9000/10000 vel hi an nei tlangpui a, Champhai-ah 14000
zet mai kan ni tawh a, gas hmun 2 a kan neih kha chu a hawk ve hrim hrim tawhin
kan hria a. Tin, private ni nghe nghe se kan duh a, a tlangpui thu in private hian
harsatna an tawk lo va, anmahni personal business a nih avangin, mipui te an
hmangaih em em vang te pawh a ni tho anga, tan hi an la na bik a ni. Chuvangin
private gas connection khi awm se kan duh hle a ni tih kha ka han sawi a, hma min

laksak thei ang em tih ka han zawt a ni.
SPEAKER : Dr. K. Beichhua’n han zawt leh law law sela.

Dr. K. BEICHHUA : Pu Speaker, Champhaia ka thianpain min rawn
phone a, ni 15 May, 2017 ah khan kan dawng a, chumi hnuah ni 14.2.2018-ah kan
dawng leh chauh a ti a. Member zahawm tak Pu T.T. Zothansanga kha eng emaw
chen Supply-ah khan a awm ve rengin ka hria a, Champhai lam kha a lo ngaihtuah
lo deuh nge maw ni tihna rilru te ka lo nei a. Ka zawhna chu Siaha-ah sawn kan
harsa ve viau mai a, sorkar hian min hriatpui ve em le tih leh engtin nge hma min

laksak ang tih kha ka zawhna a ni e.
SPEAKER : Minister zahawm tak khan zawhna 2 kha chhang kawp mai sela.

PU JOHN ROTLUANGLIANA, MINISTER : Pu Speaker, zawhna neitu Pu
T.T. Zothansanga sawi kha gas agency hi Champhai-ah lo pawh Mizoram hmun
hrang hrangah tihbelh turin hma la turin kan nawr a, petrol pump te thlengin hma la
turin kan nawr a. Amaherawhchu, nichina ka sawi ang khan kan kut a ni lo va. IOC
te hnenah hian kan request a, heti laia an area Manager-te kan sawi pui a, anni hian
an theh thla a, khuti lam atang khuan an rawn tender a, private a ni emaw,
MIZOFED a ni emaw, duhthlan pawh kha keimahni tih theih a ni chuang lo va.
Anni tih dan hi a danglam deuh a, an tender a, an tender atang khan an pawt mai thin
a, lottery type hian, induhsak hleih theih pawh hi a ni lo va, private ka duh/ka duh lo
tih pawh kha a sawi theih loh a, a thlang tute kan nih loh avangin. Engpawhnise,

theih tawp kan chhuah mek a, kan nawr reng a ni.

Tin, MLA zahawm tak Dr. K.Beichhua rawn sawi Siaha-ah pawh kan harsa a
tih kha nichina Mizoram hmun hrang hrang an harsa ka tih khan Siaha pawh a
tel vek.

SPEAKER : Starred Question No. 96-naah kan kal thei ta a. Zawhna neitu

Pu Nihar Kanti Chakma, MLA zahawm tak zawt turin i lo sawm ang.

PU NIHAR KANTI CHAKMA : Pu Speaker, ka zawhna Starred
Question No. 96-na Food, Civil Supplies & Consumer Affairs Department Minister
chhan atan — Tlabung leh Chawngte-ah (Kalamanagar) te hian engtikah nge Petrol

Pump siam a nih ve ang?
SPEAKER : Minister zahawm takin chhang se, i lo sawm ang.

PU JOHN ROTLUANGLIANA, MINISTER : Pu Speaker, member
zahawm tak Pu Nihar Kanti Chakma Starred Question No. 96-na Tlabung leh
Chawngte-ah (Kalamanagar) te hian engtikah nge Petrol Pump siam a nih ve ang tih
zawhna chhanna chu : Petrol Pump siam chungchang hi Oil Company-te thuneihna a
ni a, chuvangin Tlabung leh Chawngte (Kalamanagar)-a Petrol Pump siam an tum
leh tum loh hi Food, Civil Supplies & Comsumer Affairs Department chuan a

hriatpui lo a ni.

SPEAKER : Zawhbelhna, zawhna neituin zawt hmasa sela, chumi dawtah Pu
B.D. Chakma.

PU NIHAR KANTI CHAKMA : Pu Speaker, ka zawhbelhna chu petrol pump
din turin advertised-na hi a rei tawh a ni. Kan hriat angin Tlabung hi sub-ligation a
ni a, Mizoramah pawh oldest sub-ligation niin mipui pawh an pung chak nasa khawp
mai a. Kalamanagar chu Chakma Autonomous District Council Headquarters a ni.
Ka zawhbelh duh chu Department ang zawngin nawr theih dan a awm em, a rei tawh
si a? Ram te pawh ka hriatsual loh chuan an teh tawh a ni, ka hriat sual loh chuan

MIZOFED-in an chang a ni, chu chu sorkarin a hriatpui em tih kha ka zawt a ni e.
SPEAKER : Dr. B.D. Chakma khan zawt law law sela.

Dr. B.D. CHAKMA : Ka zawhbelhna chu Parva hi ka bial chhung
khaw chhim lam a ni a, security lamp post opposite lam a ni a, Myanmar,
Bangladesh leh India. Supply kudam hi a awm sa a ni a, buhfai awm loh avangin a
building hi a chhe lek lek a ni tunah chuan, MLA LAD fund atangin duh leh repair
kan tum ang a. Mahse chumi hma in ka zawhna chu rainy season-ah hian Damdep

atangin buhfai hi an phur thei miah lo, motor a tlan thei lo a, lawng pawhin phurh a

harsa a, chuvangin mipui ten an tuar nasa hle a. Tun rainy season hma hian monsoon

stock tur buhfai hi dah tumna a awm em tih ka zawt duh e.

SPEAKER Food, Civil Supplies & Consumer Affairs Minister zahawm

tak Pu John Rotluangliana’n a 2-in han chhang sela, i lo sawm ang.

PU JOHN ROTLUANGLIANA, MINISTER : Pu Speaker, zawhna neitu Pu
Nihar Kanti Chakma zawhbelhna kha, ni e, advertisement chhuahna kha a rei tawh
a, a nawr chak theih ang em a tih kha kan lo nawr dawn nia, a chak leh chak loh chu
khuti lam mawh a ni. Ka sawi tawh ang khan Department hian tih theih kan nei tlem
em em a, heng laia agent an rawn pek zawng zawng te, pump an rawn siam zawng
zawng te kan hriatpuina leh kan permission la-a ti an ni lo a, anmahni company
atanga tih a ni a. Chuvang chuan kan hriatpui vek thei lo va, a request ang erawh

chuan kan lo nawrpui dawn nia.

Tin, Pu B.D. Chakma in Damdepah te leh Parva-ah te buhfai harsatna leh
kudam harsatna a tih kha. Engpawhnise, tunah hian Mizoram pumpuiah monsoon
stock kan dah chho mek a, hmun thenkhatah chuan thla 6 ei te kan dah tawh a, tunah
chuan chhim lamah a bikin Lawngtlaiah FCI kudam-ah Buhfai a awm loh avangin
Aizawl atangin direct-in kan pe phei a, FCI-in buhfai a tih thlen loh avangin kan
tang khawp mai ka pu. Stock hi ruah sur hma ngeiin Mizoram hmun kilkhawr

zawng zawngah dah khah vek kan tum tih kha ka rawn sawi tel a ni e, ka lawm e.

SPEAKER : Zawhbelhna a awm em? A awm loh chuan question hour chu
kan ti tawp mai dawn em ni, minute tlem te chu a la awm a? (PU LALRUATKIMA
: Pu Speaker, minute 1 a la awm, helam atang chuan sana khian a la zawn lo deuh a
sin!) Zawt mah la an chhang hman tawh dawn chuang lo va, a tawpah i ngai mai ang

aw. A zawhna ringawt kha a pawimawh ber lo va, a chhanna kha a pawimawh a.

Tunah chuan Laying of Papers kan la ang a, chumi hmain Minister zahawm
tak Pi Vanlalawmpuii Chawngthu kha chawlh a dil a, nimin leh vawiin nileng kan
phal sak a. Tin, Pu S. Laldingliana hi dam lohna avangin kan phal sak bawk a, anni
2 hi an awm lo a ni. Tunah chuan Pu Lalrinliana Sailo, Chairman, Committee on
Public Undertakings Committee on Public Undertakings a paper neih ang ang he

House-a lay turin i sawm ang.

PU LALRINLIANA SAILO : Pu Speaker, i phalna leh he House zahawm tak
remtihna in Statement on Actions taken by the Government against further
recommendations contained in the Eight Report of Committee on Public
Undertakings relating to Mizoram Agriculture Marketing Corporation Limited

(MAMCO) under Commerce & Industries Department hi ka rawn lay e. Ka lawm e.

SPEAKER : A copy kha sem ni se. Tunah Pu Lalruatkima,

Public Accounts Committee sawm ila.

PU LALRUATKIMA : Pu Speaker, vawiinah hian Public Accounts
Committee Report leh Statement hi he House zahawm takagh hian ka rawn
present/lay dawn a. Chungte chu:- 29" Report on the Report of C&AG of India for
the year 2012-2013 relating to Transport Department.

Statement of Actions taken on the further recommendation of Public
Accounts Committee contained in the 20™ Action Taken Report, 2017 relating to
Public Health Engineering Department te an ni. Pu Speaker, hei hi Committee-ah te
hian kan han sawiho thin a. Department thenkhat te hi chuanin kan hmalakna te an
rawn ngaihven viau laiin thenkhatah chuan Recommendation kan han siamah te
pawh Department coordination ti mai ang, Secretariat leh Directorate coordination te
hi tun aia tan lak lehzual hi Committee chuan ngai a ti hle mai a. Chungte chu paper

rawn lay pahin ka ran sawi a ni e. Ka lawm e.

SPEAKER : A copy kha semni se.

PU T.T. ZOTHANSANGA : Pu Speaker, Committee Member te hi a
hming kha kan tarlang thin a. Tah hian kan tarlang ta hauh lo mai a, lung a va tileng
ve mawle.

SPEAKER Chairman khan lo hria sela

PU LALRUATKIMA : Pu Speaker, hei hi 29" Report leh Statement

kha a ni a. Statement hi a rawn tel a, Report kha a la tel lo a ni.

SPEAKER : Tunah hian Presentation of Reports ah kan kal ang a.

Pu P.C. Zoram Sangliana, Chairman, Subject Committee-I sawm ang.

Pu P.C. ZORAM SANGLIANA : Pu Speaker, i phalna leh he House
zahawm tak remtihna in The Second Report of Subject Committee — I relating to
Excise & Narcotics Department hi ka rawn present a. Subject Committee — I ah hian
kei Chairman bakah hian member zahawm tak tak 7 - Pu Nihar Kanti Chakma, Pu
John Siamkunga, Lt.Col. Z.S. Zuala, Pu Vanlalzawma, Pu T. Sangkunga, Pu
Lalruatkima leh Pu S. Laldingliana te an awm a. Pu Speaker, Subject Committee
chuan Mizorama ruihhlo hluar zel leh a do dan kawng zawn tumin Excise &
Narcotics Department hi nikum July thla khan a thlang a. Chumi hmalakna kal
zelah chuan Chief Minister zahawm tak bakah Department Official te, Central
Y.M.A leh Champhai Headquarters Y.M.A te, tin, Tuipuiral Group Y.M.A leh
Vanhnuailiana Group Y.M.A te nen titi hona leh inkawm hona te pawh neiin
Champhai leh a chhehvelah te pawh Study tour a nei tawh a. Chung zir chianna
hrang hrang a neih atang chuan a thil hmuh leh rawtna te he Report ah hian rawn

present a ni e. Kalawm e.
SPEAKER A copy kha sem nise.

Awle, kan List of Business-ah kha chuan Pu Lalruatkima, Chairman, Public
Accounts Committee hian Report present tur pakhat nei angin tarlan a ni a, mahse,

nichina a present tawhah khan a tel kim a.

PU LALRUATKIMA : Pu Speaker, khawngaihin. 29™ Report kha ka

rawn present a, hemi rual hian Statement ka rawn lay nghal bawk a ni.

SPEAKER : Awle, nia, a kawp ta a. Kha kha duhtawk mai ila.
Tunah chuan Financial Business ah kan kal ang a. Discuss & Voting on Demand
kan la ang a. Kan Business ah khan Pu R. Lalzirliana, Minister zahawm tak leh Pu
P.C. Lalthanliana, Minister zahawm takte Demand kan lak hun a ni, kan la kawp leh

mai ang a.

Tunah hian Minister zahawm tak Pu R. Lalzirliana sawm ila. A Demand

No.7, 16, 38 leh 39-na te House-ah hian rawn submit sela, amah i sawm ang.

PU R. LALZIRLIANA, MINISTER : Pu Speaker, ka lawm e. On the
recommendation of the Governor of Mizoram and with your permission, Sir, [ move
the Demand nos. 7, 16, 38 & 39 for %14,12,27,30,000.00 only for meeting expenses
during 2018-2019 in respect of the following Departments :

Demand No. Purpose Amount Demand for
Grants Page No.

1 2 3 4

7 Excise & 31,31,43,000.00 | 48-51
Narcotics

16 Home (including 5,98,72,26,000.00 | 146-183
Prison & Sainik
Welfare &
Resettlement

38 Rural 3,61,54,87,000.00 | 471-485
Development

39 Power & 4,20,68,74,000.00 | 486-504
Electricity
TOTAL 14,12,27,30,000.00

Kalawm e.
SPEAKER Le, a copy kha sem nise. Tunah Pu Lalruatkima, Chairman,

Public Account Committee sawm ila. Pu P.C. Lalthanliana kan sawm lehnghal mai

ang a. A ho in kan sawiho leh dawn nia. Tunah i sawm ang.

PU P.C. LALTHANLIANA, MINISTER
recommendation of the Government of Mizoram and with your permission Sir, I

move the Demand nos.19, 29 and 32 for I 2,82,68,70,000 for meeting expenses

during 2018-2019 in respect of the following departments :

Honourable Speaker,

on the

1 | Demand no.19 Local Administration 79,33,52,000

Department

2 | Demand no.29 Social Welfare Department <1,30,87,81,000

3 | Demand no.32 Horticulture Department $72,47,37,000

TOTAL 2,82,68,70,000

Thank you sir.

SPEAKER : Tunah chuan Minister te pahnih chan department
hrang hrang demand te kha kan sawiho leh dawn a. Niminah khan minute 10 kan ti
na in a tlangpuiin member tin te khan 15 kan hmang deuh vek niin a lang a. Zalen
taka hun kan inpek hi a tha a. Duhtawkin in House a ni a, intihtur a ni a.

Amaherawhchu a tawp thlenga awm hram tum ila a tha ang e.

PU VANLALZAWMA : Pu Speaker, khawngaihtakin. Nikum lam kan
sawihona ah kha chuan minute 10 te kan inpek khan a khaikhawmna te pawh kha
kan han sawikhawm ah khan darkar chanve vel te chuan khaikhawm fel thei se tih
ang deuh khan kan kalpui deuh khan ka hria a. Kuminah pawh hian kalpui leh a tha

lawm ni tiin ka’n rawn rawt a ni, a khaikhawmtu Minister pawh khan.

SPEAKER : Niminah kha chuan darkar chanve bak kha chu an la lo
in ka hria Minister pahnih te khan. A rei lutuk lo. A tawp lamah khan in awm ta lo a,
in hrelo a niang. Khai le, tunge sawi hmasa ang. Khawngaihin sawi hmasak hi tum
ila. Pu Z.S.Zuala.

Lt. Col. Z.S. ZUALA: Pu Speaker ka lawm e.Vawiinah hian department lian
pui pui paruk sawi tur a awm a. Hei hi a vai chuan kan sawi senglo ang a. Vawiinah
hian kei chuan ka han tum dan chuan a phunchiar zawng deuh hleka sawi ka tum

zawk mah mabh a.

A hmasa berin Home Department hnuaia Home Guard (MRHG) hi kan hriat
angin tun hma khanin sipai bang officer ten an ho deuh ber a. An staff ah te pawh

sipai bang, ex-servicemen kha an ni tlangpui a. An enkawl chho a, a raising ah leh

hmunhma tihah te pawh an titha hle a. Chuvangin tunah chuan Home Guard hmun

tha tak leh staff changtlung tak kan nei a, a lawmawm hle a.

Hetah hian Home Guard atana kan lak dawn hian sipai bang te hi
engemawchenah chuan duhsak bik thin kha an ni a, chu chu kan sorkar policy pawh
a ni a, reservation of ex-servicemen tihah khan. Hengahte hian duhsak ni se, a chhan
chu uniform cadre te a lo ni ve deuh a tih kha ka han suggest duh a. Tin, police-ah te
emaw, excise-ah te emaw enrollment kan tih dawnin Home Guard ami te pawh hi
eligible candidate an awm chuan khangho reservation kha ngaihhnathiam viau thei

ila a tha hle in ka ring.

Chumi dawtah chuan hei Sainik School, Chhingchhip khi kan chhuang
hlawm khawpin ka hria a. Hmanni deuh lawk khan kal pahin ka han tlawh zawk a.
An kalpui tha viau te pawh niin a lang a. Amaherawhchu thil han establish tir a nih
avang khanin tihtur tam tak a la awm a ni. Entirnan, football ground te pawh a la
awmlo a, tin, swimming pool te pawh khi tih chhoh zel tur niawm takin a lang a.
Tin, department dang Agriculture lam atangte pawhin a diversion road te pawh khi a
la zo lo deuh a, mahse hna kal zel a, kha kha ka han sawi duh a. A pawimawh deuh
bera lang ta chu PHE-in tui supply, pump, a tira an han tum danah kha chuan
Tuikum atanga tui pump chhoh a, Sainik school leh Chhingchhip(Speaker: Kan
inthlak lawk dawn khawngaihin.)Deputy Speaker at the Chair(Dy. Speaker :
Chhunzawm rawh le)khua atana pump chhoh (khi khi engnge a progress ka hrelo a)
(Khi khi an la ti lo a.) Tunah chuan water tanky-in an supply a. Khimi khi progress
chhoh zel ni se a tha hle in ka hria. Tin, khi khian special feature a nei a. India ram
puma hmeichhe student la hmasa ber tur a ni a. Khi te pawh khi kan Chief Minister
te leh Home Minister te hmalakna, India ramah pawh khitiang awm ngailo kan han

nei te pawh khi kan hotute, speciality a ni a, a lawmawm hle in ka hria.

Tin, District Jail hi kan hawng teuh tawh mai a. Tuna kan Home Minister ho
hian nasa takin Department hianhma an la a, District Jail hmun hrang hrangah hawn
a ni tawh a. Hengte hi a pawimawh a, Correction House a nih angin staff te pawh hi
kan indaihlo angreng hle an ti a, staff fill-up tur hian hma nasa taka lak zel chu a la

ngaiin ka ring.

Tin, Fire & Emergency hi khua a lo thal dawn a, an pawimawh nasa mai

dawn a. Tunah hei Fire Hydrant te PHE te nena combine in an ti a. Hei hi YMA te

nena tangho a hmalak a ni a. Tin, Pu Dy. Speaker, i bial chhungah pawh hi tangkai
takin hman a lo ni tawh a, hei hi a lawmawm a. Hmundang a awm te pawh hi try
hlawm ila a tha hle turah ka ngai a. A then te chu emergency-a function lo te a awm

palh takin tih thuah khanin.

Tin, law & order-ah hian Mizoram Police hi ka chhuang khawp mai. A
chhan chu chanchinbu then then kan chhiar a. Hman deuh lawk khan Dimapur-ah
police ho in an prison an save zo lo a, public in an lynch, an tihhlumsak tihte kan
hria a. Tin, hmanni lawkah Assam-ah chutiang bawk chuan. Amaherawhchu
Mizoram ah chuan kan hriat angin hman deuhah khanin Republic Veng ah
mipakhatin mi panga a that a. Khatah khan mipui thinrim sosang nasa lutukah khan
kan police-te chuan an prisoner kha an save thei a ni. Khatiang khanin kan police te
hian hna an thawk tha tih hi kan notice ngai em ka hrelo a. Khatiang neuh neuhah
khan fak an hlawh hlein ka hria.

Law & order-ah te leh hei remna leh muanna, helho te nena inbiak leh hel
tukdaih dan, a hnuk atanga strategically a solve te pawh hi khawthlang leh hmar
tlangdung ah te pawh kan nei te hi kan hotute hmalakna ropui tak a ni. Excise hi chu

sawilo mai ila nakin lawkah resolution ah kan sawi nasa mai dawnin ka hria a.

Engpawhnise, Sainik Welfare Department hi kaichho ila. Sainik Welfare
Department hi Department senior deuh mai a ni a. Tun thleng hian Directorate office
site hi a la awmlo a. Tin, hmanni lawkah khan officer pathum lai an han recruit a
district a awm turin. Khangte kha a lawmawm a. Tin, tunhma 2" World War-a sipai,
pension pawh neilo a indonaa an chhawr fe vek hnua an ban ho financial assistance

te pawh hi kan sorkar hian a hrethiam a, a pun chho zel te hi a lawmawmin ka hria.

LT. COL. Z.S .ZUALA : P&E lamah hian kai chho ta ila. Power supply
hi a improve chho nasa mai a. State danga han kal hian kan power supply that leh
that loh hi chu kan hre chauh hian ka hria. A thalo hmuna kal hian a tha kan neih hi
kan hre thina. Tin, kan thenawm ten light an nei a, kan han neih loh hian pawn ah
kan han chhuak a, engatinge kan neih loh bik kan ti a, kan neih lai khan midangin an
neih leh neih loh hi kan en thin lova, heng te pawh hi zir chu a tha viau in ka hria.
Tuirial leh Serlui tea tangte pawh hian power kan hmu tan dawn a, a ropui hle in ka

hria a, chubakah project dang nasa takin a kal chhova, hengte hi a tha hle zel a ni.

Tin, Rural Development Department ah hian han ti leh zung zung ila, Rural
Development-a. Tin, a hnathawktu supervising agency-ah te kan BDO te an ni
tlangpui a. BDO te hi MCS initial posting-a an kalna a ni a. Anni hi an baptist
channa ti ila a dik awm e. Hengah te pawh hian experience an la neih loh avangin
Village Council hotute leh kan hnathawktute pawhin nasa takin advantage lak an
tum te pawh an lo ni mai thei a. Chuvangin kan hna pawh hi duh ang chuan a tha
tawk lo deuh ni te pawhin a lang a. Complaint te pawh a awm thin a, hei a bik takin

BADP te hi a supervision-ah hianin nasa zawka hma kan lak a ngai hlein ka hria a.

Chubakah chuan Rural Housing-ah nasa takin kan sorkar-in hma a la a,
hengte hi a tha hle a. State dangah te kan han kal a, vai ramah te phei chuan mi
verandah emaw, railway station-a an nun hmang ringawt te an tam laiin keini heti
laiah chuan Rural Housing scheme tha takin a kan hotuten an kaltlang pui a, a
lawmawm hle in ka hria. Tin, SRLM te, self help group te an han din ringawt te
pawh hi Mizoram hi a titha ber pawl te pawh kan niin ka hria a. Tin, chubakah
thingtlanga kan hmeichhia te pawhin state dangah te kalin mi tih dante an zir a,

hengte hi education tha tak a ni.

Social Welfare hi kan bial chhung, ITI-ah khuan Balbhavan tur, tuna kan
Minister, Pu Mathana ho a an hmalakna tha deuh mai a awm a. Khu khu a la kal zel
a, mahse an la peih lo deuh a. Khungte pawh khu engtikah nge an hawn theih ang ?
Chak zawka hmalak dan te a awm chuan engtianga hman tur nge tih te keini chuan
kan hre pha chiah lo a, khungte khu a lawmawm a. Tin, fire fighting ah khan ITI-ah
khuan Fire and Emergency tan building tha deuh mai kan Home Minister ho in an

rawn sa tawh a.

Tunah khuan la equip loh a ni a, a nihna tur ang takin a la function chiah
lova. Khu khu rawn tih hma theih chuan chhuah lam ho tan chuan emergency
service-ah a tangkai hle dawnin a lang a. Kulikawn -ah sawn a tenau deuh hlekin

min rawn dah sak a, saw pawh saw kan hmang tangkai khawp maia.

A dawt leh ah chuan Horticulture hi an thawk tha em em mai a.
Amaherawhchu hetilaia ka han sawi duh a chu an thil supply hi, entirnan, a chi an
supply emaw, a tiak an supply emaw hi uluk a ngai a ni. Thei tiak te pawh kan han
phun a, kum 5-a rah mai tura kan ngaih te kha an rah ta lova. A lo rah pawhin a thalo

chi te emaw a lo nia, khatiang a nih kha chuan a beidawn thlak viau mai thin a. Thil

danga department-in an thawh that zawng zawng te pawh hi hei hian a minus dawn
ni te pawhin a langa. Chuvangin kan officer te leh a thawktute hian thil supply reng
reng hi pek dawn hian fimkhur chu a tha khawp mai. Keini hote pawh hi a dik tak
chuan a tibuai tute pawh kan nia, duhzawng te kan han recommend ve ringawt a,
heng ah te pawh hian min lo thlitfim sak se a pawi miah in ka hrelo a ni. A chhan
chu long run atan khan kan la tuar dawn si a. Chutichuan, hei kan Minister pahnih te

demand hi a tha a, ka thlawp a ni tih kha ka han sawi duh a ni e. Ka lawm e.

Pu HMINGDAILOVA KHIANGTE : Ka lawm e, Pu Deputy Speaker.
Kan phar rual a, ka hma ami nen khan military service-ah kei aia senior daih a ni a,
chuvangin a sawi te pawh kha a junior zawk hian ka rawn support viau dawn a ni. A
hmasa berin Pu Lalzirliana, Minister demand no.7-na Excise and Narcotics hi sawi
tur a tam a, sawi tur tam lam zawng khan ka kal loving a, a tawi zawngin kan kal

ang e.

MLTP act emaw MLCP Act emaw champion pui turin Excise and Narcotics
Department sipai te hian theihtawp chhuah mahse an thahnem lo deuhva, an number
hi YMA volunteer te leh police department a mite pawhin Narcotic sipaite hi
thahnemngaih thil ah theihtawp chhuahin an pui a, chutichung chuan Excise mi leh
sa an tlem avangin a tu-a-te pawh an hah hle a ni tih kha tlang hriat a ni a.
Amaherawhchu an hah na hian rah tha tak tak a rawn thlen a, chungte chu, awmze
nei lova state pawna pawisa tam tak tak chhuak kha zu man ah a ziaawm e, a tih
theih a. Zu chhia, local a ni emaw, a nilo emaw pawh tun hma angin hmuh tur a
awm ta lo a ni ber mai. State income pawh hi vaibelchhe 50 zetin a lo pung ta a,
chutichuan harsatna kan neih, MLTP Act emaw, MLCP Act emaw tihlawhtling tura
kan Excise sipai ten theihtawp chhuah chunga an indaihlo hi an dinhmun ngaihtuah

sak zel atan a tha hlein ka hria.

Demand 16 na han sawi ila, Home ah hian Prison te, Sainik Welfare Re-
settlement te a tel a, kan sawi tawh ang khan Fire and Emergency Service kha a tel

lova. Engpawhnise, tihpalh anih kan ring deuh a.

Kum 2008 atanga vawiin thleng hian law and order that tawk loh avanga
Mizoram mipui ina an buaipui luai luai khawp problem hi a awm lova, chuvang
chuan he sorkar a kan Home Minister chak tak, zahawm tak hian hna hi a thawk tha

tawk hle niin vantlang pawhin an hmu in ka hria a, ka’n sawi duh a.

Tin, 2008 hma lama Aizawl daia hel camp kan sawi sep sep thin te ang kha
2008 hnu lam ah hi chuan a awm ve ta lo a ni. Chutiang bawkin Tuikuk helin Mizo
te leh Mizorama hnathawktu hnam dang te pawh an kidnap a, la leh tura tha tam tak,
pawisa tam tak sen ang chi kha a awm ve ta lo bawk a ni. A awmzia tak chu remna
leh muanna tak tak a awm tawh a. Chu remna leh muanna hnuaiah chuan
development pawh nasa takin khaw tinah hmun tinah hmuh tur a awm ta a ni tih hi a
chiang hlein ka hria. Pu Deputy Speaker, kan ngaihthlak tawh Sainik sikul kha han
sawi nawn leh ila, Sainik sikul hi 1998 ah khan vawiina kan hotute Pu Lal
Thanhawla kaihhruai Congress Sawrkar lo awm ni sela chuan kum 6, kum 7 hma
hian khi Sainik school khi a lo awm tawh tur tih ka ngaihtuah a. Engpawhnise kum
10 a ral hnu ah he sorkar hi a lo piang leh a, a lo pian veleh khi sikul khi buatsaih a
ni ta hi kan House Leader zahawm tak, kan CM ni bawk leh kan Home Minister te,

kan Education Minister te chungah lawmthu sawi tur tam tak a awmin ka hria a.

Demand no. 38-na R.D Department, a hming pawh hi Rural
Department a ni a, a hming ang deuh bawk hian thingtlang lamin an hmang
tangkaiin an thatpui hle a, an thatpuina te kan sawi seng awm lo ve. A
tlangpuia langsar deuh deuh te han sawi ila, Miretheite insak tanpuina [AY,
tunah chuan PMAY kan ti tawh a, khangte lo buatsaihtu, uluk taka lo zir
chiangtute kha an ni a. Tin, kar kawng leh tuikhur kawng siam te pawh kha
thingtlang lamah chuan an thawk nasa hle bawk a ni. Tin, kan sorkar hotute,
kan ministry hotuten an ruahmanna rangva, mirethei rangva chung nei lo ho
te tana lo buatsaihtu ber Department kha an ni bawk a. Tin, kangmei chhuah
nikhua ah te pawh an in tur lo buatsaihtu Department ber kha an ni.
Chuvang chuan miharsate, thingtlang lam mi tanpuitu ber Department an ni

tih kha vantlangin kan hria, ka’n sawilang nawn leh duh a ni e.

Tin, Demand No 39-na hi P & E Department. Kan hriat angin eng tel
lo chuan kan khawsa thei tawh lo a ni. Chaw ei dawna a thim ringawt
pawhin a en hunah aw kan ti tawh a ni, a thim chuan chaw kan ei thei
tawh lo. Chuvang chuan eng kan mamawh hle a. Mizoram hi electric hydel
power plant nei miah lo kan ni nachung hian kan state thenawm te ai hian
eng kan nei tha reng mai hi engtizia nge ni aw tih ka ngaihtuah thin a. Kan
hmuh angin pawn lam atanga kan lei emaw, Mizoram atanga Mini Hydel

Project atanga kan hmuh te nen changtu Minister zawhawm tak leh a

Engineer-teho hian management hi an thiam hle a nih ka ring. Chuvang
chuan a plant nei miah si lo, lei khawm, phuah khawm si hi kan state
thenawm zawng zawngte zingah eng nei tha ber kan ni reng hi a

management kan thiam ber a ni dawn lawm ni Pu Dy. Speaker ?

Chutih rualin Health Department hian National Policy, National Policy
chu mihring chenna khua zawng zawng, in zawng zawngin eng a nei tur a
ni tih kha kum tawp lam khan District 8 khawpuiah hian launched a ni nghe
nghe a. Kei pawh hotute duhsaknain Kolasib-ah ka zuk launched nghe nghe
a. Chutah chuan he policy tihlawhtling tur hian kan P&E Department hi
changtu Minister zahawm tak leh engineer rual hian tihpuitlin tumin an bei
nasa a ni tih a hriatna chu kan hmuh theih chinah chuan (nimin piah lam
khan kan sawi nual tawh a.) Tuirial bialah khuan hmun 5 eng nei ve lo an
awm a, chungte chu eng pe tur ruahmanin an peih fel vek tawh a, ban an
phun tawh a, wiring an zo vek tawh a transformer company in an rawn dah
nghakin kan awm mai a ni tih kha ka’n sawi lang duh bawk a. Chuvang
chuan kan Engineer te, kan Minister ho hian an fakawm hle a ni tih ka'n

sawi duh a ni.

A dawt lehah chuan Pu P.C. Lalthanliana demand no. 32-na hi han tan
ta ila Horticulture Department. Horticulture Department hi a parent department
Agriculture atanga an indan chhuahna kha ala rei lutuk lo a keini te pawn
kan hre pha a. Chuti chung chuan an parent Deparment ai khan an thang
duang zawk emaw ni chu aw tih a awl khawp mai! A chhan niawm tak chu
a changtu Minister zahawm tak leh a Engineer te leh a officer hote hian he
Department hi an tuipuiin hna an thawk nasa hle a ni ang te pawh a tih
theih a. An thawh result te pawh kan hmu, state pawnah pangparte kan
thawnchhuak a. Tin, thlai chi pawh hi kan intodelh ta niawm hian ka hria a,
tunhmain thlai chi lei kha he House zahawm takah pawh hian sawi hlawh
tak a ni a, vawiinah chuan kha thil chi lei kha a tha lo, chutiang khatiang
tih hi a awm ta hauh lo mai a kan intodelh niin ka ring a, chu chu ka’n
sawi duh lawk a. Tin, thunawite pakhat ka’n neih chu gardening hi ka hobby
ve a nia ka lo tui ve nasa mai a sawi tur pawh hi ka ngah ve khawp mai a,
ka kawmthlang huan vel a ka antam leh thlai hi ka buaipui ve nasa mai a.

Chutah chuan Horticulture-a mithiam ho hi ngaih chang ni ka nei thin a, chu

chu antam hrik, ar hrik rual te te lek heng ho hian min tibuai khawp mai a.
Tin, tomato hi ka’'n ching ve thin a, kumin chu ka thar hnem viau mai a,
amaherawhchu ka duhthawh deuh a pot-ah te ka’'n ti leh a, a hnah hnuai
hnuai atang hian a rawn paw deuh thuk a, a man chho zel a, a man chho
zel a an thi nual mai a, hei hi mimal thil deuh a ni tak na a. ( DEPUTY
SPEAKER : Duh tawk dawn la, tih tawp tum deuh la, i hun i hmang zo a
nia.) Pu Dy. Speaker, minute 1 lek kan belh leh ang a ka lawm khawp ang,

kan ngai deuh che u a ni tih kha ka’n sawi duh a.

Tin, Demand pakhat ka’n sawi leh duh chu, Demand No.19-na LAD.
LAD hi tunhma chuan a lar in a tangkai khawp mai a. Amaherawhchu
UD&PA te a lo awm a, AMC te pawh a lo piang leh ta bawk a, khawpui
ah phei chuan an thawh tur hi an thawk zo ta emaw tihpalh a awl viau a.
Amaherawhchu thingtlang lamah chuan Village Council buaipui tham fe hi an
nei a. Tin, chubakah tun hnai lawk khan bial tin a hmasawnna NEDP atanga
kan hmuh buaipui hian an buai tak meuh a, an J.E te an indaih lo a, khaw
tin ah an kal kual a hna kan proposed te min endik sak a, kan thawk zo ta
e tih ah an rawn endik leh a. Chuvang chuan an indaih lo hle mai a J.E te
hi an mamawh tam deuh ta a ni e ka’'n ti deuh nghe nghe a, chung te chu

Pu Dy. Speaker ka’n sawilang duh a.

A tawp berah khawngaih takin Social Welfare hi tawi te han sawi ka
duh a. Social Welfare Department hi an tangkai nasa khawp mai a, chutih lai
chuan a lehlam han thlir chuan an chhangchhe ang reng khawp mai a Social
Welfare Department hi. An chhangchhiat nachhan chu an tanpuina dawngtute
hi tar hnathawk thei tawh lo te, mitdel te, bengngawng te leh disabled
persons chi hrang hrangte an ni a, chuvang chuan an hna hi a chhangchhiat
thlak viau laiin a aia chhangchhe leh zual ala awm fo a, anganwadi te lah
hian naupang chumchiap ho an ho a. Amaherawhchu nu leh pa tan an tha
khawp in ka hria a, an nau awm tur zawng zawng hi an lo awm sak a. Tin,
chungho chu chaw tha te an pe a, naupang chhia kan tih naupang chumchiap
ho hi an than a tha viau tawh reng a ni. Chutiang bawk chuan miharsa,
mirethei, mi mangang, ruihhlo mahni a in enkawl zo lo te buaipui ta reng
reng in an awm a Pathian malsawmna pawh hi dawng tlak niin ka hria.

Chung ho te chu hman hmawh takin Pu Dy. Speaker, Pu R. Lalzirliana leh

Pu P.C. Lalthanliana Demand te hi ka rawn support a, he House zahawm tak

hian kan Pass ngei pawh ka duhsak a ni. Ka lawm e.

Dr. NGURDINGLIANA Official level-a kan delegate te, political level a
kan delegates te, rilru /tha/ sum an senna-ah khan lawmthu ka sawi mawlh mawlh a
ni. Tin, heng zawng zawng kawhhmuhtu kan Home Minister zahawm tak hnenah a

bik takin lawmthu ka sawi bawk a ni.

Kan police hi kei ka lo chhuang thin a, kawng engkimah tun ram issue-ah
pawh kan police hi chu tlem mahse quality an neih avangin ngaihtuahawm loh niin
ka hria a. Kan sorkarin silai leina kawngah pawh a thuam tha em em a,
amaherawhchu tuna kan budget ah silai lei nan cheng nuai 100 chiah an dah kha
chu! kha kha Home Minister-in a wind up hunah min han hrilhfiah se, a beitham ka

ti a ni.

Chutiang chuan kawng hrang hrangah Fire Department an ni emaw, Forensic
Department an ni emaw an achievement hi a ngaihsanawm em em a. Nikum lamah
pawh 2" Best Price award of excellence in the field of finger print science, Delhi
meeting March-a neihah khatiangah te pawh 2-na lawmman an han la thei te kha kan
Police Forensic Science lama thawkte hmalakna, hmangchang hriatna a ni a, a

lawmawm em em in ka hria a ni.

Silai leina-ah khan kumin Union Budget-ah hian a budget pumpui atanga
12% defense purchase atan an dah a ni. Chu 12% atang khan 70% kha ram dang
atanga lei tur a ni a, 30% kha indigenous manufactured an ti a, chutiang khawp
chuan a ram pum huap ang pawhin defense purchased ah hian percentage a luah
sang khawp mai a. Chu chu kum dangah budget kan pharh leh hunah te pawh hei hi

ngaihpawimawh ni se ka duh khawp mai.

Tin, Pu Deputy Speaker, pakhat ka sawi leh duh chu kan Home Minister te
ka’n ngen chu Home Guard recruitment chungchangah hian mumal deuh zawka
kalpui ni thei se ka’n ngen duh a ni. Tin, ka bial chhung hmun tam takah Home
Department kaltlang hian malsawmna tam tak kan dawng a, Khawlian-ah te,
Suangpuilawn-ah te, Vanbawng-ah te IR quarters complex cheng nuai 287 in min
han sak sak a, kan zo tawh a, kan luah tawh a, hengah te pawh lawmawm ka ti a.

Tin, tuna Police lak hnuhnung berah khan ka bial chhungah tlangval 14 leh

hmeichhia 2, an zavaiin 16 min lak sak naah te khan lawmthu ka’n sawi bawk a ni.

Chu chu Home-ah chuan ka duhtawk ang a.

Rural Development, demand 38 ah khan Pu Deputy Speaker, anni hi
Centrally Sponsored Scheme implement tu an ni a. Heng CSS project MNREGA
kan tih te, SGSY, IWMP, NRNM, PMAY tih ang zawng zawng hi a implement tu
an ni a. Kei ka bialah nichina member zahawm tak Col.Sangzuala sawi ang khan
BDO hi an first posting a ni na in Pathian zarah ka vannei a, heng zawng zawng CSS
scheme ah hian bialtu inrawlh ngai lovin efficient takin kan BDO neih thin ten min
implement sak a, a tulnaah chuan min rawn rawn a, khang ah te pawh khan BDO 3
sorkarin min rawn pekte ah pawh CSS programme te hlawhtling taka bial chhunga
min tih chhuah avang hian lawmthu he House kaltlang hian Pu Chairman, ka’n sawi

ani.

Tin, hemi bakah SIRD kan tih State Institute of Rural Development kan tih
hi an tangkai em em mai a, kan VC te bial hrang hrang ami Mizoram pum huap
(Autonomous District Council) tih loh chu training an lo pe thin a. A changin
computer training te an pe a, nuihzatthlak deuh mai chu an tihthat em em rualin
khilaiah Durtlang-ah an camp pui thin mai a, VC hrang hrangte pawh inhmelhriat
tam tak an awm a, computer nikum hmasaa an training kha chu sap tawng kha a tam
bawk si a, kan VC te kha chuan khatiang lam zawng ni lovin a chhe siam training
turin min ko law law se an ti a. Chuvangin nakinah training lehah chuan a training

method ah pawh Mizo tawng tam deuh khan kaihruai thei se a lawmawm ngawt ang.

Tin, RD hnuaia kan MP Lok Sabha/ Rajya Sabha te nena quarterly meeting
DISHA kan tih, hemi CSS programme a hlawhtlin leh hlawhtlin lohna kan neih thin
hi a zawngchhang thlak khawp mai a. Kan bial chhunga hmalakna hrang hrang
Department hrang hrangah te pawh RD officers te, MCS officer an nih angin an
efficient em em a, khangah te pawh khan Pu Chairman, nangmah leh kan Minister

kaltlangin lawmthu ka sawi duh a ni.

Power & Electricity, demand 39-ah hian ka’n lut leh lawk ang a, Pu
Chairman. Kan hria a, kan ngaihthlak ang khan Tuirial Hydel Project chu tun atanga
reiloteah power pe chhuak thei turin ruahman a ni tih te kan hria a. Tin, ka bial
chhung Tuivai Hydel Project mega watt 210 pe chhuak thei pawh MoU signed fel a

ni tawh te, tunah clearance hrang hrang nghah mek a nih thu te hi kan Minister leh

kan Chief Minister te hmalakna a ni a, hengah te pawh lawmawm ka ti a. Tin, kan
nghahhlelh em em Phullen- Phuaibuang kawng hlui ni lo, kawng tharah transmission

line tih sak tur anga kan lo hriatte pawh lawmawm ka ti a ni.

Local Administration Department demand 19 na-ah hian Local
Administration Department hian VC 534 tunah hian min enkawl sak mek a, kan
ngaihthlak ang khan tunhnaiah NEDP, thingtlang hmasawnna tur step emaw,
retaining wall emaw, kawng hrang hranga kan hmalaknaah hian an indaihlo em em
a, kei phei chu ka vannei a, tunah NEDP project ah kan JE-in kan bial pum khaw 24
min fan chhuah pui tawh a, chungah te pawh an hah khawpin ka hria a, a theih
chuan MR ang tal pawhin JE te hi pek belh leh theih ni se ka rawn ngenpui a ni, Pu

Chairman.

Tin, Horticulture-ah hian ka’n lut duh a, zawhna pawh ka nei tam a.
Pakhatna-ah chuan kan bial hi Sapthei ching bial kan ni a, nikum hmasa khan
Sapthei Kut te pawh kan nei a. Amaherawhchu mithiam vai ram atanga kan chah
chhoh te Sapthei kan thawn thlak an laboratory-a an lo test a, a tui an han sawr a, an
finding te han hmuhin tuna kan Sapthei chinah hi chuan a beidawn thlak a ni.
Mizoram chhungah ringawt pawh keini pawhin kan in duh lova a thur kan ti a,
national market-ah phei chuan hralh tla lo tak a ni. Anni duh danah chuan tunhma
Mizo Sapthei kan tih, a uk law law kha a thlum tui an ti a, mahse khatiang kha kan
ching tawh si lova. Chuvang chuan helaiah engtinnge kuthnathawktute tan eizawnna
tluan tling, Sapthei ni lo kan zawn ang tiin tunah hian kan dap a. Horticulture
Department kaltlang hian tunah hian ruahmanna kan siam a, anni Department nen
chuan kan la indawr lo na in, intensive cultivation of turmeric kan tih te, off season
cabbage kan tih te a tha. Hetah hian ka rawn ngen duh chu Pu Chairman, kan
Minister te, kan bialah hian tunah hian birdseye chilli hi intensive cultivation
scheme an tih ang hian min beih pui se. Tunah khian NEDP sum in mimal ram kan
lei dawn a, SPRM fund atangin khawl bunna tur cheng nuai 195 min rawn pe tawh
a, tah chuan cold storage kan din ang a, hmarchate phai ram international chawm
thei turin kan bialte chin tir kan tum a ni. Chungtiang chuan tunah hian kan ruahman
fel vek tawh a. Khangah khan kan peih hnuah Department te kha kan rawn pe dawn
che u a ni, chu chu kan ruahman lawkna a ni tih kha ka’'n sawi duh a ni. Pu
Chairman, midang kianin khang zawng zawng kha kim lo mahse, kim deuha sawi

chakawm mahse a inthlahrunawm avangin ka duh tawk mai ang a. Heng kan

Minister zahawm tak tak Pu R. Lalzirliana leh Pu P.C. Lalthanlianate demand hi

ka rawn thlawp e, ka lawm e.

CHAIRMAN : Hun i hmang dik hawp mai, tunah Pu John Siamkunga

i lo sawm ang.

PU JOHN SIAMKUNGA : Pu Chairman, ka lawm e. Kan Minister
zahawm tak takte pahnih demand kan sawiho a. Vawiinah pawh hian department
pasarih nimin ang tho khan kan nei a. Hun chu a tlem a mahse, tawite tein han

sawi den den ka duh a.

A hmasa berah chuan demand 38- na Rural Development chungchang kha
han sawi ka duh a. RD hnuaiah hian Govt. of India atanga fund lo kal tam tak hi
hman a ni a, thingtlang mite hne a awm a nih avangin he department hi a pawimawh
khawp mai a. Ka han sawi duh chu hetia central sorkar atanga sum lo kalte, a
bialtu MLA ten kan hriat mang loha kalpui te hi a awm ve thin a. Development kan
thawh dawn chuan inpawh leh rualkhaia kan tihtlan hian development a kal tha thin
a. Chuvangin guideline-a a rawn inziah danah hi chuan a bialtu MLA leh bialtu MP
ten an hre ve tur a ni thin a. Khang kha kan hriat khan hmasawnna nasa lehzual a

kal thei ang tih ka ring a.

Tin State Civil Services Junior post a nih avang hian, posting-ah khan
MES junior deuh te rawn dah thin ania. Sum atam ,a thil hmangchang tawnhriat
la nghahlo deuhte an lo nih thin avang hian bialtu MLA ten kan bial kan lo chiang
em em a, khawtin te, a khua mai pawh nilovin a bul vel ramte nen thleng hian kan
chiang a ni. Khatianga kan tih tlan del del khan hmasawnna hi chu a chakawm mang

e aw tih ka ngaihtuah a.

Tin, ni 100 inhlawhna kan tih mai hi a pawimawh hle mai a, thingtlang lama
kan mite phei chuan an rinrawl chikhat a ni ve a ni. Chuvangin ni engzatnge
inhlawhna lo kal dawn le tih hi inhlawhna hmulo tam takin an lo hmathlir ve thin a
ni a. Amaherawhchu ni 100 inhlawhna kan han tihah hian tunhma deuh kha chuan
material component kan ti a ni 100 inhlawhna piah lamah hian asset siamna eng
emaw zat hi a awm ve a. Tun hma deuh khan V/C engemaw zat khan share lian
deuh hlek an insem thin a mahse tunah chuan an chan hi a te ta deuh a, V/C sawm

tel kha an ni ve thin si a, V/C thenkhatte phei chuan material component te chang ta

manglo hi an awm thin a. Thingtlang V/C an hah em em mai a, khual chhia khualtha
dawngte an ni a. Officer te an ni emaw, khawilai atang pawhin han kal ila V/C hi
kan pan ber hi anni thin a, an ni hian sum hnar an neilo khawp mai a. An khua
atanga inkhel tur chhuakte, eng eng emaw te han ham belh bawrh bawrh te an nih
avang hian material component hi chang tam ve ta deuh se a percentage hi. Tunah
hi chuan Project Director-in 40% a chang a, BDO in 40% a chang a, V/C ho, khaw
hrang hrang V/C khan 20% kha an chang a. Hei hi chu han chang tam ve thei deuh
se chuan V/C te pawhin khaw hruaitu khawtlang awptu an nih angin an mite

mamawh tam tak hi chu an phuhruk thei ang a tih kha ka ngaihtuahnaah a awm a.

Kan sawi leh duh chu Power & Electricity chungchang, Tuirial Hydel
Project hi ni 15.12.1017 khan kan Prime Minister zahawm tak khan a rawn hawng
a, he hydel project hi kan chhuang a, a tlawh pawh hi kan tlawh ngun a. Sorkar
hmasa in an lo tih chingpen vek tawh, a tih theih tawh loh ang, a chunzawm theih
tawh lo ang tih tawh hnua kan hotuten theih tawp chhuaha an rawn tihpuitlin chhoh
leh a nih avang hian, a chhuan pawh hi kan chhung a, ropui taka hawnte kha kan lo
rilruk ve a. Mahse, central lam atangin an hawng chak hle anih ka ring a, he project
ropui taka hi Lammual atang khan an rawn hawng ta mai si a. Hetiang kan han nei
te hi asset ropui tak he Congress sorkar hian a siam a ni tih kha kan sawi duh a.
Chutih ruala ka sawi duh chu a transmission line chungchang hi a ni. North
Vanlaiphai atanga Thingsai inkar transmision line khi a hlui tawh khawp mai a,
khimi anih avang khian eng neih loh chang hi an nghah em em mai a ni, a hlui tawh
avang khian. Tin, hruite a zamna a lo phei thui em avang khan energy kha engemaw
zat kan lo lost tawh thin a, a tawp lamah phei hi chuan kan current dinhmun a chhe
hle a ni. Chubakah khilai khi enkawl tehchiam lova MR ten an rawn enkawl deuh
mai mai a ni a, power neih loh chang hi a tam a section office te emaw hi
Thingsaiah te emaw min hawn sak se JE te hian khilai tlangdung khi chu han awp ve

deuh se chuan engah leh thil dang dangah te pawh kan that ka ring a.

Ka sawi leh duh chu Hnahthial atanga Bukpui, Serchhip 132 KV Station
khi a ni a, a inkar hi a thui a, amaherawhchu a ban kan hman transmision hrui tihna
atana ban kan hman ho khi a hniam lutuk deuh hlek a. Fur a nih hian eng engin
emaw mau ten emaw an lo hawlh a, a short a, eng neihloh khi kan nghah em em mai
a ni. Eng nei lova kan awm hi kar khat dawn dawn te, a chhe lai an zawn chhung a

lo rei a, khatiang te a nih avang khan khilai hmun khi Bukpui leh Hnahthial inkar

electric ban khi Latice type tower hmangin kan Minister zahawm tak hian min
han thlak sak se chuan eng pawh khi kan nei tha ve ang a. Helai fur chhova rua
emaw, mau emaw, thing thang chak chiten an han hawlh buaia eng kan nei lo fo
mai thin khi Latice tower hi chuan min tih sak se chuan kan tha ngeiin ka ring a,
khalai kha min lo chhinchhiah sak theih chuan kan Minister zahawm tak hi ka ngen

ani.

Tin, Home Demand 16-na ka’n sawi duh chu tunah hian silai mu leh silai
lam han thuam thatna tur khan crore 1 dah a ni a. Kan police te an chhuanawm em
em a, kawng engkimah an han che vel reng reng hi ralthuam keng thiam an ni tih hi
a lang nghal vek a engkimah hian kan chhuang a. Chutih rual chuan ka sawi duh chu
Thingsai khi Free Movement Regime atan Central Sorkarin an rawn thlang a, kan
pute hmalakna vek a ni a. Khitiang alo nih takah chuan khilai khi Myanmar lam
nena kan inkalpawhnaah pawimawh tak a lo ni ta a, khilam Myanmar atang phei
chuan Bung khaw kai thleng khian kawng an rawn lai thla ruih tawh mai a ni, kawng
lian her hawrin an rawn lai thla a, chutiang dinhmunah chuan kan ding tawh a. Tin,
engemaw zat khi thil a lo lut tawh a, bungrua te leh thil dang dangte, kan Police
Station Thingsai ami khi changtlung deuh zawkin min thuam sak thei sela. Khilai
Thingsai Police Station khi quarters te a chhiat tawh em avangin kan Minister
zahawm tak hian min repair sak hlawm bawk a. Tunah hian BADP hnuaiah hian
quarter 2 sak turin kan rawt bawk a, khang kha min lo hriatsak sela. Tuna min
thuamnaah kan lawm em em a, tuna quarter te kan han sak leh theih chuan nasa
takin an changtlun chhoh kan ring a. Tin, South Vanlaiphai Out Post pawh khi
BADP hnuaiah tho hian Police quarter 2 sak turin kan rawt bawk a ni tih kha ka’n
sawi duh a. Tin, Hnahthial Police Station saw kan hotute hma min lak sakna zarah
Mizoram pumpuiah Police Station thianghlim ber ber thlan chhuah zingah kan tel ve
a, all india level-ah pawh Mizoram atang khan tel tura thlan chhuah kan ni ve te hi a

ropui tak zet a, chu chu ka’n sawi tel duh bawk a ni.

Tin, LAD hi han sawi leh lawk ka duh a, demand no. 19 -na, NEDP hnuaiah
LAD hian hma nasa takin an la a ni. Tunah hian thingtlang VC 534 ah hma a la a,
cheng nuai 6560 hmangin hma a la a, asset hi 2600 lai kan siam a ni. Ttunah hian
Mizoram chhim leh hmar, chhak leh thlang hi LAD hian a dap a, nasa takin a thawk
a ni, MLA bial zawng zawng maiah hian hma an la a, kan lawm tak meuh meuh a,

an la lehzel dawn ni te pawhin kan hria a ni. Chuvangin, thingtlang mite chuan LAD

hi an chhuang a, nghenchhan tak meuh meuhah an nei a ni tih kha ka’n sawi duh a.
Tin, LAD hi a tangkai a, khua leh tui te hmakhua a ngai a, tunah pawh park 9 lai an
nei a ni, sawi lai lawka Hlimen Park te phei chu ka hrechiang ve a, tlawhtu hi an
tam a ni, YMA an duty a, YMA sawn mipakhatah cheng 10 an khawn a engemaw
zat saw an ei ve a, an lalut tam thei hle a. Engzatte nge inlak luh te ka ti a, a lun lai
tak tak phei kha chuan sang tel an lalut a ni. Vawiin thleng hian thalaite, a
chhungkua/family ang te pawhin an la tlawh bang lo va. Heng te hi mipui hmakhua
an ngaihna a ni a, a ropui tak zet. Sawngte saw, saw aia tha sawn han thuam leh
deuh se chuan khawpui tan hian a tha in an hmang nasa hle ang tih kha kan sawi
duh a.

Tin, LAD hian 13" Finance Commission hnuaiah khan nasa takin V/C tinte
hna an thawh tir , asset hi an siam nasa a ni thingtlang lamah hi chuan. District 8-ah
hna an thawk a, khatihlai khan COLFA-ah khan hruaitu ka ni ve a, District 8 hi kan
tlawh chhuak a. An hnathawh nasat zia te, chutih ruala hnathawktu an indaih loh zia
te hi kan hmu a, a hmunah hian kan hrechiang ve viau a. Khangah khan kan mit
tlung tak tak a awm laiin mittlunglo deuh te a lo awm ve bawk nachungin hian
Zoram pum huap hian hma an la nasa a ni tih erawh hi chu ka sawi duh a. Pu
Chairman, Social Welfare, demand 29-na hi tawi te te lo hi chuan hunin a daih si lo
va. Social Welfare hi an thawk tha khawpin ka hria a. An enkawlte hi a dik tak
chuan enkawl chakawm teh chiam lo hlir mai an niin ka hria a. Heng pianphunga
rualbanlote hi 1973 atanga an la enkawl chhoh char char te. Tin, chubakah mi upa
lampang te, chiangkuanglo deuh te. Tin, miten an hlamchhiah deuh, khang ang chi
te fawmkhawmtute an ni a. Tin, naupang ni se, an thatna turin theihtawpa beitu,
zirtirna te pe a, an nuten ram an kalsan pawha lo awm thin tute kha an ni a.
Thingtlangah phei chuan kan chhawr tangkai khawp mai a. Tin, adolescent girl/child
chungchangah te, Aizawlah te pawh hian an au thin a, vawiinah hmeichhe naupang
kum 14 chinin damdawi ei tur tih te. Khatiang thleng khan kan welfare tur hian nasa
taka hna an thawh avang hian a ropui a. Tin, upaho thalaite ti ti rualpui tawh lem
loh avanga khawhar ve em em te tan pawh hian hna hi an thawk nasain ka hria a.
Upat tawh hnuah hi chuan naupang titi an lo pawl pha tawh lo va, an khua a har a,
kawm tur te an duh em em a. Chu lamah pawh chuan hna hi an thawk tha em em in
ka hria a. Demand 32 na Horticulture, hei hi Mission for Integrated Development of

Horticulture hnuaiah an thawk tha a, tuna kan sawi ang khan MIDH hnuaiah hian

nasa takin hna an thawk a. A dang dang kha chu kan sawi hman dawn lo va a tawi
em avangin. Fruits lamah te, vegetables lamah te, plantations, crops, spices leh
flowers lama hna an thawh hi a ropui a. Helaia economic survey a a lan danah hi
chuan 348 hectares-ah khang items, ka rawn chhiarchhuah hoah khna hma an la a.
Hetihlai hian an production pawh hi cheng nuai 458 lai a ni tawh tih te hemi buah
hian kan hmu a ni. Thil dang dang kha chu ka sawi hman lo ang a, anni hi Zoram
nghahfak an ni a, he department hi. Nasa taka hma an lak chhoha mipuite mobilize
zawnga tha taka an kal chhoh zel hi ka duh a. Zoram tan chuan chhen fakawm tak an
la nih theih ka ring. Tin, chutihlaiin ka bialah khian hmarcha an ching thin a
Cherhlun, Thingsai tlangdungah khian. An ching nasa khawp mai a, hman kum phei
kha chuan crore 3 dawn kha an hralhchhuak niin ka hria a, khatiang khawp khan
hma an la a. Tunah pawh khian hmarcha hi hma an la la nasa em em a. An hmarcha
chin erawh chu birds eye chili ni lovin tlem a lian ve deuh hlek hi a ni a, sen deuh
tuk chi. Tunah pawh khian department lam pawh hian an ngaihsak khawp mai a.
Ngaihsak danah hian thiam a ngai mange aw ka ti deuh a. Kan Kut hnathawktute hi
sum kan pek hian a encourage nge ni a, a discourage zawk tih pawh hi ka hrethiam
lo a. Chuvangin an hnathawh chhuah kha lo leisak in emaw, a market lo zawn sak
lam zawnga hma lak sak kha a tha zawk em aw tih ka nei a. A chhan chu nasa taka
an tharchhuah kha, sum leh pai hmanga kan puih khan tlem hian thar chhuah atla
hniam ta deuh zawk em aw tihna te pawh hi Mizoram hmun thenkhatah chuan ka nei
nual a. Chuvangin helai te hi chu enchian a ngai mange tih kha kan sawi duh a ni.
Awle, Pu Chairman, kan Minister zahawm tak tak te pahnih Pu R.Lalzirliana leh Pu

P.C. Lalthanliana te demand hi ka support e. Ka lawm e.

Pu T.SANGKUNGA (Chairman) : Pu K.Sangthuama, chumi zawhah Pu

Lalrinliana Sailo.

Pu K.SANGTHUAMA : Pu Chairman, ka lawm e. Kan Minister
zahawm tak tak te demand zingah no. 32-na Horticulture kha han sawi hmasa ila.
Horticulture hi kan ramah chuan a pawimawh ber zinga mi niah ka lo ngai a. Hna
pawh nasa takin an thawk a, an thawk mek zel a. Amaherawhchu a pawimawh ang
hian kan ngai pawimawh tawk lo deuh nge ni, mipui leh sorkar pawh hian ka ti
deuh thin a. Heta tang hian kan ram kalphung hi siam danglam dawrh thei niin
hriatna ka nei ve thin a. Thlai chi supply kan tih ang chi te pawh hi kan tihna a rei

tawh hle mai a. Mahse kan tih dan phung hi chu a ngai rawn deuh hian kan la kal

mai niin ka hmu a. Chuvang chuan Horticulture Department pawhin kan Minister ho
hian nasa taka hma an lak ngai hian ka hria a. Heta tang hian kan thlai thar chhuah
te, kan hmuh tur ang kan hmuh te a ngai hle a, kan ram intodelhna ke pakhat atan
hian a pawimawh ber niin ka hria a. Chuvangin theihtawp lo chhuah turin vawiinah

hian an ngaihtuahna seng turin kan ngen duh a.

Balhla thleng hian vawiinah chuan kan la supply mai a, tin eng eng emaw ka
hre kim seng lo va. Hengah pawh hian kan supply dan te, a chi tha mang lo a hun
mang lo a supply te hi a la awm fo ni te in a lang a. Hengah hian fimkhur ta ila, tih
tak taka ngaihtuahna tak tak kan Minister te, kan department te, mithiam tak tak te
an ni a, an zir a kum tam tak, doctorate degree thlengin an zir a. Chuvangin, a
kalphung tur leh a awm dan leh hmasawnna tur hi chu an hria ang tih kan ring thin a.
Chuvangin, tun aia hmasawn dan ngaihtuah turin vawiinah hian ka ngen ngawih

ngawih duh a ni.

Keini bial Sairangah te pawh khuan Horticulture avanga tih theih tam tak a
awm a. Khung khu chiang taka min rawn enpui a, Sairang ruam zawng zawng khu
Horticulture-a ei zawng an ni a. Chuvangin an thlai chin dan tur te, tih dan tur te, tui
pek dan tur te, he ta tang hian tuiin chawm se tih hman kumah pawh khan ka sawi
tawh a. Tuizem kha min siam sak turin kan dil a, min siam sak ta em chu ka hre
chiah lo va. Khungte pawh khu tui a tel loh chuan tui tam tak luang hum hum
mahse, a chhak lam atanga tih loh chuan chawi hleih theih a ni bawk si lo va. Khung

khu min ngaihsak deuh turin vawiinah hian ka ngen duh bawk a ni.

Social Welfare-ah hian thil pakhat chauh han sawi ta ila. Ka bialah khuan tar
chawmna a awm a Complex thlang lam deuhah khuan. Khu khu min ensak tha se
kan duh khawp mai a. Khulai khu Social Welfare hian an mangnghilh deuh nge ni
Pu Chairman, min lo enthat sak deuh se kan duh a. Kawngte pawh pawisa eng emaw
zat sengin an rawn siam sak a, mahse a daih si lo va. Chuvangin khulaiah khuan kan

Minister pawh hian ngaihtuahna rawn hmang se kan duh deuh a ni.

Pakhat lehah chuan LAD hi ka hma amite sawi ang khan a pawimawh a.
Hman ai khan an pawimawh ta zawk emaw tih mai tur niin kei chuan ka hmu a. A
chhan chu (Aizawlah te an awm ta lo a ni mai a,) thingtlangah hian hna an ngah em
em a, an indaihlo hlein ka hria a. Pawisa tam tak sorkarin a pe a, kan V/C te hi
NEDP atang hian sum tam tak thawh tur sorkarin a pe a. Hetah hian J.E te hi M.R

pawhin a rawih belh dan te a awm chuan an hnaah hian chak zawkin an thawk theiin
a rinawm a. Chuvangin district khatah hian enkawltu pakhat JE pakhat chauh leh SA
pakhat chauh te hi an awm mai emaw ni chu aw ka ti a. Hei hi ngaihtuahna thar lo
hmang turin vawiinah hian department Minister kha ka ngen duh bawk a ni. Awle
kha kha, ( Deputy Speaker : Chair kan in thlak a ni a) Pu Deputy Speaker, n0.19,29
leh 32 ah kha chuan lo tawk mai se, hun a tlem si a, Demand 39-na Power-ah khan
Pu Deputy Speaker, thui vaklo sawi ila. Nimin lamah khan online a bill pek
chungchang kha PHE-ah khan an sawi a, a dik reng mai a. Tunah hian online-a bill
pe thei lo tam tak, a tam zawk hi an la awm a, 90% a ni ang, a theih reng pawh hian
an la tum vaklo lehnghal. Aizawl-ah hian bill pekna counter hi 17 a awm a, 17-ah
chuan chhungkua sing li, sing nga, a nuaih tel dawn tan hian a buaithlak lutuk a.
Sawmi counter lian ber Power Electric Venga awm ah sawn zing atangin doctor
hmuh tum ang hian an in ziaka, an in tlar a, nilengin bill pe turin an nghak a, an
khawngaithlak khawp mai. Chuvangin, hei hi kan Minister zahawm tak hian min
hriat sak hram turin ka duh a. An complain nasa a, rawn sawi rawh an ti a,
chuvangin vawiinah hian sawi loh theih loh niin ka hria a. Online te a tak taka kan
la tih theih hma si chuan saw lai counter saw a buai zia a buai zia saw, khawngaih
takin Power Minister hian min lo hriat sak sela a that ka ring a. A ti ve lo tan chuan
hmuh tur pawh a awm chuang lo a , an harsatna tawh pawh hriat a ni chuang lo a,
mahse keini chu in si renga awm kan nih avang sawn an buai dan te, kan buai dan
theuh te kan hria a, hei hi min lo hriatsak se kan duh bawk a. Kha kha Power lamah

chuan duh tawk leh mai ila.

Rural Development lamah hian ni 100 in hlawhna tih thin kha a ni a, hei hi
thingtlang lam kan inhnangfakna ber a ni a, mahse, hlawh lak theih Ioh te, pek theih
loh te tin, chubakah Pu Deputy Speaker, VC ten pawisa I 400 or < 500 lo cut mai
ang chi te a la awm fo mai a, heng hi mumal deuh hleka tih loh chuan ‘mi pakhat
hlawh T 500 te min cut a, chutiang khatiang chu a ni e,” tih hi kan hmu fo mai a,
heng hi lo en ngun pui deuh hlek se Pu Deputy Speaker a that ka ring a. Tin,
Pu Johna, kan MLA zahawm tak khan a rawn sawi tawh a,kan sawi dun tawh a.
BDO te hian an hauh tam lutuk deuh thin a ni. MLA te pawh hriattir lo hian an
hnathawh tur hi an ham vak vak mai a, tih thu te kan sawi dun a, a dik awm mang e,
ka ti a. Keini bialah te khu chuan kan inrawlh lo law law a, ruling party pawh an

hrilh that duh loh chuan Pu Deputy Speaker, keini te chu engtin nge min hrilh teh

luh ang le?! Chuvangchuan hei hi kan Rural Minister pawh khan ilo enpui deuh loh

chuan ruling MLA te pawh kha an vui viau ania tih ka hrilh duh che a ni.

Tin, pakhat lehah chuan Rural Minister khan rangva te min rawn pe a, kan
lawm khawp mai. Bundle 60 lai mai sem tur te min han pe a, hetiang hi lawmawm
kan ti a, a hnenah pawh hian lawmthu kan sawi a ni e. Pu Deputy Speaker, demand

3- ah chuan kha kha tawk rih mai sela.

Home-ah hian, chumi hma in Home chu a hnuhnung berah sawina hun
minute 2 or 1 chu min phal ang chu kan ti maia. Excise hi zu chang nilovin
Mizoramah hian Drugs hi a hluar ta em em mai a, Hei hi kan zavaia ngaihtuahna
kan hman tak tak a ngai a. Tu fa mah an bang chuang lo, Thanga leh Liana leh
Kunga, MLA fa an bang chuang lo, Minister fa an bang chuang lo, Pastor fa an bang
chuang lo, kohhran Upa fa an bang chuanglo a ni. Chuvangin, kan zavaia tan hei hi
ngun taka kan ngaihtuah a ngai a, zu vang ngawr ngawr emaw, Zu in ngawr ngawr
emaw lam ni chuanglo in drugs nen kan han inchawhpawlh a, hei hi a manganthlak
khawp mai a. Pu Deputy Speaker, ka sawi ve zel ang a, minute 2 or 1 chu min pek
belh turin kan dil che a. Hei hi ngaihtuah tak tak a ngai a, tawngtaina nen. Pathian
hnena kan tawngtai reng chung hian mihring chakna a ngai ve a, hei hi chu.
Chuvangin helaiah hian ngaihtuahna thar tak tak kan zavaia kan ngaihtuah a ngai a.
Ka thlir ka thlir thin a tun hma khan, zu te hi zuar ta mai ila drug hi a ziaawm deuh
ang tih ngaihtuahna thui tak min pe thin. Mahse kum 2/3 lai zu kan zawrh hnuah
chuan kian lam ai hian tam lam a pan zel zawk niin a lang a. A chhan chu miin zu
an in hian drugs tih chakna pawh a awm thei nge ni ka hrelo a, a lo tlawm ta a, drugs
kha a lo tlawm a, a lo tlawm na na na chuan miin an lo lei thei a, sum tlem zawka an
lo lei theih chuan khami tih kha an lo chak leh ta thin a. Chuvangin, hemi in
kaihhnawih thil pahnih hi kan sorkar pawhin ngun taka ngaihtuah leh zual ngaiin ka
hria a. Zu avang ringawt pawh hian kum kaltaah khan mi 510, (zu avang han tih
ngawt chuan a tih theih loh a) zu khaihnawih leh drugs a niang chu, hemi ah hian
KTP ho report-ah hian kum 40 hnuai lam hi 591 lai nikum ah khan boral an awm a.
Heng atang hian inenfiah chu kan ngai khawp maia, heng hi an zu in vang ngawr
ngawr emaw pawh a ni bik lo thei a, amaherawhchu, mi kum 40 hnuai lam thi an
awm hi chuan zu leh drugs inkhaihnawih hi a ni duh tlangpui a, accident leh thil

dang a nih loh chuan. Chuvangin, kum 1 chhunga kan thalai thi zat (hei hi kohhran

pahnih chauh ala ni leh nghal a) Heng atang hian kan inenfiah a ngai hle a ni tih kha

vawiinah hian ka han sawi duh a.

Tin, Excise & Narcotics-ah hian staff te pawh hi tam zawk deuh leh indaih
zawk deuha pek te hi a tha lawm maw ni chu aw! Hetiang a nih takah hi chuan tih
ngaihtuahna min neih tir a. A chhan chu kan zu zawrh te pawh hi hman ah ka sawi
tawh a, a tha lehzual deuh hi zuar ta ila, kan zuar rau rau a nih chuan. Tin, chumi a
nih loh pawhin staff indaih deuhin duh duh-a hralh mai lo in, tunah hian kan strict
tawklo deuh emaw ni chu aw ka ti a. Chuvangin, kan sorkar hi tun aia strict deuh
zawka zu ka zawrhna kawngah hian ngaihtuahna lo hmang turin kan ngen duh bawk

ani.

Pu Deputy Speake,r minute 2/1 chauh, Home hi han sawi ta ila, demand 16-
na hi, Tunah kan ram hi hmanlai atangin Silchar lam nen khuan Assa- ah khuan
buaina kan nei zeuh zeuh thin a. Niminpiah lawkah inbiakna central-in kan Chief
Secretary te ve ve kovin inbiakna an nei niin kan hria a. An rawn tih danah hian
‘status quo in lo awm rawh u,” ti ni awm deuh hleka ziahna a lo lang a, Assam lamin
khuti laiah khuan Mandir te, Outpost te leh Biakin te, Sikul te an sak theih laia, kut
an thlak theih lai si a, khang te kha ti tawp ve se, tih kha vawiinah kan House Leader
hnenah hian kan zualko ve deuh a ni. Chuti ni lo a keinin kan rama chhawlbuk te
tak te sak kha chuti em ema an ngaimawh a, chute chung si a, annin Outpost te,
Temple te, engkim mai khulaia an rawn buatsaih ngaimawh si lova an tih khu,
mutmawh, hnar mawhah kan House Leader hian a neih a ngai in ka hria a.
Chu chu vawiinah hian a hnen ah ka han thlen ve duh a ni e. Pu Deputy

Speaker, ka lawm e.
DEPUTY SPEAKER : PuLalrinliana Sailo a phar lawk a, i lo sawm ang.

PU LALRINLIANA SAILO : Pu Deputy Speaker, ka lawm e.
Demand no. 16-na Home- ah hian kan lut nghal ang e Kan Budget-ah hian
Silaimu leina tur kha nuai za kan dah a, crore khat, a tlem hlein ka hria.

Crore 10 hi chu nise a tha lawm ni ka ti deuh a ni.

Home hi kan Home Minister-in kum sawm dawn a enkawl hnu hian a
lawmawm hlein ka hria a. Kum 10 hmalamah khan saw lam atang sawn kan

sawl nasa thin a. Chu chu kan Chief Minister zahawm tak leh kan Home

Minister-in a ngun taka kan Zoram an enkawlna ah hian, Home-ah hian kan
vanneiin hma kan sawn tak meuh meuhin ka hria a, a lawmawm ka ti tak

meuh meuh a ni.

Kan Home Minister hian Police te pawh hi efficient tak tak an nihna
ang in, tunah hi chuan anihna angin an function theiin an rilru pawh hlim
takin Home hi an kalpui niin ka hria a, an fakawm ka ti tak meuh meuh a

ni.

Chutih rual chuan ka ngaimawh chu, (Home Minister hi ka hrilh tawh
a.) Inrinni-ah hian (Traffic Police te hi an ti tha thei em em a, an hah a,
ruahsur lai pawh in.) khawilo han kal dawn hianin dar 10, 11, 12 velah hian
traffic jam hi a awm reng a ni. Hei hi chu kan Minister zahawm tak hian lo
hre leh se. Thla 13 hlawh an la a, Chawlhni hi chuan an awl ang chu.
Amaherawhchu, Inrinniah traffice jam regular deuh a awm hi chu ka
ngaimawh khawp mai tih ka sawiduh a ni. A pumpuiin Home Department hi

hma kan sawn chiangin ka hria a, lawmthu ka rawn sawi ve a ni.

Demand no. 39, Power-ah hian sawi leh ka duh a. Chief Minister leh
tuna kan Minister thar pawh ani ang chu, lawmthu ka sawi duh a. Sialhawk-
ah Power Station min pe a, a bul te Khawhai-ah min pe leh a. Tin,
Khawzawl-ah tha takin a awm bawk a. Khawhai leh Sialhlawk a dah dawn
phei chuan  Tui let hnuah hetiang hi awm tawh suh se tih hial khawp
Department official te comment kha a ni a, chutiang khawp chuan min
duhsak a, ka lawm khawp mai, Power kan nei tha a ni. Chutih rual chuan
Pu Dy. Speaker, Integrated Power Development Scheme hi Khawhai ah min
rawn dah ve leh hlauh a, tunah hian Mizoram-a pali chauh dah zingah

Khawhai min rawn dah leh a, kan lawm khawp mai.

Chutih rual chuan, nikum ni 23.3.2017 khan khi Power Development
Scheme atan khian cheng nuai zaruk sawm sarih pariat leh singkhat sangli hi
ABCI kutah dah ani a. Hmanniah Khawhai-ah ka kal a, hmalakna pakhatmah
a awm lo a ni. An pawisa pek hnu hian naktuk hian kum khat ani dawn a.
Hei hi kan Minister hian min chhinchhiah sak se, engtizia nge ni? Khawhai

Zirlai hovin ‘ABCI hi kan zawng dawn em ni?” an ti a, ‘la zawng lo rawh

v kan inti a, a pawimawh ka ti khawp mai. Kum khat vel nuai zaruk

sawmsarih pariat chuang kha engmah ti lo in an kawl tlat mai.

Pu Deputy Speaker, chumai ani lova, khing Saikumphai ah te khian a
ni tho in ka hria. Member zahawm tak Pu Sangkunga hian kan bial hi min
rawn sawi tel sak thin a, kan sawi tel sak ang e, ABCI hian an hna tur hi
rawn thawk vat se kan ti hle mai. Sorkar hmalakna kan lawm tehlul nen,
lawm a kim lo deuh a ni. Power chungchangah hian, Mizoram hi a nei tha
pawl tak ti mai ila, a nei regular pawl tak kan ni. A thawktute thawhrimna

an fakawm ka ti tak meuh meuh.

Rural Development Department ah hian kan lut lawk ang a. R.D. hian
thingtlang an ngheng a, R.D. hmalakna hi a tha a. Chief Minister Special
Housing Scheme te an han ti leh a, a lawmawm hlein ka hria a. Tun ang
chho ah hian, fur intan hma, fur a lo thleng a, hmanlai chuan hmeithai leh
harsa zual tan chuan huphurhawm tak a ni. Tunah erawh chuan kan sorkar
hmalakna avangin rangva in chung tur an sem zut zut mai a, kan bialah lah
in sa thar lo te chu kan khuh zo vek a. Kan Minister chungah hian lawmthu

kan sawi a ni.

Hun a tlem a, hei LAD-ah hian kai zawk duhna ka nei a, LAD kan
hria a, UD & PA nen, demarcation tha tak neiin function dan tur an siam a.
LAD a pawimawh a, chutih rualin central dan ni mahse V.C. term hi
mandatory-in a hun te pawh an rawn siam na in, a rei deuh ka ti a ni kei
chu thingtlang tan chuan. Kum 3 tal hi chu nise, keimahni hian dan siam kan

nei em ? An rawn kalh burem ni ka ti deuh.

Tin, hmeichhia an tel ngei ngei tur a ni kan ti a. Hmeichhia an tel a,
nula te an ni a, pasal an nei bo a, a nih loh leh an V.C. chhunga pasal neih
loh te an tum a, khatiang khan a ni neih nuaih mai a. Lungtan-ah V.C.
pakhat a bang a, pathum an ni a, pakhatin sawtah pasal a nei bo daih mai a,
amah chauh khan a awm ta a, a buaithlak a ni. Chuvangin, hmeichhia te
pawh hi central-in a rawn tih miau chuan kan dang thei lo ah ngai ila, an
term hi tih dan a awm lawm ni ka ti deuhhlek a ni! Kum 3-ah ti teh se,

V.C. tha lo kha an inning hman lutuk! An khuaah khan community chhia

thuk tak a inhring thei tlat mai a. Kan Minister chak tak hian kum thum hi

ti leh hram se kan ngen a nih chu.

Horiticulture Department hi a pawimawh a hma an la tha a, an thawk
tha viau mai. Amaherawhchu, nichina kan ngaihthlak ang khan Lungtan hian
NLUP hi Mizoram-ah hian ti tha ber nih an tum a, ka lawm khawp a.
Sorkar hnathawk ni lo chuan NLUP an hmu fai vek bawk a, in zawng
zawng khian, kan pianna khua ve a ni a. Amaherawhchu, vanduaithlak takin
an Serthlum chi thlan nge ni, engnge ni chu ka hre lova, a thi ta hlauh mai
a. Chumai a ni lova, a han rah chhun ve te kha thur tiau tuau chi kha a lo
ni hlauh mai a. An beidawng hle mai a, a eng ber hi nge kan kal fuh Ioh

lai aw kan ti a. Hei hi a pawimawh ka ti a.

A chi supply hi a department chuan a hun takah supply an duh ve
ngei ka ring a. Amaherawhchu, han chuk kual nuai ila, Finance lam pawh
hian fund hi a hunah kan pe lo zawk nge ka ti a. A chin hun, lin hun, thlai
hrim hrim hi, supply hun dik taka thleng lo hi, Horticulture hi kan han ti
tak nain, he House zahawm tak hian, a kaihhnawih zawng zawng turah
khan, kan Finance Minister zahawm tak pawh a awm a, hei hi chu a hun
takah an released theih nan, ngun taka an tih nan an chakin ka ring a, an
duh pawh ka ring a. Tin, mithiam awm khawm an ni a. Helai ah hi chuan

loop hole a awm a nih pawhin, hriat sak ni se a tha khawpin ka hria.

Chutih rual chuan Pu Deputy Speaker, khua a lo thal leh ang a, thlai
hi Bazar-ah han kal ila, a ngai leh ngai, fe fip fep kha kan ei leh tan dawn
a ni a. Agriculture leh Horticulture Department hian ngawt seh suah, juicy
ang deuh deuh hi an thiam hi ka ring a. Tahchuan, foreign tour hi, exposure
hi nei tam se, India ngau ngau nilo deuh hian kan hria a. Israel pawh thei
an thawn chhuak nasa em em a, kan zu kal thin a, Agri/Horti-ah an
changkang em em a khawchhak te pawh. Tuna kan thlai thar/kan thei ei tui
tak tak hi foreign ami te an ni deuh hlawm a. Hei ang hi engatinge kan tih

ve theih loh ang aw ka ti tlat a ni.

Kan Minister chak tak, remhria leh a thawhpuite nen pawh hian
community a tha in ka hria a. Foreign tour/ foreign trip training hi tam se

thawnchhuah theih zawk khawp hi thar thei kan ni a. Chuvangin, Foreign-ah

training tam se, India ngau ngau atang hi chuan zirna hi a limit deuh pawh a
ni ang e. Chutian chuan he Department pawimawh tak hi han thuam leh deuh
hlek ila. An hnathawhna hrang hrang, sawi tur a tam mai, kan biala an
hnathawh leh achievement te khi a ropui ka ti a. Lakhuihthei tui tak tak,
tunhma ( DEPUTY SPEAKER : Ngawi rawh aw lawk. Dar khat a ri a, kan
chawlh a hun a. A sawi lai kha sawi zawh tir lawk ang aw. I sawi lai chiah
kha sawi zo la) tun hmaa Lakhuihthei tui, Lakhipur an tih chauh ang kha,
tunah chuan Sialhawk, Khawhai, New Chalrang khing lai phei ah khian
Lakhipur aia tui an thar chhuak thiam tawh mawle! An hmalakna hi a tha
em em a, amaherawhchu, ka sawi Pear a ni emaw, Apple a ni emaw leh
Theihai ani emaw, a aia tha zawk, tui zawk, hnip zawk, hrisel zawk hi min
chhawpchhuah sak theih ka ring a. Chumi avang chuan sum leh pai hi tlem

in, nakinah additional ah pawh han uar leh deuh se tih kha kan sawi ani

Kan Minister zahawm tak pahnih te demand hi ka rawn support e. Ka

lawm e.

DEPUTY SPEAKER : Kan chawlh a hun a, kan chawl rih ang a.
Dar 2:00 p.m. ah kan thu leh dawn nia.

DEPUTY SPEAKER : Aw le, kan sawihona kan tan leh hmain
vawiina kan kalphung tur, House kaihhruai kan tum dan han puan lawk ka duh
a. Vawiin a demand neitu Minister zahawm tak, Pu R. Lalzirliana hi nimin
lamah te pawh damlohna avangin House-ah a kal thei lova, chawlh a la a. Vawiin a
demand sawi ni a ni si a nachhawkna nen a rawn kal hram hram a. Chuvang chuan,
member-te ka ngen duh che u a, demand la sawi tur khan, discussion-a la participate
tur te khan a ni Demand chauhah hian in concentrate hrih phawt ula, chu pawh chu
a tawi thei ang berin. Tichuan a ni demand hi kan pass phawt ang a, chumi hnuah
chuan hun awm dan a zirin Minister zahawm tak, Pu P.C. Lalthanliana Demand kha
a la sawilo tan, hunte a awm chuan kan la ti leh zawk dawn nia. Chutiang chuan

kaihhruai ka tum a ni. Le, tunah tunge han sawi ang le? Pu Lalthanliana.

PU LALTHANLIANA : Pu Deputy Speaker, Home Minister zahawm
tak kha a pawi hle mai a, a damlo a, rang takin sawi ka’n tum ang e. A hrang hrang

hi ka’n sawi ve ang a. Excise & Narcotics-te, Home-te leh a bik takin Power &

Electricity-te kha ka’n sawi ang a, RD hi chu sawi tur a tam lutuk a, thiante sawi

atan ka khek ang a.

A hmasa berin Power hi ka sawi duh a. Hei hi kan mamawh a, a changtu
Minister pawh hian Mizoram hmasawnna tur atan chuan Power pawimawh ziate hi a
sawi ka hre tawh a, a pawimawh em em a. Mizoram chhungah hian khaw eng zat
nge tih en a nih tawh tih hi niminpiah velah te pawh khan kan sawi a, a chiang
kuangloin ka hria a . Hmaniah chanchinbuah khaw hnih chiah tih en la hmabak tih
ang deuh khan ka lo chhiar a. A changin Tuirial bialtu MLA khan 5 vel la tih en loh,
la kal mek a awm a ti a, khang kha chu Ia tih en loh ang ah ka ngai a. Nimin
chanchinbuah khan 6 vel tih a lo ni bawk a. Khangte kha ka’n sawi chhuak hmasa
duh a.

Tin, hman deuh, 14.2.2016 khan kan vengah, kan thlanmualah helai House
atanga kan Chief Minister zahawm tak Power Minister a nih lai khan min pe ve turin
ka ti a. Transformer thar, CFS type 500 chi kha a rawn hung rup mai a. Chu pawh
chu a platform siamna tur department-in a neih loh avangin MLA fund atangin kan
siam a, phur takin kan lo hmuak a, kan lo nghak a. An rawn hung a, rei tak an hung
veng veng mai . Platform siam pawh kha a size tur an sawi kha a lo te deuh hlek
lehnghal a. Tichuan, kum 1 Ieh thla 8 a lo ni a, October 2017-ah chuan an rawn la
leh ringawt ta mai a. A awmzia hi ka man lova, Local Council-te pawh ka zawt a,
‘an rawn hrilh che u em’ ka ti a, ‘hrilh lawk lo, kawng lo clear rawh u’ an ti a, kan lo

clear a an rawn phur chhuak e an ti a. Tin, kei pawhin ka hrelo a ni.

Nghakhlel takin kan lo thlir ve a, House-ah te pawh a hnuah session-ah
lawmthu te pawh ka lo sawi ve laklawh tawh a. Tin, ka bial mipuite hnenah te pawh
ka lo uang ve tawh a. Chu chu a insulting riau em aw tih te pawh ka ngaihtuah rum
rum a ni, ka tawngkam chhuak atan a mawilo pawh a ni mai thei. Amaherawhchu ka
hrilh a hai khawp mai. Kan Local Council-te pawhin a ngaihna an lo hre vak lova, a

vui pawh ka vui hle a ni.

Ni 21.1.2018 ah phei kha chuan transformer hlui an rawn dah kha a alh
hluah hluah mai a, a chheh vel a miten an hlau a, a tuk tukleh lawkah a khu leh
hluah hluah bawk a. Tin, Engineer-in-Chief hnenah pawh ka report a, ‘kan rawn
en ang’, an ti a, an rawn en ta in ka hria a. Engpawh nise, hei hian awmzia a neilo

in ka hria, an rawn ti tawh a, an duh hunah an la leh a. Kha kha chu thil tih chi a ni

lovin ka hria a. Ka lo intih tatu em avangin ka’'n ang deuh a ni. Pu Dy. Speaker, a
pawi ka ti a, kha kha tunah hian khawiah nge a awm a, khawiah nge an dah pawh ka
hre lova, enge a dinhmun ka hre lova, an operate thiamlo emaw ni dawn ni tih te ka

ngaihtuah a.

Tin, power hi a pawimawh a, power-ah hian kan intodelh Ioh ziate kan sawi
thin a. Hmai kan phihfai nan leh kan tih theih loh tih chauh- thubarawhah hian kan
thenawm state-te kan sawi ziah mai hi ngaihthlak ninawm ka ti a. Thenawm state-
ten an tih that leh that loh kan ngaihtuah lova, keinin kan tih that leh that loh lam hi
a pawimawh ber a. Kan thlen chin atang hian hmasawn zel ang u tih kha thupuiah
hmanni khan ka puang tawh si a, engati nge maw kan sawi leh thin ni ka ti a.
Thenawmte pawh an tha biklo tih ringawt hi kan inngahna tur a nih chuan hma kan
sawn dawn lovin ka hria a. Tunah hian hma kan sawn zelna tur atana hmalakna te
kan sawi laiin tu tute emaw han thup nan leh kan tih loh sawi mam nan leh chhan
nan te hian thenawm state-te pawh, kan Zoram mipui chanve aia tam hi state dangah
hian an kal em ka hre lova. Tin, a kal thinte pawh hian kan chik tak tak em, power
an neih that leh that loh t? Sumdawng ka ni thin a, vairamah hian ka zin zing ve em
em a, kan state aia mi state neih chhiat thu pawh ka lo hre ngai lem lova. Kan hre em
em hlawm lehnghal a, kan chiang chiah em, midang bum nan mai te hian kan hmang
ang tih te hi a hlauhawm a ni, a proof-na kan neih loh chuan sawi fo chi ah pawh

ka lo ngai hran lem lo a ni.

Pu Deputy Speaker, sawi tur chu ka ngah a. Hun hi a tam si lova khangte kha
tunah hian ka’n sawi takah khan ngaihtuahna min lo sen sak se ka duh a. Tin, ka
sawi leh duh lawk chu, traffic hi Ramhlun North biakin kawta kawng kal zel
Bawngkawn chhuah chiahah sawn duty hi dah ve tha ka ti a. A point-ah sawn an
duty-in an hmu ngai si lova rei deuh deuh hi an ding a hmanhmawh zual leh damlo
phurh nikhuaah te pawh hian a buaithlak khawp mai a. Sawlai saw min ensak turin

ka ngen bawk a.

Tin, ralthuam lei kan sawi a, vaibelchhe 1 kan han dah a. Ralthuam te, silai te hi a lei
dan phung leh duh duh zat sawiin a thenin ‘i dah tam ang u’ an han ti a, a thenin’ a
tlem lutuk’ kan ti a. Ralthuamte, silaite hi enge a neih dan phung hi ni chiah le tih te
ka hre chak deuh a. A dan hi a awm lo em ni? Hetia chuti zat chu dah ila, chumi zat

chu i lei ang u tih mai chi nge ni tih te ka ngaihtuah a.

Tin, MLPC Act ami vaibelchhe 59.40 lai chhiah kan hmu tur khan kan la
sim dawnlo a ni tih hi a tilangin ka hria a. Chubakah chuan, MLPC Act kan hman
hnu khan nge kan hman hma hian zu zuar leh zu thlawr hi kan man tam zawk ang
aw tih hi ka ngaihtuah a ni. Kan man teuh teuh a, hmanni lawkah khan tin 3000 leh
tih vel te kha kan man a, a nep chuanglo a ni lo maw? Tin, YMA-te, NGO-te pawh
hi an lo awl ve deuh tawh ang a, Excise-te pawh an lo hah dam ve tawh deuh ang tih

thu te kha a tir kha chuan ka lo ngaithla a.

Amaherawhchu, kan hlawhchham tawlh tawlh mai chu a nih hi maw le.
Hmanhmawh tak chungin Pu Dy. Speaker, pakhat ka’n sawi leh lawk. Home-ah hian
hian, budget-ah khan nuai 1146 a awm a, other charges a dah atan chuan a tam awm
mang e ka ti a. Eng e a hmanna tur ni ang aw ka ti a. Tin, motor lei nan hian nuai
625.38 a awm a. Motor leina tur nge a maintenance-na tur tih te ka ngaihtuah a.
Tin,Excise-ah hian nuai 17 a awm a, motor vehicle tih ringawt a ni a. Kha kha motor

leina tur nge, engtia hman tur nge tih te kha ka hre duh deuh a.

A tawp ber atan chuan rawtna pahnih ka nei duh a. Pakhatah chuan kan
Police-te hi, Excise-te pawh an ni mai thei e, medical check-up hi routine-in kan nei
thin em le? A pawimawh zual riauin ka hria a tunlaiah phei chuan. Zokhawthar a
kan han kal pawh khan medical check-up kha kal hma khan nei vek se chuan pakhat
kha chu an tirh loh ka ring deuh hlek a. Chutiang deuh hlek chuan an hriselna te
pawh hi tih that a, medical check-up regular taka neih a tha ka ti khawp mai. Kan ti

thin pawh a ni mai thei a, kan la ti ngailo a nih phei chuan tih atan a thain ka hria.

A dawt lehah chuan Pu Dy. Speaker, ka sawi duh chu kan ramri hi, mi
state-te pawh an buai tho va, keini pawh kan buai kan buai a, kan buai tulh tulh a.
Tunlaiah phei chuan kan buai viau mai . Kan ramri hi a buai reh theihna tur atana
ngaihdan pakhat ka neih rawtna ka’n siam duh a. Chu chu kan police-te hi ramriah
hian i dah mai teh ang u. Ramriah hian dah ila a ziaawm ka ring tlat! Khulaiah
vengtu neilovin ramri kan nei a, a buai a buai mai a nih khu. Chu chu a solution
hmasa ber khulaiah vengtu nei loin ramri kan nei a, a buai a buai mai a nih khu. Chu
chu a solution hmasa ber niin ka hria a. Engzat nge kan dah ang a, khawiah nge kan
dah ang tih chu kei aia hretute in ni a. Khangte kha Pu Deputy Speaker, Home

Minister budget thlawp pahin kan sawi duh ani. Ka lawm e.

DEPUTY SPEAKER : Minister pahnih demand sawi chen tho hun i
hmang a. Nakinah khan hun i nei leh ang em tih kha chu ngaihtuah a ngai ang.Tu

nge sawi ang le? Dr. K. Beichhua.

Dr. K. BEICHHUA : Pu Deputy Speaker, ka lawm e. Demand no 7, Excise
& Narcotics-ah hian Pu Deputy Speaker, kan sawi fo tawh ang khan kan budget hi
kum kal lai aiin kum kan hman chhoh turah hian a tlem zawk tlat mai a. Hei hi ka
vei viau mai a. Excise force hi kan tihchak loh chuan kan ram dinhmun hi dik tak
chuan hetia mita kan hmuh piah lam kan thisena min runtu hi a nasa em em mai a ni.
Chuvang chuan helai hi mutmawh hnar mawha kan neiha, kan chhiatna lai sukiang

tur hian Excise force hi kan tihchak a ngai a ni tih hi ka dinna a la ni reng a ni.

A hmanhmawhthlak bawk a, kan sawi zung zung ang a. Demand no. 60,
Home including Prison and Sainik Welfare tih kha; Pu deputy Speaker, kan hriat
angin kan ram hi kan security chu Home a ni mai a. Chutah chuan sawi tur tam tak a
awm ang a, thil dang ka sawi vak lo ang a. Keima bial lam sawi mai ila thain ka hria
a. He House-ah ngei pawh hian vawi khat ka rawn luhna a ni a. Ka luh tirh atangin
kan District dinhmun, kan police dinhmun chhiatzia saw session tin hian ka sawiin
ka hria a. Kan SP tiam sawn tun dinhmunah Police staff 219 awm tur kan nih lai
sawn 129 kan awm a ni. A tlem hle a,lLaw and order kenkawh pawh thil harsa tak

tur a niin ka hria.

Chutiang chuan infrastructure — SP office te, quarters te leh Police Station
leh thil dang dang khi kan District hmun hrang hranga Police Post reng reng khi
chhe tawh tak dinhmunah khian a awm a ni, UT hun lai amite deuh vek kha an ni a.
Chuvang chuan hei hi ka sawi zin tehreng nen tun thleng hian kut thlak a la awm lo

va, vanduaithlak ka ti hle a.

Vawiina kan District Capital, Siaha-a kan Police Station-a motor kan neih
phei chu a dinhmun a tha lo va. Misual an awm tia han um dawn pawh khian
running start a ngai thin a ni! Kan running start chhung khian misual chuan a tum
ram a thlen hman a rinawm thin a ni. Chuvang chuan kan dinhmun min hriatpui a,
sawlai saw min ngaihven deuh turin Home Department changtu Minister hnenah

rawtna ka siam ni se, ngenna angah pawh min lo ngaihsak se thain ka hria.

Chutiang chuanin kan District Jail dinhmun pawh saw ka sawi fo va.
Vanneihthlak takin kan jail tangte an fel hlauh va, an tlan chhuak lo a ni tihte pawh
kha ka sawi tawh a ni. Jail Superintendent office saw luah tlak a ni tawh lo va. Furah
phei chuan staff thutna tur saw a awm tawh lo hrim hrim a, a far nasa a. Chutiang
chuan jail hrim hrim saw UT kan nih tirh atanga an sak kha a ni a. Jail ward zawng
zawng saw tha a awm lova. Tin, a hungna barbed wire pawh saw tuiek deuh vek
tawh, tlan chhuak duh awm ta se chuan theihtawpin han tang ta se, tlan chhuah awl

tak tur a ni a.

Vawi khat chu chhun pachangah pakhat a chhuak a. Mahse, duty te hmuh
khan septic tank-ah a biru a. Nilengin septic tank-ah a inchiah a ni. Chutiang deuh
chuan kan ni a kan dinhmun saw. Chuvangin sawlai saw eng pawh ni se, he sorkar
hian kum 10 a la liam lova, chance a la neiin ka hria a. Vawi khat kha ka zawhnaah
kha chuan sawlai siamna tur saw a lapse ti khan min chhang a. Hma min lak sak se a

tha hle ang tih kha Pu Deputy Speaker, ka sawi duh bawk a.

Tin, kan Home Guard dinhmunte pawh saw chhe tak an ni. Sawlaite pawh
saw min rawn enfiah saka, hma min lak sak turin kan Minister hnenah ka thlen

bawk a.

Demand no. 38, Rural Development-ah khan, MGNREGS-ah hian District
hrang hrang population kan inang lo va, Job Card holders awm zat pawh kan inang
lo a ni. Chutah chuan Administrative Cost-ah hian 6% theuh lak a ni a. Keini
District job card holders tlem te awmnaah saw chuan department an intunnunna tur
saw a manganthlak viau a ni, 6% ang ringawt chuan! Salary te a lo ni a, DA te a lo
ni a, Geo-tracking leh monitoring, TA te a lo ni a, chuvangin 6% ringawt saw chuan
in-maintain a har a. Sawlai saw min enfiah sak deuh se a tha awm mang e aw tih
rilru ka nei a. Kan Minister-in min lo chhinchhiah sak se a lawmawm viauin

ka ring.

Tin, hlawh chungchangah tunah chuan direct benefit transfer kan tih hian
bank, MRB kan neihna te hi a tlem si a. Thingtlang atanga hlawh tlem te la tura
District capital rawn pan hi thil harsa tak mai a ni a. Hei pawh hi hotute hian engtin
nge Rural Bank-te hi kan dah belh dawn nge ni a, alternative solution eng nge ni kan
neih theih tihte pawh hi kan en a pawimawh hlein ka hria. Chutiang dinhmunah

chuan kan ding a ni.

Chu lovah chuan Pu Deputy Speaker, tuna job card hmangin hna kan thawh
thin angah hian vai ram nena inan lohna lai a awm a. Keini chu hilly terrain area-a
awm kan ni. Heta kan mamawh ber hi chu rural connectivity hi kan ti lo thei lo.
Tuna Geo-tracking tih hnuah hi chuan a hna hi divert hleihtheih a ni tawh si lo va.
Chuvang chuan rural connectivity lamah hian in-concentrate hleih theiin kan awm
lo va. Helai hi State Employment Council pawh hian ngun lehzual hian en ta se,
District hrang hrangte pawh hi, rural connectivity lamah hian in-concentrate deuh
hlek tur hian hma lak dan kawng a awm ngei ka ring a. Chu chu kan hotute pawh

hian rilruah min neih sak se pawimawh hlein ka hria a ni.

PMKSY-ah hian kan District hi North East pumpuia titha ber kan ni a. Prime
Minister award hial pawh kan dawng a ni. Mahse 2016-ah khan chu chu
tihtawpsakin kan awm ta a. Chuti a nih tak siah chuan district hnufual kan la ni
bawk si, eng pawh ni se thuneitute hian priority-ah min la dah hram se a tha hlein ka

hria.

Tin, PMAYG-ah hian Socio-Economic Census 2011-a kan hman kha vawiin
thleng hian kan la hmang a ni. Hei hi bial tin a nih ka ring a. Hei hian harsatna tam
tak min siamin ka hria a. A dawngtu tur dik takin kan dawn theih lohna hi helai te hi
a niin ka hria a ni. Chuvang chuan helai hi thuneituten lo en chiang se a tha hlein ka

hria, Pu Deputy Speaker.

Chu loah pawh thil dang sawi tur tam tak a awm a. BAGF Lawngtlai leh
Siaha saw 2017 thleng approve sak tawh kan ni a, mahse, thiah a lo nih takah chuan
tun kan dinhmun saw min hre theuh a, backward region-a la awm kan nihna ang

sawn alternative eng emaw, sorkar pawh hian hma min lak sak se a tha hlein ka hria.

Demand no. 39 hi Pu Deputy Speaker, P&E-a kan dinhmun hi Pu Deputy
Speaker, kan hre theuh a, tu party mah hian kan tum ram kan la thleng lo a ni! Hunte
kan ren bawk a, kan Minister hnena ka chah duh chu tuna chhim lam kawlphetha
lakna kawng thar tur, Melriat atanga Khawiva, 132 KV hi tun aia chak zawka hma
min lak sak a, hma thei ang bera kan hman ve atan hei hi chu chak takin hma min

lak sak thei se tih rawtna ka rawn siam bawk e. Pu Deputy Speaker, ka lawm e.

PU T.T. ZOTHANSANGA : Pu Deputy Speaker, rawtna ang reng deuh
hlekin, Minister pakhat chan kha 10 minutes zet a rawn sawi tawh a. Nakinah
Minister chan pakhat dang kha 10 minutes an sawi leh chuan, (DEPUTY
SPEAKER : Kha kha chu kan la rel tha leh ang ka tih kha.) 20 minutes daih kha a

ni dawn a nia. 10 minute a nih rau rau chuan a pahnih khan sawi rawh se.
DEPUTY SPEAKER : Er. Lalrinawma i lo sawm ang.

Er. LALRINAWMA : Pu Dy. Speaker, ka lawm e. Minute 5 chiah hman ka

tum ang a, nakinah Minister pakhat demand atan khek ila a tha ang.

A hmasaa ka sawi duh chu Power hi a ni a. Lawmthu sawi ka duh a a hmasa
berah chuan. Kan bialah khian transformer chhia neuh neuh hi a awm thin a.
Department-ah an thlen thin a, mi hi an lo ngaihtuah sak zung zung zel a, rem leh
remlo te in. A chang phei chuan Silchar-a phurh chang te a awm a, khatiang khawp

khan min lo buaipui thin a, kan lawm hle a ni tih ka sawi duh a.

Tin, kan bial chhung khi an taima ang reng a, a bik takin Baktawng,
Tlangnuam Chhuanthar kan tih lam te hian furniture lam te an ti chhuak nasa em em
a, Mizoram-ah chuan a dek chhuak nasa ber pawl an nih ka ring a. Current hi kan
indaihlo a ni tunah hian. Tunah hian line hi a hlui deuh tawh nge ni, a han hman
deuh phei chuan amah leh amah hi a inhip thei a, kan buai khawp mai a. Chuvang
chuan transformer thar a hranpaa min pek theih chuan khilai Baktawng khuaa
current indaih lohna nasa lutuk khi kan ziaawm ka ring a. Kan eizawnna a
nghawng bawk si a, chulai chu min hriat sak turin a hmasain ka’n ngen a ni. Kha

kha Power lam ka sawi mai ni se, a hmanhmawh thlak bawk si a.

Home lamah kal ta ila. Home-ah hian thil ngaihtuah ngai deuh mai a awm a.
Hmannia CS te inbiakna ve ve ah khan Kachurthal tih kha a lo lang nawlh mai a. Ka
lo hriat ngailoh thil a ni a, ka rilruin ka vei khawp mai a. Kha lai kha official lama
hrilhfiahna ang reng deuh kha chu an han nei a. Assam-ah chutiang khatiang tih te
kha a lo awm a. Amaherawhchu Mizoram Deptment record hi en ta ila, tah khan
Kachurthal tih kha a in ziak ve reng em ni? Kan lo ziah ve loh phei chuan hming
inchuh hi pawimawh deuh mai a nia. Hman kumah Soil Department-in khulai
Rawpuichhip thlang lamah deuh khuan Daleshwari Watershed Committee tih hi an

lo dah tawh bawk a, na’n helh khawpa chu pawh chu. Kan han buaipui a, tun

thlengin thlak pawh chu a la ni chuahin ka hre lova, hmana ka han kal leh khan.
Engpawhnise hming hi a pawimawh a ni. Chuvang chuan annin Kachurthal an tih
pawhin Zophai tih hi kan ram in kan pawm dan a ni tia kan tang ve tlat turah kan
CS te pawh ka lo ngai a, Assam hming anga kan pawm dawn kha chuan Assam
hming kan pawm ang a ni mai dawn hian ka hria a. Heti lai hi kan ngaihtuahnaah
awm se. Kachurthal an lo ti a nih pawhin kei nin Zophai kan ti a ni tih kha.
Department hrang hrang record-a a lan tawh phei chuan kha kha kan tan ve tlat

turah ka ngai a.

A dawt leha ka sawi duh chu, helaiah CLP Committee khan Zo Run sak
chungchang an pass a, chutihlai karah chuan khulaiah CRPC-144 te kha puan a lo
awm a. Kan Home Minister zahawm tak khan a lo hriatpui bawk si lo a, khatianga
inpalzutna kha chu thleng tawh lo se a tha a. A chhan chu state head te zinga mi a
ni a. lal ber dawttu a ni a leh lama ngaihtuah chuan. A Department-ah a lal ber a.
Khatianga inpal zut kha chu thil fel lo tak a ni. Hei hi chu mipui rorelna zahlohna ni

in ka hria a, tun hnuah thleng tawh lo se tih hi ka sawi duh bawk a ni.

Tin, zawhna rilru a awm, min hrilhfiah theih chuan. Pu Chhandama
khulaia an kah kha kan va tlawh ve a, a silai mu an kahna kha a tlangna awm a awm
si lova. Tichuan a kekawr pawh kan en a, a kang a a ut bawk si a, mahse a chhung
silaimu awm miah bawk si lo kha kan rilruah hian zawhna hi a awm vek mai a, a kal
reng reng kha chu. Kah tlangna hnuhma a awm bawk si lo, a tlan pahin a mu a tla ti
dawn ila khatiang khawpa zai ngai khawpa hliam thuk a ni bawk si a. Chuvangin
kha lai kha min lo chhan sak theih chuan, Sorkar hian eng emaw ah hian mipui te
hriat loh thuruk an lo nei ta em ni tih kha rilru ah a awm a ni. Engpawhnise kha kan

zawhna kha min hrilhfiah sak thei se ka duh bawk a ni.

RD-ah ka kai mai ang a. RD chungchang hi sawi tur tam tak a awm a, keini
thingtlang lam te tan phei chuan a nghawng nasa a. Nichina ka hmaa member
zahawm tak rawn sawi ang khan SECC data 2011 kan buaipui khawp mai a. Hei hi
kum 10 chhung hman tur a nih a rinawm a. PMAGY thlan chungchang ah te pawh a
tibuai a, thil hi a tibuai vel vek mai a ni. Chuvang chuan hun lo kal turah hi chuan
an ti leh a nih chuan awmze nei zawka kan lo inralrin a tha hle a ni. GAD lam
chan a nih mah mahin ka hria a. Amaherawhchu a nghawng kan nih si avangin RD

lamah kan sawi kai hrim hrim ni ta se. Tin, ni 100 inhlawhna chungchangah hian

tlem tlem sawi ka duh a. Hmanni lawkah Health Department lam khan
Economic & Statistic Department-ina BPL chhungkua te chauhin RSBY hman tur a
ni tih thu chhuah an neih thu te kha a awm a. Helai hi thil buaithlak tak niin ka hria
a. A chhan chu tunah hian RSBY hmang turin job card holder te an lo lut ve thei
kha a ni a. Tah chuan job card holder ni tur hian MNREGA Act-ah hian sorkar
hnathawk luh lohna dan tak kha chu a lo inziak lo a ni mai thei a, an lo lut ve nual
tho mai a. Amaherawhchu employment guarantee a nih ang hian sorkar hnathawk
lam hi chu kum khata ni 365 guarantee tawh a ni a. Chulai karah chuan khatiang hna
thawh tur neilo te chan ve tur kha ni awm tak a nia! Kan in luh pawlh a, anni an
lut ve a, khami ziahna fel mumal awm si lo khan. Tahchuan an han luh chiah khan
RSBY lamah job card holder te tan luhna kawng kha a lo awm ve bawk si a.
Tichuan sorkar hnathawk te pawhin Smart Card kan nei ta fur mai a ni. Heng hian
thil tam tak nghawngin a hmang tur awm tawk ten an kan hman theih si loh
phah em aw tih te, sum leh pai senso naah tam tak a tih kal ve bawk si avangin

hei hi chu ngaihtuahna sen hi a va tha em tih te pawh ka rilru ah a awm a.

Nichina member zahawm takin a sawi kha ka ngai pawimawh a, material
component chungchang kha sawi kai leh ta ila. Material component hi 20% VEC in
a chang ang a, 40% BDO-in a chang a. 40% PD in a chang a, VEC te chan tur kha a
tlem ta lutuk a. Chuvang chuan hei hi chu 2014 kum a ni in ka hria State
Employment Guarantee Council-a a passed kum kha. Ennawn leh se tih hi ka rawn

sawi nawn ve leh duh a ni.

A dawt leha ka sawi duh chu kawtthlerah hian kutdawh hi ka hmu ka hmu a,
a bik takin vai ram lam atanga kutdawh hi. Heng ang chi ah hian Social Welfare
lam chan ang deuh hian helaia Allocation of Business-ah hian a in ziak a.
Amaherawhchu anni engmah kut ke nei si lo lai hi a va seng khawm kha chu Police
lam ni awm tak a nih lai khan heng te pawh hi thil inngaihpawimawh theih a niin
ka hria a. Hengte hi sawifel ni se. Pu Dy. Speaker, ka duh tawk mai ang e, nakinah

sawi lehna hun te a awm takin.
Dy. SPEAKER : A lawmawm e. Tunge sawi leh ang le? Pu Lalruatkima

PU LALRUATKIMA : Pu Dy. Speaker, ka sawi zung zung mai ang
aw! Kan Home Minister zahawm tak Pu R. Lalzirliana demand no. 7, 16, 38, 39 te

hi a hlawm in ka sawi mai ang, Pu Deputy Speaker.

Demand no. 7, Excise & Narcotics kha chu sawilo mai ila, naktuk lamah kan

debate dawn tho in a lang a, pending tawh mai ang, hun a tlem em mai.

Home Department-ah hian nichina kan ngaihthlak tak ang khan Home
Guard quota leh Ex-servicemen quota, a bik takin ex-servicemen te 10% atanga 5%-
a kan han tihniam kha chu! Tunlaiah India ramah kan awm a, tawng chungchangah
te harsatna kan neih thin avang hian ex-servicemen te a tam thei ang ber police ah te
hian an awm ve te pawh hi a tul in ka hria a. RR kan han ti danglam ngawta kha a

tihlet leh theih loh em ni, tih kha ka ngaihtuahna ah chuan a awm a.

A dang lehah chuan ramri chungchang ah hian sorkar hian eng ber hi nge
maw kan stand le? Official Resolution ang te pawhin kan stand te hi chu an rawn
putluh kan beisei nen tun thlengin thawm a la awm si lo a. Eng hi nge kan thlen
chin Ramri hi Home chan a ni lo theilo a. A venhim hna te pawh security te pawh a
nei a, internal security a khawih avang khan. Chung ang te chu vawiinniah hian
Mizoram issue lian tak a nih avang hianin kan dinhmun tak he House ah hian eng
ber hi nge kan tan hona tur? Hnam anga kan tan ho a tul a, ram anga kan tan ho a tul
a. Chung angah te chuan eng ber hi nge tih te pawh kan Home Minister zahawm tak
hian han sawi se a thain ka hria. A dam lova, nimin lamah fiamthuin min lo zawng
deuh nge maw ni, min han chhuahchhal deuh tum a. Amaherawhchu, ni e, a tan
tension a sang a, a hriselna te pawh kan hre tlang vek a. Chuvangin eptu lam Leader-
in a sawi ang khan kan Police te chang hi kut an phuar lo. Kan Home Minister pawh
hi kutphuar a ni lo maw fiamthua a tih te pawh kha a dik tak tak mai ang tih te pawh
hi ka hlau a. CRPC 144 puan chungchang te thleng pawh khan ngaihtuahna a ti kal

thui khawp mai !

Tin, khu lai Bairabi hmuna Assam Police ten an kah hliam silaimu bo kha a
serious khawpin ka hria. Doctor-in an phawrh ngei a, a bo tlat a, rubber bullet nge
ni a silaimu pangngai tih pawh hriat hleihtheihloh kha a ni a. Social media lamah te
phei chuan rinhlelh te pawh kha an nei deuh lek lek a. Chung te pawh chu kan inhre
vek ang a. Khalai te kha kan sawilang tel ni sela. Tin, silai man a tan NEDP-a kan
dah kha a lawmawm a, kan budget-a kan dah kha. Kha aia tam dah kha a tul ka ti
khawp mai. Tin, Police Upgradation hi a tul khawp mai a, motor an neih
chungchangah te, anmahni staff quarter leh Police Station hrim hrim sak that tul

tam tak a awm a. Heng te pawh hi ngaihtuahna min hman sak sela.



554

Tin. Rural Development-ah hian ni 100 inhlawhna ah hian wise component
kan tih atang hian sign board ft 4ft/3 ft cement a siam tur an ti a, hnathawh apiang
khan, hei hi a hautak hle a. VC te tan phurrit lian tak mai a ni a. Hei hi a tul kher
em ni? Hei aia lian lo deuh te pawh tih dan a awm lo em ni? hnathawh chin chu a
hre vektute khawtlang an ni a. Khalaiah khan ruahmanna thar a siam theih lo em ni

kati a.

Tin, BADP-ah hian monitoring a tul kkhawp mai, kan hnathawhte duhthu a
sam tawk loh thu report kan dawng a. Hengahte hian keimahni ro a ni a, mipui ten
chhiah kan pe a, chumi hmang chuan Sorkar-in hmasawnna hna a thawk a.
Hmasawnna hna kan thawh hi kuttling, mipuite tana tangkai lehzuala kan chhawr

theihna turin monitoring hi a tulin ka hria.

Tin, Rural Housing Scheme-ah rangva te opposition M.L.A.pawh sawm leh
panga min pe ve a ni. Agriculture lam nen kha chuan kan inang ta hauh lo mai a, kan

lawm khawp mai, lawmthu ka’n sawi tel nghal ni se.

Power-ah ka’n lut leh daih ang a, tunah hian Tuivai mega watt 210 kan nei
dawn niin a lang a. Kha kha election campaign laiin ka sawi fo tawh a viability gap
funding atanga tih tur niawm tak a nih lai khan tunah chuan a ni dawn ta lo a, hengte
hi a lawmawm a. Mahse central sector bawk NEEPCO-in an rawn tih ngai chi kha a

nih dawn avangin tunah hian hma kan la chho zel turah ka ngai a.

Tin, khawtinah Power Secretary khan February thla chhungin eng pek lohna
khua-ah eng pek vek tum a ni a ti bawk a, a lawmawm khawp mai a, Febraury thla
chu a ral tep a, enge kan thlen chin ni zel dawn ni? Chutiang chuan power tariff ti
sang turin tunah hian 5.98 % vela ti sang turin ruahmanna kan budget-ah pawh khan
kan hmu a. Kan thenawm state Assam te chuan power kha a man an ti hniam zawk
thei a ni. Chulaiah chuan tunah Tuirial kan hawng tawh bawk si a, chumi karah
chuan power tariff tih san hi engemaw a tulna le tih hi ka ngaihtuahna-ah chuan a
awm a. Chubakah chuan Melriat atanga Khawiva inkar project hi a rei tawh hle
mai a. Kan hnathawh hi a muang mah mabhin ka hria a. Tin, kan sawi pawlh loh theih
lo a Pu Dy. Speaker ZEDA hian renewable energy atan solar energy khawi khawiah
emaw solar plate te a enkawl a. Chungte chu hmaniah pawh khan kan sawi tawh a.

SAD, Civil Secretariat hmuna solar dahte pawh saw maintenance a awm mumal lo

a, a tangkai tur angin a tangkai lo a ni. Heng zawng zawngah hian tan lak a tulin ka

hria.

Tin, Transformer Aizawl khawpuiah leh thingtlang lamahte kan han installed
a, demand a sang zel a, kan mamawhna a tam a ni. Power plug te pawh hi kan
mamawh tam tawh a ni, Phone kan nei hrang vek tawh a, chhungkaw tinin, chumi
atan chuan transformer chak zawk, voltage sang zawk kan mamawh avangin
hengte hi a bik takin kan ngaihtuahna-ah awm chho sela. Kan Minister zahawm tak
te leh kan Department hotute pawh, a bik takin ka bial chhunga mite pawh min rawn
thlak sak a. Thlak tur tlem a la awm a, hengte pawh hi min rawn ngaihpawimawh

zual sak se ka duh a.

Tin, IPDS leh DUGJY hmalakna pawisa pek tawh si ABCI te pawisa tam tak
kan pe tawh a. Letter of intent kan tih ang chi kha kan pe tawh a, pawisa pawh kan
sanction tawh a kan release tawh a. Khang ang chi kha vawiin thlenga hna hmuh tur
a la awm si lo hi chu a zialo khawpin ka hria . Tin, Tuirial Hydel Project ni 16
December-ah kan hawng a, chutah chuan power purchase agreement kha en that leh
dan hi a awm lo em ni? Khati em ema thalo a nih kha chuan nakin zelah kan tan

harsatna a awm thei dawnin ka hria a.

A tawp berah chuan Pu Dy. Speaker, electrict bill pekna chungchangah hian
online bill payment-te pawh kan han ti, a tha viau, mahse a nawlpui hi chuan kan ti
thei lawk dawn lo. Chutah chuan counter hawn hun hi a rei lo lutuk a, ka sawi fo
tawh a, PHE te pawh a ni tho, tui bill pek chung changah. Mipuiten samkhai leh
awlsam zawka kan pek theihna turin hengte hi outsource mai te pawh hi a tha em?
Chutiangah chuan ngaihtuahna pawh kan hman a tul a. Tin, Counter hawn hun hi dar
3, dar 4 thlengte pawh kan ti ve thei mai lawm ni? Bank-ah kan deposit duh a nih
pawhin deposit hun kha chu a awm tho-in ka ring a. Chungte pawh chu kan Minister
zahawm tak khan a ngaihtuahna-ah lo nei sela. Minnister zahawm tak hian tunlai
kan boruak avang leh ama hriselna te avangin duh ang pawhin kan sawi tha hman
lo-ah min lo ngaihsak sela. Kan sawi lohte pawh ama hnenah in hawng takin kan
va sawi ngamna Minister viak tha tak kan nei a. Mahse a hmui leh a kut hi chu phuar
ni tawh lo se, a phuarna kha chu helam atang hian phelh ve tawp mai ila Pu Dy.

Speaker, a tha ang e.

DEPUTY SPEAKER Tunge sawi duh kan la awm em? Pu Vanlalzawma.

PU VANLALZAWMA : I veilam ami ten kan sawi tam tawkin ka hria
a, mahse rawtna ka’n siam duh chu kan Minister khan khaikhawm hranpa pawh a
tulin ka hre lo va, nikum lama a tih ang khan a tul leh pawimawh a tih ang kha
ziakin min la pe leh thei tho bawk a. Tikhan a hmingin pass han dil ve sela, pass pui
ila. A chawlh hahdam hrih zawkte pawh kha a tha mai lo em ni ka’n ti a ni,

Pu Deputy Speaker.

DEPUTY SPEAKER : Awle, Minister zahawm tak Pu R.Lalzirliana
wind up turin kan sawm ang a, Chair thu neihna angin a duh chuan thu chung

pawhin a tih kan phal sak ang a, ama thu thu ni se.

PU R. LALAZIRLIANA, MINISTER : Pu Dy. Speaker ka lawm khawp
mai, MLA te opposition an ni emaw, keini lam an ni emaw min hrethiam a, nizan
kha ka mu tawh mang lo a. Dar 9 velah pumna ka hawn atang khan a awm a, min
han jection a, dar 12-ah a thawk zo a, ka harh leh ta mai si a. Tunah pawh helai
velahte kan han injection a, han tel loh kha chu ka hreh ve si a min hriatthiamna

avangin lawmthu ka sawi a ni.

Sawi tur chu ka rawn inbuatsaih ve nasa khawp mai a. Mahse, opposition
group leader-in kan hrethiam tho a nia a tih avang khan ka sawi vak lo mai ang a,
mualpho te pawh a hlauhawm zawk mah mahin ka hria. Tuna kan ngaihthlak ang
khan Home Minister hi a kut phuar a ni hauh lo a, a kut leh awka te hi phuar a ni lo
lutuk zawk hi a buaithlak mah mah zawk a nih hi maw tihte pawh min lo hriatpui ve

ta se a thain ka ring a ni.

Tin, Melriat-Khawiva chungchang hi, insawi eng eng emaw ka chhinchhiah
ho hi ka’n react mai ang a, min lo hrethiam turin ka ngen che u a. A dang pawh hi
nakinah a inpek leh theih tho a. Tunah hian Company pakhatin hna an thawk mek a,
heng hi kan thawh muanna chhan chu ‘ ka ram helaiah tan tlang tur, helaiah ban
phun tur’ tih vel complain kan ngah lutuk a, kan ti lawk thei lo va. Chuvangin kan
rei ta deuh hlek a nih pawhin mipui lam hian ram hi kan lo nei veng veng ang reng
khawp a. Kan ti thei lawk lo a, a pawi kan ti a. Mahse, kumin October thla chhung

hian zawh hman ngei kan in beisei a ni.

Dr.K. Beichhua zawhna bawk MGNREGA-a 6% administrative cost hi a
beitham deuh a, Saiha lamah hian a ti a. Hetiang hi central guideline a ni tlat mai a,
kan duh duha kan lo tih theih loh a ni a. Central lamahte pawh a tul dan ang zelin

thlen a ni ang a.

Tin, Secretariat vela Solar chhia kan tih fo kha Electric Department ZEDA
kaltlang loa tih a ni a, a enkawl zui saw kan mawh a ni chiah lo va, sawlaia a titute

mawh a niin kan hria a.

Tin, Pu Thanliana sawi kha niin ka hria a, tu sawi nge ni, tu sawi ber pawh ni
se Excise-ah hian cheng nuai 17 MV head-a awm hi motor an lei mai dawn em ni tih

kha motor repair te leh a maintenance te, POL atan te pawh a ni ang.

Tunah hian Khua 35 eng la pek theih loh kan neiin kan hria a. Hei hi MLA te
‘mahni bial theuh rawn report teh v’ ka ti ang ka ti a, ka’n lo theihnghilh leh thin si
a. Mahni bial a kilkhawr ber-ah pawh hian a hrechiang bertu chu bialtu MLA te an
ni a. Chuvangin hei hi a theih chuan kan bial theuha eng awm lohna kha tun thal
chhung hian heng hi zawh kan tum a ni. Tichuan, transformer chhe reng mai tih te hi
keini pawhin kan buaipui ber a ni a. Transformer pakhat lei nan pawh hian pawisa hi
a lo ngai hnem khawp mai a. Supplier hian supply lovin Department hian pawisa
awm ang ang hian ti zawk ta se, chuti chung pawh chuan mimal kuta dah ringawt
lovin transformer pawh a tha ber ber ang chi, a tlo deuh tur ang chi hi chu kan nei
thei mai awm mange aw te ka ti a. Supplier-te kaltlanga kan tih hian a supply tu ten
ei hnem an lo duh ve bawk si a. Chuvangin a tihngaihna kha a vang khawp mai a,
Company ah pawh hian duplicity hi a awm zel emaw ni tih te hi ngaihtuahna ka

hmang a ni. (Interruption).

Pu Lalrinliana Sailo in a bial chhunga hnathawh a rawn sawi kha tunah hian
thawh mek zel a ni a, ban za sawmsarih a lo thleng tawh a; tin, tunah hian truck
pathum ban phurin Khawhai panin an kal leh mek tawh a. Tin, transformer hi
Kolkata atangin an rawn phur mek bawk a, conductor pawh Tripura atangin an rawn
phur leh bawk a. Tunah hi chuan a hmunah la thawk chiah lo mahse lo kal mek an
nih avangin 80% chu zo tluk kan ni hial tawh em aw tih te keini lamah chuan kan lo
in ngaih dan a ni a. Engpawhnise, kumin August thla chhung hi chuan peih theih kan
in beisei khawp mai. Tin, NREGS-a material component kha order hi hman deuha

kan meeting-ah khan kan siamtha a, a order hi a la chhuak chiah lo nge ka hre lova.

Tin, pawisa hi tunhma ang khan kan ngah ta lova, ni za inhlawh ah ni sawm sarih
pawh kan ti hleithei tawh lova. Chuvangin kan inhlawh theih loh chuan pawisa kha a
tam lo tihna a ni mai a, material leh work component tur kha a tam thei ta lo reng
reng a. Chutiang a nih lai chuan DRDA hian an hlawh te leh eng eng emaw
anmabhni lo tih ve turin 40% an nei a; tin, VC-in 30%, BDO-in 30%. Chutiang anga

tih danglam leh tawh chu a ni tih kha ka’n sawi zawk a ni.

A dang ka sawi tur zawng zawng ah kha chuan in thusawi kha ka um ruak

ruak mai ang a, ka lawm khawp a.

Traffic problem hi kan nei nasa khawp mai a. Khawpui chhunga a vaia motor
kal theihna hi han teh in 300km vel nei ang kan ni a. A approximate-in nitin Aizawl
khawpui chhunga lirthei che vel hi sing riat leh sing kua ang vel a ni ve tawh a,
lirthei hi kan ngah ve viau tawh a ni. Aizawl DTO office-ah hian nitin lirthei 30
atanga 40 register thar ang vel a ni a. Aizawl DTO office atangin nikum July, 2017
thlenga lirthei awm zat chu nuai khat singhnih sangruk leh za li sawm sarih a ni, kan

kawng te ngaihtuah chuan a tam ve hle a ni.

Aizawl traffic police te hi an indaihlo ve khawp mai a, S.P atanga Constable
thlengin 284 hi kan nei a, traffic duty hi nitin 200 vel awm ang an ni. Chutiang chu
kan dinhmun a ni a. Two wheeler taxi hi tunah hian 200 vel khawpui chhungah hian
an service leh mek tawh bawk a. Traffic jam problem hi a awm tih kan hria a,
amaherawhchu, indaih viau leh in hmu phak vek hian awm ta sela a ziaawm phah

viau ang chu tih a rinawm a, mahse, chutiang chuan kan ti hleithei si lova.

Pu Speaker, ka Department chana demand no.7-na Excise & Narcotics-a
cheng vaibelchhe sawmthum pakhat leh nuai sawmthum pakhat singli sangthum.
Home including Prison & Sainik Welfare and Resettlement a vaibelchhe zanga
sawmkua pariat nuai sawmsarih pahnih leh singhnih sangruk, Rural Development-ah
vaibelchhe zathum sawmruk pakhat nuai sawmnga pali singriat leh sangsarih, Power
& Electricity Department-ah vaibelchhe zali leh sawmhnih nuai sawmruk pariat sing
sarih sangli, a vaiin vaibelchhe sangkhat zali sawmpahnih nuai sawm leh pasarih

sing thum hi he House zahawm tak hian min pass pui turin ka ngen e.

SPEAKER : Tunah khan Minister zahawm takin a Department pali

te tan 2018-2019 chhunga an pawisa hman tur a vaia belh khawmin vaibelchhe



559

sangkhat zali sawmpahnih nuai sawmhnih pasarih leh singthum hi he House hian
pass sak turin a dil a. Pass rem ti zawngin remti ti rawh u le, (MEMBERS : Remti)
Remti lo kan awm em? Kan awm loh chuan Minister zahawm tak Pu R. Lalzirliana
demand nos. 7,16,38 leh 39 ten 2018-2019 chhunga pawisa hman tur a vaia belh
khawm vaibelchhe sangkhat zali sawmpahnih nuai sawmhnih pasarih leh singthum

chu he House hian a pass ta a ni.
PU R. LALZIRLIANA, MINISTER : Pu Speaker, ka lawm e.

SPEAKER : Pu P.C. Lalthanliana Demand kha kan la sawiho lova,
(interruption) a thenin an lo sawi tawh a, la sawi lo kan awm chuan hun kan la nei a.
Pu Lalthanlian, MLA.

PU LALTHANLIANA : Pu Speaker, hun min pe a, ka lawm e. A hma
khan a chanve ka sawi tawh a, ka’n sawibelh leh ang a, mahse, hun ka hmang tam
lovang, ka inthlahrung ve hle mai (SPEAKER : in thlahrung suh nang chu, i sawi

khat ve em mai).

Minister zahawm tak Pu P.C. Lalthanliana demand no.19, 29 leh 32 te hi
thlawp pahin tawi te te ka han sawi ve ang e. Nichin khan kan ngaithla tawh a, LAD
chungchang hi ka’n sawi phawt ang a, COLFA Committee-ah khan kan awm a, kan
Chairman thin pawh khan a sawi tawh a, a veiawm em mai a, ka’n sawi duh chu
DLAO bial hi a zau si a, a bial chhungah hna a tam bawk si a, khang han thawh leh
han vil tur chuan J.E pakhat chauh tan chuan a harsa a. Khutilai Mamit bial te pawh
kan han fang a, an hah mai bakah kal velna tur motor leh sum leh pai te pawh an
mamawh hle in ka hria a. Heng hi tih chak emaw thuam belhna emaw, a awm loh
chuan hna tha leh hmasawnna a awm dawn lova, an thatchhia a an sual tih na ni
lovin an indaih ngang lovin an tlin ngang lo niah kei chuan ka hmuh sak a. District
pariat lai ka fang chhuak a, khang kha an problem a ni deuh vek mai a, a lo hautak
khawp mai. Kan han tlan tak tak chu kei pawh zanah chaw ka ei thei lo reng reng,
motor ka rui a. Chutiang vel chu a ni a, a hahthlak khawp mai a, Dawhkan atanga
estimate emaw, hna tam tak an siam kan han sawisel thin deuh te pawh hi loh theih
loh chin kha a awm dawn a lo nih hi mawle ka ti a. Chutiang te a awm lohna tur
chuan tan lak a ngaiin ka hria a. Pakhat lehah chuan VC te chu kan inthlak zel a,
kum 3 danah te, kum 5 danah te, account pawh hi training te an pe thin a, an pe tha

lo chu ka ti miah lo va, mahse an pe tha nachungin pek ringawt kha a lo tawk lo a

nih hi maw le! Bawhzui a, a khat tawka training an pek ang khan account an vawng
em tih leh an maintain zel em tih kha enzui a lo ngai hle dawnin ka hria. A chhan
chu, an account bu te kan han en a, sum an vawn danah siamthat ngai te, dik lo te a
tam em em a, khaw thenkhatah te phei chuan tlin lo te pawh an lo awm thei a, vil
ngun a va ngai dawn mang e aw! Sum hman chungchangah kan duhtui tawlh tawlh
mai dawn bawk si a. Assembly COLFA te an ding a, khang atang khan thil tam tak
hmuhchhuah kan nei a, a tha zawnga han tih kha a thain ka hria a. Tin, Dan pawh a
ni mai thei a, ka sawi tawhin ka hria a, 13" Finance Commission-ah khan
hnathawhna sum kha vawi khatah pek vek an ti thin a, amaherawhchu, an lo hman
zawha, hnathawh an la zawh si loh chuan, an hmang tawh tlat si a, tihngaihna a awm
lo thin a. Chuvang chuan instalment anga pek theih danawm thei se ka ti hle mai.
AMC-ah te pawh instalment-in an pe a, kan MLA fund te pawh installment veka
pek a ni a, an thawh that loh chuan nakinah 2" instalment an dawng lo emaw a ni
mai dawn a. Khatiang kha chu ni thei thin se, hmalak a ni tawh em ka hre lo va, ka

ngai pawimawh em mai a, chu chu han sawi duh a.

Horticulture-ah hian budget-ah nuai 300 a awm a, engtianga hman tur nge tih
te ka ngaihtuah a. Nichin khan kan ngaithla tawh a, Mission for Integrated
Development of Horticulture Scheme hnuaiah hian khawi area ber hi nge hmalak
natna awm tih kha ka hre chiah lo va, ka rawn zawt pah a. A bik takin thei, thlai
leh plantation crops te, spices te, pangpar niawm tak a ni a, a hlawhtling em? A
zawng chhang tlak em? Tin, tun financial year 2017-2018-ah hian hmalakna a awm
a, 2018-2019-ah te hian sum dawn zel tur a ni nge? A zawng chhang tlak em? A
hlawhtling em tih te kha hriat a chakawm a, kha kha kan sawi duh a. Tin, thil tam
tak chu hmalakna a awmin ka ring a, sawi vek sen a ni lo va. Keini Pawh
Horticulture chungchangah vanlaiphaiah te, Baktawngah te kan han zin chhuak a,
thil hmuhnawm deuh mai chu hmana kan zin khan serthlum an tihnulat thar,
rejuvination an ti emaw ni, a tha riau mai a, an ti tha khawpin ka hria a, lo
enkawltute an phur bawk a, a hmuhnawm ka ti, hma an la tha khawp mai.
Vanlaiphaia sunhlu an sawr te, Baktawnga sahbawn te pawh khi engtinnge a kal zel
ka hre lo va, aloe vera hi sahbawn siam nan a lo ngai tam lo khawp mai a, a cover te
an han siam sak a, sahbawn case design mawi tak takin an siam a, a tha khawp mai.

Department-in an phur pui ang reng a, a hralna/market lamah pawh buaipui an va

ngai zui awm mange aw ka ti a, Horticulture Department hian an la umzui zel nge

umzui zel lo tih chu ka chiang chiah tawh lo a.

Demand no. 29, Social Welfare Department chungchanga ka sawi duh chu
NGO run addict enkawlna hi Mizoram hmun hrang hrangah hian a tam mai a, addict
de-addict-a siamna tur hmun a ni a, Pathian thu nen counselling te kan pe a, a tha em
em mai a ni. Amaherawhchu, ngawlveina kha lo tawp ta se, rehabilitation, after care
lam hi a pawimawhin ka hria a, chu chu Department/Sorkar hian a ti thei em? A tih
chi em? Pakhat tal chu rehabilitation centre lianpui mai hi awm ta se. Kei pawhin
addict enkawlnaah hi chuan experience ka nei tho va, kum tak tak kan lo tel ve a,
relapse case te hi a tlem phah zawkin ka ring deuh a. Miin zu te an han nghei a, an
piang thar a, an han chhuak a, engmah thiamna nei bawk si lo, tih tur nei bawk si lo
kha an tei an tei a, an relapse leh thin a, sum tam deuh hlek te phalrai a, a nih loh leh
central lam atang te a sum ngaihtuaha, rehabilatation lam hi kan hawi a hun tawh
lawm ni aw tih ka ngaihtuahnaah a awm a. Tin, tun hma kha chuan Home hrang
hrang tanpuina te kha a awm thinin ka hria a, tunah hian tih zel in la tum nge tum lo

ka hre lo va, incentive/tanpuina kawng hrang hranga han pek te hi a thain ka hria a.

Pu Speaker, thil pakhat lek, VC te hi ka ngaihtuah thin a, an in maihtain-na
tur sum hi an tlachham ve em em a, an mamawh lah hi a tam bawk si lo va.
Nichinah pawh khan an sawi vuai tawh a, khual chhia/khual tha an lo thlen vena tur
engemaw ruahmanna hi chu siam sak ve a tha mange aw ka ti a. Dik tak leh fair taka
thil tih kan duh a, a nihna takah chuan chhiahhlawh an ni ringawt a, an hah em em a,
chu chu an hlawh a ni mai a. An lawmman te hi tihpun dan a awm em aw tih te hi ka
ngaihtuah a, tunah a awm chiah rih lo a nih pawhin ngaihtuah that sak hi chu an ngai

khawp mai.

Tin, tun hma khan Social Welfare-ah khan wheelchair te kha an pe thinin ka
hria a, a awm thin a, khang te kha a tih leh theih em aw? Khang te kha tih leh theih

se, Pu Speaker, ka lawm e.
SPEAKER Sawi tur dang kan awm tawh loh chuan....aw Pu Rinthanga.

PU K. LALRINTHANGA : Pu Speaker, ka lawm e. Vawiina kan sawi tur
zat ve te chu a zo ta a. Minister zahawm tak Pu P.C. Lalthanliana demand atang hian

ka rawn sawi duh chu ka hmaah khan Pu Thana khan a rawn sawi a. VC te



562

Department hrang hrangin kan hmang tangkai a, a lawmawm em em a ni. LAD
atang hian hlawh kan pe tam thei si lo va, engtinnge an hma khua hi kan ngaihtuah
ang aw tiin ka ngaihtuah thin a. Rei tak ka ngaihtuah hnua ka thinlunga rawn awm
chu VC te hi Department hrang hrangin kan hman dawn hian, kan hman ni apiangin
a hmangtu Department-in DA pe ve sela, tichuan anmahni tan pawh Department
hrang hrang thawh sak hi a awlsam deuh ang tih ka thinlungah a awm a. An hun tam
tak an seng a. An hlawh ei tham a ni bawk si lo va. Mahni hna thawhna hun an nei
lo va, harsatna nasa tak an chhungkuain tawrh phah thin a ni tih hi kan hre tlang a.
Chuvang chuan sorkar-a hmangtu zawng zawng ten DA te siam sak sela. Tin,
thenkhat te phei chuan ‘chaw ei min lo siam sak rawh’ te an ti a. Pawisa an rawn
thawh leh mumal bawk si lo va. Chaw ei siam sak ngentute kha chuan a siamna tur
sum te tum sak ve thin sela, an tan khua a var deuh hlek ang tih ka ring a ni. VC te
kaltlanga hnathawh tur MNREGA atang khan kan nei mumal ta vak lo va. Nichina
kan ngaihthlak tawh ang khan, khawtlang enkawlna tur te an nei mumal lo va.
Khawtlangin harsatna an tawk thin a ni. Amaherawhchu, LAD-in NEDP atanga hna
thawh tur kan han nei leh ta hi a lawmawm ka ti tak zet zet a. Khawtlangah khawi
maw kilkhawr laiah te kawrte te a awm a, Mizoram khua chu chhuk chho tak takte
an ni a. Step siam ngai te a lo awm a. Khawtlang kalkawng pawimawh lai deuh
motor kal hleihtheih lohna han laih zau belh hleka motor kal thei mai tura buatsaih
theih te a lo awm a. Tin, hmun thenkhat diak lutuk lai te, cement concrete-a han
phah mama, a fur a thala kal hrehawm lutuk lohva siam theihna tur te a han awm
chho hi a lawmawm ka ti tak zet zet a ni. Chuvang chuan hun kal leh turah pawh hei
hi chu englai pawhin,engtik kumah pawh LAD ah hian dah zel ni ta sela. Hmun
dang atangin pawisa hi lakna tur a awm bawk si lova. Thingtlang mipuiten an
tangkai pui hle ang tih hi a rinawm a ni. Khawpui angin development,
infrastructure, thil chi hrang hrang (thingtlang khaw te tak te teah, a mihring an tlem
si,) khatianga pawisa hmanna tur kha a awm bawk si lova. Khawtlanga pawisa leng
vel a awmna tur hrim hrim atan pawh a tangkaiin ka hria a, chu chu ka han

sawl a ni.

Tin, eng emaw hun lai atang khan Panchayati Raj System-a kal ve hi a tha
nge tha lo tih ngaihtuahna Committee a awm a. Tunah hian LAD Minister zahawm
tak kaihhruaina hnuaiah a kal chho zelin ka hria. Thui tak an kal tawh a. Hmun dang

dangte pawh (Panchayati Raj hmangtute) State Committee-in zirin an Report te

pawh an pe tawh a. Hei hi ngaih pawimawh a thain ka hria. Kan sum leh pai, LAD
ten an hman theihna tur atan Panchayati Raj System-a kal a nih chuan central
sawrkar atangin sum tam tak haichhuah tur a awm theiin ka hria. Committee kal
tawhah pawh NGO leh Department hrang hrang kokhawmah te pawh a tam ber
chuan Panchayati Raj System-a kal hi a thatzia thu an sawi a. Tin, official thenkhat
te pawhin, ‘kan nghakhlel tawh,” an ti a. Chutah chuan a rawn kal zinga duh lo
pakhat chuan an party ngaihdan pawh ni chiah lovin, ‘keima mimal ngaihdanin tha
ka ti lo,” a ti chauh a. Chu lo chu midang kal zawng zawngin an duh thu an sawi a
ni tih hi ka’'n tarlang duh a. Chuvang chuan helamah hian ngaihtuahna kan siam

thuai a thain ka hria a. Chu chu ka’n tarlang a ni.

Social Welfare Department-a ka sawi duh awmchhun chu, EMRS, Exclavia
Model Residential School siam nachang kan hre ta hi a ni. Central Sorkar atangin
sum leh pai tam tak haichhuah theih a awm a. Tunah hian hmun thenkhat khatah
siam tawh niin Lawngtlai te, Chakma te, Mara te tunah sak mek a ni a. Hei hi
Mizoram hian kan tangkaipui hlein ka hria a. Mizoram Sorkar atangin zirtirtute
hlawh pek a ngai lova, central sorkarin min rawn tum sak a. Hostel-ah free-in
naupangte an awm thei a. Thingtlang naupang Hostel-a mahni sum leh pai hmang
lova Hostel-a zirtirtute thiamna leh finna, zing leh zana chhawr ve thei dinhmuna an
ding hi a lawmawm ka ti tak zet zet a ni. Chuvang chuan hetiang hi uar chho zel ila
a tha in ka hria. Chutih rual chuan kan Minister hi min rawn react sak se ka duh
chu, nikum lamah khan Bilkhawthlirin ram zau tak an nei a. Project siamin central
sorkar an dil ve a. Khang kha engnge a an tak tih ka han zawt tel nghal duh bawk

ani.

Horticulture Department-ah hian thlai chi atang hian tan ila a thain ka hria a.
Thlai chi hi thenkhatin kan siam a, sorkar pawhin nursery a siam bawk a ni.
Department nursery atanga thlai chi kan siamte hi a tha viau hlawm a. Amarawhchu,
private-a kan siam thenkhat hi chu thenkhatin tha tak taka an siam rualin a nih dan
tur lo ang deuh hlek, enkawl ngun loh tih hriat tak hi tam tak a awm a ni. Sorkarin
thlai chi a mamawh a, supply order tender te a han ko ve a. Chutah chuan thlai chi
siam ve ting tang si, mahse, lak tlak vak loh, tlemte siam a, Silchar atanga thlai chi
la chhawng leh mai tur inhisap-a, a then-a-zar anmahni ta thawh a, hmundang atang
lakchhawn tura hisapa chhang hi an awm thin a ni. Chungte chuan thil hi an ti thei

phian a, an huangtau viau a, Minister-ah te an neih that thute an sawi a, an huamhap

ang reng viau a. Chung atanga an rawn supply thenkhatte hi chu laktlak loh tak tak
hi a tam a. A dawngtu, farmers ten an lo sawisel leh si a, sorkar hi a mualpho ve
thin a ni. Chuvangin nursery siam tur hian sorkar nursery-ah hian training hi nei
thin sela, annin lo kaihruai sela. Centre of Excellence eng emaw zat Horticulture
Department hian a siam tawh a, Kolasib-ah te, Thiakah te, hmanni lawka Chief
Minister zahawm takin min hawn sak te, Serchhipah te, khawi khawiah emaw
Centre of Excellence kan nei tawh a ni. Hengah hian kum khat tal te chu thlai chi
siam tur hian training nei ta sela. A enkawl dan turte pawh Horticulture
Department-in Demonstrator te an nei vek a, ADHO te an nei vek a. Khang
kaihhruaina hnuaiah khan thlai chi siam zir ta se, chutia thiamna an neih hnuah
chuan mahnia siam duhte chuan a Nursery hi siam sela. Chutichuan, nakinah
sorkarin thlai chi tender a koh hunah te pawh hman tlak, chin tlak an rawn produce
ve theiin ka ring a. Chu chu ka’n tarlang a ni. Horticulture Department hi tunah
chuan kan eizawnna thlaktu lian ber a ni tain ka hria a, ILawmawm Kka ti tak zet zet
a. Ka bial chhung atangin entirna sawi ta ila. Mi tam takin Bilkhawthlir area-ah
khuan leilet an nei a ni. Ka sawi thin chu, kan pi leh puten hah takin leilet tur an
siam sak che ua. Ngaw an vat a, leilet an siam a, mahse, in enkawl peih lova, Vaite
in enkawl tir a, hetiang chuan kan thang thei lovang tih hi ka sawi thin a ni. Chuta
an sawi chu buh tharchhuah pawisaa han chantir ai chuan kuhva china han hralh
chhuah kha sum leh pai a lo hlawk zawk daih mai a. Chuvang chuan khalamah
khan nasa takin an kal ta zawk a. Kha kha ka lo hrethiam thin lova. Tunah chuan
buh chin aiin Horticulture a hlawk zawk a ni tih te min rawn hriat chhuah tir a.
Chuvang chuan kan eizawnna hi nasa takin Horticulture crop kan chin atang hian a

inthlak a ni tih ka sawi duh bawk a ni.

Thildang ka sawi leh duh chu huan kan siam a, mi hausa deuhte pawhin huan
tha tak siam an duh a. Thenkhat thawk thei tawk tawkte pawhin huan siamna tur
kan neih chuan siam kan duh a. Englai pawhin a hmunah kan awmchilh hman
lova. Mi seng khalhtu an tam lutuk hi Horticulture Crop-a kan san theih lohna a ni
tih hi ka sawi duh. Ka sawi lo ang ka ti a, ka sawichhuak duh meuh lova. Kum
hluiah khan sawhthing quintal 45 ka lei a, 42 vel ka ching ve a, January thla khan ka
zuk kal a, min min lo chawh zawh khalh vek mai a ni, a vaiin chawh tur pakhat mah
a awm lo! Kan eitur tlemte chu kan hawn ve. A vaiin min chawh zawh khalh vek.

Chutiang chu thil awmdan a ni a. Hei hi Mizo mipuite hian kan ngaihpawimawha

sorkar pawhin hetiang tih chingte hi a hrem dan kawng ah hian dan khauh deuh hlek
kan siam a thain ka hria. Chutiang chuan keini bial, Serlui bial khu huanthlai siam
tam an ni a. Mi tam tak an thlai te a siamtu nilovin an lo sengsak a, hlawhchham ta
leh an thar tur ang thar ta lo hi an awm a. Chuvang chuan kan ngaihpawimawh nasat
hle a ngai a. Hetiang hi kan ngaih pawimawha, mi thlai lo seng saktute mana, a

hremna tha tawk kan siam chuan tlem chuan a ziaawmin ka ring.

An han hrat dan chuh Pu Saizahawla fapa khuan, (hming sawi ta mai ila,) a
awmna thlangah khuan ram a nei a, a awmchilh a. Chutah chuan zan dar 10 velah an
tiin ka hria, a huana thlai kha an rawn ruk sak a ni. An zuk um a, an tlanchhia a, ina
a haw chhoh leh hnuah dar 1 velah a hranpain an rawn kal lui leh ngat a ni, an
ngampa khawp mai. Chutiang chu Mizote kan awmdan a ni a. Chuvang chuan hei hi

ka ngaipawimawh hle a, ka han tarlang a ni.

Horticulture product process chungchangah leh a hralh chungchangah hian
kalphung mumal kan la neilo hi pawi ka ti a. A tuimi ten engemawzat an thar a,
mahse a hralh dan tur leh a process danah hian kan la chiang lova. Kan hotute
hnungzuiin nikum khan ram dangah ka kal ve a. Tah chuan bazar te kan en a,
horticulture crop an zawrh dan te kan en a. A ro a zawrh te a tam em em a ni. Thil
chi hrang hrang, limbu te pawh a ro in an zuar a. Chu chu officer pakhat nen heng an
tih dan hi zawt chiangkuang ila a tha ang kan ti a. Mahse han zawh chiangkuan tur
kha kan nei ta meuh lova.Engtinnge kan kalpui zel ang, Horticulture Department
hian a market te, a process zelna tur sum leh pai a nei bawk si lo va. Chutiang titu
tur chu farmers ten khutah, entirnan, Oil Palm herna tur Bukvanneiah Agriculture
Department-in ruahmanna an siam a, tah chuan an hralh mai a ni. Horticulture
product ho hi khatianga tih vena tur kha kan la nei mumallo a. Chuvang chuan
sorkar hian ngaihtuahna hmang thiam deuh te tanpuina pe in cash incentive
engtinemaw tihdan kawng zawngin ngaihtuahna te siam ta sela a tangkaiin ka ring a.

Chung chu ka han tarlang duh a ni e.

Chung te te te chu vawiina kan Minister zahawm tak Pu P.C.Lalthanliana
demand atanga ka rawn sawi duh te a ni a. Chutih rual rual chuan heng an demand
te hi an lo than zel theihna turin ka rawn support a ni tih ka rawn sawi a ni e. Pu

Speaker, ka lawm e.

SPEAKER : Awle, tuna kan MLA zahawm tak thusawi kha, huanthlai
inruk chungchangah khan a rutute khan Mizote nun an lantir lovin, Mizote zinga
nung tha duh lo ho in an lo ti thin a ni tih a sawi khan a kawk a ni tih kha hria ila.

Tunah Pu T. Sangkunga sawm ila, a phar hmasa a.

PU T. SANGKUNGA : Pu Speaker, ka lawm e. Vawiinah Minister
zahawm tak Pu Lalthanliana demand te sawina hun kan nei hi a lawmawm hle in ka
hria. Horticulture Department hi department pawimawh deuh mai a ni a. Kan ram
ang tlang ram, leilet tur tam ve lo tan hi chuan tuilak tur duh angin a tha bawk si lo
a. Underground water te kan tap tha hleithei bawk si lo a. Chuvangin ruahtui tam
vaklo pawha chin theih chi thei chi hrang hrangte entirnan, Theihai angte
Horticulture hian an tichhuak thin a an pawimawh hlein ka hria a, an contribution hi

a sang hle a ni.

Tin, kan ramah chauh ni lo India ramah hian Union Agriculture Minister
Radha Mohan Singh-a sawi dan chuan Agriculture aiin Horitculture contribution hi
India economy-ah a sang a. Boruak khirh tak tak leh ram tha vaklo ah te pawh
Horticulture hi chuan product an nei thei a, chuvangin a pawimawh a ni tih thu
Parliament ah a sawi a. Tin, chu bakah India Horticulture product hi a sang em em a.

Khawvelah China tih lohah chuan India hi Horticulture produce ngah ber a ni.

Health Department Magazine, Hriselna bu hi han chhiar ila, zawngtah
thlengin Horticulture thil thar reng reng hi chu eng atan emaw a lo tha. Cancer natna
pawh do thei, pumpui natna pawh tidam thei, nguai ber bur pawh tiharh thei, thei
chi hrang hrang hi an chan a ni a. Kan Chief Secretary kalta sawidan pakhat
khan grape an sawi mawi tak tak lai kha chuan “Grape tui in thei mipa hian kum
60 hnuah pawh hian nupui pahnih te hi chu a la chawm theih an ti €” a ti a. “Grape
tui in thin chu an sen vur mai a ni tar te pawh hi” a ti a. Chief Secretary anih laia a
sawi a nia, awi torah kalo ngai ve ngawt a. Zoram Grape hi a thalo pawl ala

ni lehnghal a.

Chutiang khawpa Department pawimawh chu a nia Horticulture Department
hi. Minister viak tha tak kan nei lehnghal a, a Department chan hi chu enlo hian a
sawi zung zung mai a. Thil awm leh lo la awm leh tur nen lam hian han phone ila a

hre vek emaw tih mai tur a ni a, a vanneih pawh kan vanneiin ka hria a. Tin, a

thawktute hi ka hriatchian tak, an hna hneh deuh mai an ni a. Chuvangin kan future
hi a bright hlein ka hria.

Horticulture hi hian Union Minister pawhin a phurpui nasa a ni. Chuvangin
hrisel kan duh chuan kan ramah hian Horticulture thil dehchhuah hi tam deuh deuh
sela, helamah hian hma sawn ila kan hriselna a tha ang. Horticulture thlai zikhlum
leh parbawr te pawh hi Agriculture in leilet buh an tihrem zawh chiah hian chin
theihna turin tuilak tih that sak deuh hlek ila chu Bagha vela zikhlumte khu tihtawp

mai theih reng a ni a. Hemi kan la ti theilo te hi pawi ka ti a.

Superintendent kan nih laia niin ka hria a, Horticulture leh Agriculture
department khat an la nih vek laia Kolasib DAO-in Bagha vela zikhlum chinna a zu
en a, phur taka vaiho in an hruai Zikhlum leh Parbawr tur (pesticides)-a an lo kah
nasatzia Zoram loneituah hian a rawn ziak a. Chawilen viau a hnek khan an transfer

e antia.

Nikum khan chutiang chiah chu ka tawng a. Kan zikhlum chhum hi ei chi a
ni lo tawp mai ka ti Peticide/D.D.T. a rim nam kha choka a ka luh khan ka hria a.
Hlo-a kah tih hriat reng hi a lo nam rum rum mai a. ‘I paih vek ang u’ ka ti a,
hmanlai article kha ka hrechhuak a ni. Chuvangin kan thei leh thlai ei tur chi hrang
hrang te hi Zorama thar a nih loh chuan kah a ni fo thin. Tin, Zoram a tharah pawh

ka hmuh lai ngeiin bean hi nasa lutukin rannung thahnain an kap bawk a ni.

Chuvangin Horticulture-ah hian hma kan sawn theihna tur chuan khang an
kahna tur (Pestiside) te a thih vek hunah kher khan an zuar em tih en na khawl kan
mamawh a ni. Chuvangin bean te hi khawi ami mah hi lei tam hi ka duh tawh lo a.
Kil deuha khawilai emaw, mawl deuh tak, a mawlho chin apiang hi a tha ang em ka
ti a. A mawl thenkhatin an kah ka hmu leh bawk si a. Chuvangin aw Lalpa
lungngaiin ka khat thin tih ang deuh hlek hi a nia, sawifiah dan pawh a awmlo in ka
hria. Thlai hrisel tak hriselna atana a letling hlauh hi kan bazar ah hian an zuar fo
thin hi pawi ka ti. Chuvangin, Horticulture hi kan ngaihsak tha in ka hria.
Thawkkhat lai khan Balhla hung singkhat chuang hi ka nei a, phurh sen hi a ni lo
reng reng! Zoramah ka ngah ber mai awm mang e aw ka ti a. Hnathawh pah hian
kan ching teuh mai a, motor-a phurh sen hi a ni lo reng reng a. A lo tla ral hi
engemaw zah a awm reng a. Eizawn nan tak tak hetiang hi ti ta se bazaar-ah a hralh

a tla ropui bawk si a, kuminah phun ila kuminah vek a then chu a vui hman a, a hun

dik taka kan phun chuan nakum ah hi chuan a thar deuh der thei a ni. Khatiang

khawp khan balhla te hi a thar rang a ni.

Tin, Limbu te hi a thar awl em em a, Sapthei te, Zawngtah te pawh hi a thar
har lutuk lo a ni. Balhla, Zawngtah leh Limbu te hi chingho ila. Nimbu leh
Balhla te an thar a, an rem hnuah Zawngtah a lo thar ve leh chiah a.
Amaherawhchu Zawngtah han sawi hian Horticulture Department-in hmabak an la
neih chu Mizo ten kan duh em em chakna tam si, Zawngtah kum 10/15 vela an thi
hi chu, farmer-te an va hah thlawn em! Fiamthuin a thih loh te chuan a tam lutuk
ang a, a hlawk nang te kan han ti fiamthu thin a, a chingtute an mangang tak zet a
ni. Serthlum tam leh Zawngtah thi hi chu kan hmabak kan la kal leh na tur niin ka

hria a, hetah hi chuan lo in concentrate deuh se.

A dawt lehah processing hi kan mamawh em em a ni. Balhla te a zahve dawn
dup leh thalo bazaar ah hian ka hmu fo mai. Hemi tih that deuh dan leh Theihai te
pawh han process-a tui taka tih theih mai tur, an la thiam tawklo a, han zirtir a thiam

mai tur, processing lamah hian hma an la sawn ngaiin ka hria a.

Tin, Cold storage hi han sawi leh ila. Israel hovin Horti centre, Chite — a
thil tha em em Cold Storage an rawn siam pawh Horticulture laka Power
department-in an bill a sang lutuk a, pek ngaihna a awmlo reng reng! Khatianga

pek ai chuan neih loh a hlawk zawk a ni.

Punjab-ah te chuan a free-in farmer ho an pe a, keini ah chuan khatiang
transformer han buna han tih kha mimal an ni emaw department an ni emaw over
lutuk in power-ah a bill a sang a. A nuai tela hetia power kan hman man kan chawi

te chuan engtin nge a hlawk theih ang ?

Chuvangin hei hi chu ennawn a ngai. Punjab-ah te a free a an tih laiin
engatinge hetia kan tih te ka ti a, thlaler ami au rawl ang vel chauh a ni si a, engmah
a ni lo. Chuvangin helai hi chu serious taka kan ngaihtuah loh chuan kan thlai thar
te kan sangha te, Cachar lamah kan thawn thla a, an nin Cold Storage-ah an lo dah
tha a, helamah an rawn zuar leha, kan thar tho kha a aia to in kan lo lei ringawt mai a

ni. Hengte pawh hi a policy tha deuha kan siam ngaiin ka hria a.

A dawt lehah chuan Horticulture department ah hian lei tha Neem Castro kan

tih ang chi lei tur a awm ta reng reng lo ringawt mai hi chu ka mangang ngawt mai.

Leitha kan han hmang a, a lo bel deuh a, chinaia zu tihthat leh tih dur leh a
ngai si, chinai a awm bawk si lo. A kahna tur han lei dawn ila, karhnih ka zawng
tawh a, a la awm ta lova, heng thil ho te te mai mai te hi chu han tih thar leh kan la
hmabak niin ka hria a. An hlawh te pawh hi tlem ka ti deuh hlek a, dik tak chuan.
Technical department te hi ennawn deuh te pawh a tul. Group A theuh theuh,
Technical theuh theuh hi an in thlau ang reng a. Hengte pawh hi Horticulture ah hian

ngaihpawimawh a tul riauin ka hria a.

Tunlai ka en ngun em em chu, Nimbu diktak hi chu han zai bung ila a lai a lo
kaw san a, a mu hi a awm reng reng lova. Bazara Numbu tam tak chu sek ten tun,

mu ngah pui pui an ni.

Hei hi Horticulture Department-a ka awm laiin engatinge Nimbu tiak dik tak
hi kan tih theih loh ? Keimahni kudam ami ngei ngei pawh hi mu a ngah em em vek
zel mai te ka ti thin a. Sairang pa deuh chauh khuan a dik a zuar thei emaw ni te ka
tia, khu pa ta lei erawh khu chuan a dik thlap mai a ni. Horticulture- a ka zawh pawh
hian khu pa khu min kawhhmuh letling a. Chuvangin hengte hi kan mithiam rual
hian ngaihtuah chiang the se. Farmer ho in Tuirial kawng chho zawng zawnga an
farm an hralhna chu an neih zawng zawng invest in Nimbu leh Balhla a ching a.
Balhla a lo rem a, Nimbu kha a suak vek a lo ni si a, an farm an hralh vak ringawt
mai a ni. Ka zawt a, ‘kum thum vel kha chu nimbu dikin a rah a, kum 5 vel hnu kha

chuan serfangah a chang zo vek si a, tihngaihna a awm lo ve’ an tia.

Chuvangin heng thei chi dik leh a hlawk tha chi hi kan ram -in a mamawhin
ka hria a. Chulai chu an lo in en atan kan duh a. Fak hle chungin hmasawn zel tur

kan ni bawk a, kan sawi duh a ni.

Social Welfare Department hlutna hi ka hmu tawlh tawlh mai a. Naute hnute
hnek tur remchang neilo kan nei a. Bazar ami a chaw leh a hnute kan han lei kha a
duh mang miahlo mai a. Social Welfare sem hi kan zu la a, a duh em em mai a, a
ngeih em em mai a, kan naute dang zawng zawng ai khan a than te a tha zawk mah

a ni.

Tunah chuan Aizawl nula aiin thingtlang nula an lo hmeltha mah tawh a. A
chhan chu naupang chaw an lo dawng rei tawh a. Tin, NLUP atang khan thil an lo

thar tan a. An ei tui bawk a, ran hnute te, ran sa te, chuvang chuanin an hmel hi a lo

tha tawh a lo ni. Phu loh kan han hmu zut mai a ni. Social Welfare hian an ti tha
hle a, nausen lai atanga ei a chhiat reng rengin lehkha an thiam thei lo duh a, an
than a tha thei lo. Tin, an thi an thi mai a ni. Pi leh Pu ten ‘fa tir dam hi chu nu
leh pa tan a zahthlak’ an lo tih thin kha Social Welfare-in thil an lo sem loh vang hi
a ni awm mang e aw ka ti a. Social Welfare ho thil sem avang hian naupang infant
mortality rate te hi a tla hniam ta em em a ni. Tin, tar ho intih hlimna tur te an rawn
siam a, tar pension te an rawn siam a, Pi Puii te pawh kha tar inah a thi tih te kha kan
hria a, keini pawh hi tar inah te hian Social Welfare hian min la thih tir thei mai
awm mang e aw te hi ka tia. Hma an sawn chho chak a, tar in kawmna leh an
intihhlim na tur te, thingpui an in ho dar dar na tur te leh rualbanlo te an han

chhawmdawl thei lehzel te hi pui ka ti.

Tin, naupang vanduai rape case lo tawk tanpuina te hi sem theih a ni. Court
lam atangin anni puihna azarah nuai 4/nuai 5 hmuh theihna te hi a lo awm ta bawk a.
Chuvangin Social Welfare contribution hi a sang em em mai hi a lo nia. Chuvangin
tunlai ah chuan Social Welfare hi belh tlak a ni a, hei aia an budget te pawh hi
tihlen hi an phu in ka hria a, a ropui kati khawp mai. (Speaker : Minute 15 i hmang
tawh ania.) Pu Deputy Speaker, warning bell kha i hmet thinin ka hria a, warning

bell ah min ngaihsak mai teh, pakhat ka la nei a, 1 hmeh theihnghilh zar kha zo ta ila.

A dawt lehah chuan LAD hi ka sawi ve zawk loh chuan ka mut tui ka ring
lova. Tunlai LAD contribution san zia hi tunhma khan thingtlangah chuan
(Tuipuiral angah te khi chuan) LAD step rem hi nikum hmasa atang lo kha chuan ka
hmu lo reng ren!. YMA ah te, MHIP-ah te kan kual kan kual a, amaherawhchu
tunlai hian NEP/MEP through te leh anmahni Budget atang te nge ni khaw
tin ah khian thil chi hrang hrang an lo thawk a, swimming pool te an han
siam sak a. Kum hnih chhungin sikul naupang zawng zawngin tui hleuh an
thiam vek an ti. Khatiang khan man tlem te te a thil tih theih dan hi L.D.D-
ah hian a lo awm a, Park te, internal link road te an siam a. A ropui ka Ia
tih ber chu V.C hi democracy intanna foundation, rorel intanna an rawn ni hi
a ropuiin ka hria. Vai ho hi NGO te an nei silo a, chair te hi an la thiam
lo a nia aw. Hman kum khan sorkar hnathawk North — East inhmukhawm teh
ang an ti a kan nu damdawiin a hruai a rem dawn em mai ka tia, kan zuk
kal a. Kan che bawnra deuh bawk a, Chairman te kha thiam lo ka ti bawk

a. An bulah min thut tir thuai a, ka conduct hi nita ber hian ka hria a.

Resolution tur zawng zawng kha ka siam loh chuan an pass ngam ta reng
reng lo mai a ni. A chhan chu keini chu KTP-ah te, YMA-ah te kan lo
Chair than avang khan thil khaikhawm te kan lo thiam a. Vaiho khan YMA
te, MHIP te an lo neilo. Chuvangin V.C kan nei te hi rorel thiam tanna,
minute thiam tanna, budget han siam tanna te kha a lo ni daih mai tih tun
hnu hian LAD tangkaina hi ka hmuchhuakin ka hria. Hetianga kan Village
Council atanga budget siam te, account bu ziah an han zir ringawt te,
COLFA leh LAD atang ten kan han hrilh belh nual bawk a. Chuvangin LAD
an lo awm te hi ropui ka ti ani. Chutichuan, Minister zahawm tak Pu
Lalthanliana demand no. 32-na Horticulture te, 29-na Social Welfare te, 19-na

LAD te hi ka rawn support a, passpui ngei ka rawn rawt a ni e. Ka lawm e.
SPEAKER : Pu T.T. Zothansanga

PUT.T. ZOTHANSANGA : Pu Speaker, ka lawm e. Vawiinah
hian kan Home Minister damlo hi pawi ka ti khawp mai a, a chhan chu a
department-ah hlir ah khan in concentrate ka lo tum lai tak a ni a. Khitah
Hnahlan-ah BDO kan mamawh zia leh khaw 14 vel in hlawm khawm a ni
a, new patriot kan ni thei kha chiang lutuk mai a han move ka’n tum a, a
damlo a, a damlo hlauh kha pawi ka ti hle mai. BDO thuthmun nih ve hun

hi kan nghakhlel a ni tih kha ka’'n sawi tel hram duh a.

Pu Speaker, hei Horticulture ah hian ka’'n lut hmasa ang a,
Horticulture Department hi Mizoram dinchhuahna tura kan hruaitu hmasa te
pawhin an lo tinzawn tawh, hei hi kan ramin Pathian malsawmna kan hmuh
theih lehna tur a ni an lo tih na Department kha a lo ni thin a. Term hmasa
lamah te kha chuan kum 3 chhunga intodelh theihna tur an lo ruahman chu
Horticulture atang hian a lo ni ve tawh thin a ni, chu chu a ropui ka ti a.
Vawiinah hian ka’n sawi hmasak duh chu Hnahlan lamah khian tun hma
atangin grape that duhna hmun kan ni a. Amaherawhchu hun te a lo rei ta
deuh hlek a, leitha te kan mamawh ang kan dawng hlei thei ta lova i ti mai
ang, Zu lam kan han legalise atang te khan kan han thuanawp chho ta deuh
niin kan hria a. Chutah chuan Department lam atang pawh hian min
hlamchhiah kan ti dawn nge niang tuipui awm loh te pawh kan ni tho mai

thei a, hmasawnna hi kan nei thei ta chiah lo a. Chumi avang chuan nikum

hmasa lawk khan kan Minister zahawm tak pawh hi Hnahlan group lamah lo
kal la, a tak tak min lo enpui teh tiin kan sawm a, min rawn enpui a, kan
lawm khawp mai. Ani tanpuina leh kan Chief Minister-in a min tuipuinain
kan harsatna te leh khilaia kan hralh chhuah theih loh te deh ral dan tur
kawng te kan han zawng a. Market intervention scheme atangin ruahmanna
kan han nei a. M.LS kan tih, khulam ho kha an hmanhmawh khawp mai
a, Christmas hmaa min pek tum kha an ni a. Amaherawhchu kan office
lamah hian file a kal chak hlei thei lo hi kan mangang a ni, kan tum angin
kan file a kalchak hlei thei lo a, sorkar lamah kan va en a. ‘Directorate ah a
awm’ an ti leh thin a, khalai te kha kan Minister in min lo notice sak se ka
duh a. Khulam in min rawn nawr na tawh si a, min rawn nawr em em laiin
helamah a file hi kan kawl kan kawl mai si a. Single window ang deuh hleka
kan tih fel theih pawh kha ka duh. An hmanhmawh tawh si a helamah kan
hmanhmawh lo si a khalai te kha ka’n sawi duh a. Khulamah forward thlaka
fel mai thei din hmuna ding nia kan hriat laiin harsatna kan tawk kan tawk
lai te kha min lo ensak se ka’n duh a. Tin, chutih rualin tunhma deuha
grape tanpuina la tih fel loh kha engnge a dinhmun dik tak, NEC atanga
tanpuina kan dawn te kha? Khalai te kha min rawn enpui sela ka’n duh

bawk a.

Tin, Pu Speaker, ka bial ah khian grape han that duh tak chiah loh
ah hian king chilli hi a tha khawp mai a. Selamah te khi chuan sorkar
puihna kan dawn hma atang pawhin king chilli hi kan ching a. A rawn rah
a, kg 131000, % 1500,% 2000 ten Manipur-ah hralh hi an va kal deuh reng a
ni. A market hi a tha a, hei hi a hlawm puia chin atan pawh tha kan ti
khawp mai a, hei hi kan Minister in min lo hriatpui kan duh a khilaiah

khian a hlawk hle a ni tih kha ka’n sawi tel duh a ni.

Tin, Horticulture hnuaiah hian link road engemawzat a chhuak dawn
niin kan hria a, lawmawm ka ti a. Chutih ruala ka’n sawi duh chu link road
proposal hi MLA te hian a tul hi kan hre ve ang reng khawp mai a. Zep
thu a awm lem lo, kan officers te zingah mitha/titha tak tak leh a hmunhma
hre tak tak an awm lai hian tam tak hi chuan min tluk lo hi chuan ka hria,
ka bial chhungah na na na hi chuan. Rawtna hi Rabung-ah pawh khian vawi

hnih ka thehlut tawh a a rawn tlang hlei thei lo a. Chungah te chuan an

balhla leh thingfanghma te chu phurh zawh sen loh hian a tawih nghek
nghuk ringawt a n! ‘Officer te ko rawh u’ kan ti a, an ko eih thei si lo a,
khatiang chi te kha kan lo ni ve bawk a. Link road hi kan ti leh dawn a
nih chuan MLA te pawh inrawn derna te kha awm ve se kan duh a. Kan
han thehlut ve a, helamah khitah official ang in mumal takin a rawn thehlut
si a, ti hian kan thehluhna hi a lang zawk ah hian a tang leh palh thin a,
hei hi a pawi kan ti. Chuvangin an harsatna kan hnena an rawn thlen chi kha
chu tlang hram se kan duh a. Helaiah officer te, Department hrang hrangah
pawh a ni a. ‘Kan officer te hi a hrechiangtu te an ni a’ kan han ti leh
ngawt mai thin a, mahse a hrechiangtu ber an ni vek em tih hi ka rilru ah

hian a awm tawh a ni.

Tunhma kan Chief Minister zahawm tak Brig. T. Sailo-a khan,
‘dawhkana rawngbawltu mai ni lovin a hmunah kal thin rawh u’, a tih lai
tak te kha tunah hian in hrilh thar leh na hun niin ka hria. Kan officers te
pawh ke-a kal kan thei ta lo lutuk lai te hi a mangan thlak ka ti a.
Chuvangin a hmunah kal a khatianga engkim min survey puia, kan thingtlang
mite, kan hnathawk hah tak tak te tiphur a, khatianga a hmuna va enpui thei
tur ang khan lo in ruahmanna hun remchang kha awm thei se ka ti a, kha

kha ka’n sawi duh bawk a ni.

Pu Speaker, ka’n sawi leh duh chu thlai chi hi tunhma atang khan
harsatna hi kan nei hnem ka ti a. Nichina member zahawm tak Pu K.
Lalrinthangan a rawn sawi ang khan kan intodelh har lutuk hi a mak ka ti a,
a hun ngaihtuah chuan intodelh tur tawh awm tak kan nih lai hian kan
intodelh thei lo lutuk hi a mangan thlak ka ti a. Kan system, tuna kan kal
pangngai ang delh delh hi chu engtin emaw thlak dan kawng ngaihtuah hi
chu a tha in ka hria. Tuna kan system kal danah hi chuan tuten emaw a
sum an siam chi ang deuh zawnga min an ngaihbel theih deuh hian a kal a
kal mai a ni. District tinah hian entirnan green house 20 vel a cluster ang
deuh hleka siam a, anmahni enkawltu fel takin a enkawl hmak a, khatatanga
a chi han siam chhuah deuh duat duat ang chi te kha a tha em aw ka ti tawh a.
Nimin piah unstarred question ah khan engzat nge nursery nei te kha ka’n zawt a, an
lo tam ang reng khawp mai a. Amaherawhchu thlai chi supply a lo hun tak tak a, vai

ho hmel te a lo lang a, khaw chhak atangin an rawn phur thla leh bawk si a. Khang

kha dik tak chuan kan hmasawnna daltu hi a ni chiang a ni. Helaiah hian
thahnemngaihnain ka’n sawi a ni a, keimahnin kan thei lo a nih pawhin a kawng tal
hi chu kan zawn a ngai. A kawng zawng ila, keimahnin kan tih ve theih hun hi

dingdihlipin kan thlir a ni tih kha ka’n sawi duh a.

Sangha chi supply kan sawi ang deuh a ni a, tha tak tak kan nei a, a 1o hun a,
vairam ta tho kan la chho thin ang deuh hian a chi han sawi reng reng hian vaiho hi
nep nghal ringawt mai a ni. Chuvangin hemi kawnga kan intodelh theih dan tur hi
kan Minister zahawam tak hian a hre turah ka’n ngai a, amah hi a tui bawk a. Chite
lui ami pawh kan hmang tangkai hle in ka hria a. Nichina Pu K. Rina sawi ang khan
keimahni thlai chi tak hi chu a chhe tak tak ngai lo a tih ang khanin, keimahni
Department ina kan enkawl a, a cluster ang deuha district tinah emaw, helai Aizawl-
ah hlawm lian pawhin lo ti ta ila emaw, khawilai hmunah lian takin ti ta ila, khata
tang khan la ta thin ila a zia ang em aw tih hi ka ngaihtuahna-ah hian a awm thin

ani.

Tin, ka rilrua rawn awm leh pakhat chu mipuite kan rinawm lo Iutuk hi a ni
tho tho mai. Champhai-ah kan awm a sangha te khi bialah an han dah a, a neitu ten
an vil a nih loh chuan midangin min lo seng khalh leh thin a, thlai te pawh hi a ni.
Kristian ram tiha mawilo hi kan ti nasa lutuk a, mahni chin loh kan at hnem lutuk a,
mahni chin loh kan lo hnem lutuk hian kan Kristianna te pawh hi min ti
hmingchhiain ka hria. Thil ruk case tam lutuk te pawh hi a buaithlak a, thil ruk case
hi 10 awm ta se, kan hmuh lem loha mi ruk hi 20/30 a awm daih a ni. Chuvangin
kan rinawm dan tur kawng pawh hi engtin emaw ngaihtuah that ngaiin ka hria a.
Kan bial hmun pakhatah chuan tuikhur an siam tha dawn a, tuikhur an siamthatna
turah khan “Ka pu, tuikhur kan siam tha dawn a, chawhmeh man tur min rawn pe
rawh” te an ti a ni, mahse ka duh lo! A chhan chu Mizo hnam danah, kan nunphung
pangngaiah mahni tui tlan tur te chu kan hiat a kan feh kawng tur pawh kan sat thin
a, engkim maia sorkar tanpuina kan phut lutuk thin hi kan ram hi a la chhiat phah
ang tih ka hlau khawp mai. Chulai kawngah chuan ka rilru hi a kal thui a ni tih kha

ka’n sawi tel hram duh a.

Tin, Pu Speaker, kan Minister in tuizem min rawn pe deuh thliah thliah niin
ka hria, a lawmawm ka ti a. Pipe subsidy kan tih ang chi te kha thingtlang

Horticulture a tui mite hian an mamawh khawp mai a, pipe leina te hi provision hi a

awm leh thei em? Hetianga Horticulture ho tena an mamawh hnaivai ang chi
subsidy-a kan sem thin ang kha tunah hian kan la nei leh ngai em? Kan nei ngai
tawh mang lo ni hian ka hre deuh hlek a. Khatiang kha thar thawh leh theih dan

awm se a tha in ka hria, kha kha ka’n sawi tel duh a.

Pu Speaker, ka’n sawi leh duh chu nichina member zahawm tak Pu T.
Sangkunga sawi ang khan keimahni ram thar ngei mai thlai hi chin uvar a tha ka ti.
Tunhma kan sorkar hmasa lamah khan organic te kha an rawn sawi mawi a, a that
tehlul nen kan la chhunzawm em tih hi ka hre lova. Hmanniah Bairabi lamah khuan
vairam atanga chawhmeh lo kal kan boycott a, chanchinbu-ah te pawh kan hmuh
kha. Kei chu tunah hian patling e ti lo chuan bazaar naah hian ka kal ve thin a,
chawhmeh hi a fere re hi kan lei ringawt tawh mai a ni. A fere re hi hrisel in kan ring
tlat, damdawi rim a lo nam deuh hum hum hi ngaih a ti tha lova. Mizoram-ah cancer
kan tam kan ti a, zuk leh hmuam kan uar lutuk avanga cancer te hi chu kan tam a, a
dik a, chutih rualin vai hovin duhtawkin thlai a that theihna tura damdawi chi hrang
hrang an han telh ang chi te kan ei tam luattuk avang pawh hian kan hriselna pawh
hian a tuar ve ang tih ka ring tlat a ni. Chuvangin hemi kawnga kan intodelh theih

dan kawng hi kan hotute hian min rawn ngaihtuahsak tha ka ti a.

Hmannia ka zawhna ang deuh khan Green House te pawh kha 10% a neitu
ten an tum a, department in 90% a tum ang chi te pawh kha kan han hre chho mek a
ni a. A special drive tak taka mi taima ten eizawn nan an hman theih nan special

drive te pawh kha kan tih tha in ka hria.

LAD ah khan ka sawi duh leh pakhat chu district headquarters tinah hian VC
House hi kan sa thei ang em? Thingtlanga kan khawtlang hruaitu kan VC ten
khawpuiah DLAO te an han dawr changa hahdam taka anmahni puala an va thlen
theihna tur in hi district tinah hian kan nei ve thei ang em tih kha ka’n sawi duh a.
Tin, tunah hian step tam tak siam turin kan inbuatsaih a, JE in a en hman lo tih hi a
ni deuh zel mai a. JE hi kan indaihlo a nih ka ring a, kha kha min lo hriatpui ka duh
bawk a. Kan VC te thuam chak hi a ngai khawp mai a, mikhual zawng zawng
thlengtu an ni a, an khuaah officer te ber pawh va kal ila Ar kan beisei vek tawh si a.
Chuvangin thuam chak hi chu an ngai ve chiang a ni tih kha ka’n sawi duh bawk a

ni. Kan VC te term hmasa lamah an lo mawm thin a, an mawm tawh lo khawp mai

a, khalai te kha min hriatpui ka’n duh a. Minister zahawm tak Pu Lalthanliana

demand hi lawm takin ka rawn support a ni, ka lawm e.

SPEAKER Helam phawt aw. Pu P.C. Zoram Sangliana. Nichin khan in

sawi nual tawh a, mahse demand hran a nih avang hian, sawi rawh le.

PU P.C. ZORAM SANGLIANA Pu  Speaker, vawiinah ka din
vawikhatna a ni a, nimin lamah khan demand hnuhnung zawk pass naah member an
kim lo kha pawi ka ti hle mai a. Society pakhat lehkha chhuah House atanga han
chhuah pui chhan em tur hi chu ni lo hian ka lo hria a. Sorkar Order emaw, Sorkar
lehkha pawh ni lemlo, Society pakhat dan anga in register, lehkha an tih chhuah
hmanga House han chhuahsan em atan chuan kan member zahawm tak tak te ka lo
phal mang lova. Tin, Minister zahawm tak kha a vawikhat demand move-na ni a,
chuvang chuan kan lo phurpui viau turah ka ngai a. A hmalak dante hmuhpui tu ka
ni a, reilote chhunga kan bial district vawi 3 lai min rawn tlawh tawhte a ni bawk a,
nimina a demand pass naa Opposition unau te han tello kha ka vui pui hle tih ka

sawi hmasa duh a. Vawiin zawng kim takin kan pass tlang turah ngai ila.

Chawhma lamah Home Minister zahawm tak nawmsam loh avangin ka sawi
hman lova, han sawi chhuah chakawm tak tak te ka nei na a, nakinah hmaichhanah
te pawh ka la sawi pui ang a. Vawiin chawhnu lamah Pu P.C. Lalthanliana’n a
demand 3 — demand no 19 : Local Administration Department, demand no 29 :
Social Welfare leh demand no. 32 Horticulture Department a rawn pharh ah hian a
hmasa berin ka support hle a ni tih hi ka sawi duh a. Heng Department te hi
chhungkua a lian ber atanga a te ber thlenga naupang piang tir atanga tar thlenga,
khawvel kan zin chhunga min enkawltu Minister demand te a ni a. Chungte avang
chuan chhungkaw khawih ran a nih avang hian a pawimawh ka ti a. Tin, khawtlang
inrelbawlnaah democratic principle-a sorkar inrelbawlna bulthut a mite enkawltu,
mipui min enkawl leh tute an han ni bawk nen. A vai hian a pakhatte pawh hi a
phurpui awm em em vek mai a, keimahni min hne an nih avanngin Local
Administration Department in a kal dan mipuite hre ran leh kan hmasawnna tur
khawtlangah, a bikin thingtlang khua te kan hmasawnna tur atana tun hnaia an
hmalak chhohna hi chhuanawm ka ti a. Vengtin khawtin mai hmelthar lo lanna hi
he department kaltlanga tun hnaia kan han dawng hi a lawmawm ka ti tak zet zet

mai a. Nichina ka hma lama sawitu ten an sawi ang khan. Amaherawhchu engineer

department a ni lo chung hian an hnathawh hi engineering works a tel ta tlat mai a.
Chuvang chuan a theih hram chuan Pu Speaker district tinah hian kan Minister
zahawm tak hian NEDP atang te pawhin dil ta sela, JE level tal hi chu
pahnih/pathum emaw talte a chhawr loh chuan hna hi duh angin a kal chaklo ang tih
ka hlau a, department hmalakna te hi. Hei hi khawngaih takin tih ni se, chu chuan
kan step te kan side drain te, kan khawpui theuhte mawina hi a thawktu an nih
avangin hei hi sawi tur tam tak awm karah ka rawn sawi tel duh a ni. Village
Council an enkawl tam tak zingah hian a then hi chu khawtlang enkawl dan
inkaihruai danah ah te tanpui ngai tak tak te an awm a. Heng ang tanpuina te hi
paper thleng pawhin thuziaka tanpuina thleng hian tun aiin uar chho sela ka duh hle

ani.

Demand no. 29 na Social Welfare Department-ah hian nichina ka sawi angin
piang tir atanga naupang kum 6 hnuai lamah an thluak za a sawmriat a puitling tawh
a ni tih atanga rawn tanin tar, min hringtute ngei ngei pawh, min thlah tute ngei ngei
pawh enkawl theilo tawh khawpa midanglam te kan zingah vawiinah hian an lo
awm ve ta. Chungte thleng chuan anni department hian an lo kuangkuah a. Khawvel
an zin kawng tawp lam tawhah pawh hian anni hian hmangaih takin eitur tha ber
berte nen an lo enkawl a. Hengte avang hian hnam ang pawhin kan zahawmin ka
hria a. Heng bakah thil dang tam tak sawitur a awm a. He department hi Social
Welfare an nihna atangin hming hrim hrim atang pawh hian, Mizo society
kalphung nen hian a inmil em em mai a. Tin, Social Welfare-in a enkawl
Anganwadi atanga enkawl chhuah ngat hi chu, chik mi ten an lo puiltlin, an lo
nulat tlangval, lehkha zir chhohna zelah pawh hian an hriat bik ani an ti a ni.

Chutiang khawp chuan thil hrang hrangah sawi tur a tam a, duh tawk mai ilangin

Demand no. 34-na Horticulture Department hi tunlai chu an hnathawh hi a
bikin kan en deuh a, hemite lo chhuanawm zia hi! Kan district-ah a bikin Kolasib
town chhungah Thingdawlah khuan thil mawi tak enkawl bik centre pakhat an nei a.
Chu centre-ah chuan vawikhat chu chhun chaw kan fak a, chhun chaw kan fak pah
chuan kan han enkual a, chumi hmun atanga rose atang ringawt a an pawisa
leichhuah te, tunlai thei tui em em lar tak, Dragon fruit an enkawl chhoh dante tin, a
hmun hma reng reng an enkawl dan te khu, kan Minister hian MLA te hi min fanpui
sela, chhun chawte min fakpui ta sela, khumiah ringawt pawh khuan he department

hmalakna hi a lang theiin ka hria. Khung te pawh khu hun remchangah session

zawhah te hian hlim takin a demand a rawn wind up pahin, ‘ka hruai ang che u’ han
ti ta sela. Khung atang ringawt pawhin Mizo te tha ngeih tak Mizo ten kan duh ang

chi hi he department kaltlang hian tihtur a awm a ni tih hi a lang a ni.

Kan sorkarin mipuite hnena a intiamna ang ngeia, sorkar a din hma atang
pawha a intiam angin policy a neih programme-a lo chang ta NLUP avanga kuhva
chingtute hlawhtlinna te hi sawi nuam ka ti. Kan district chhungah Bilkhawthlir ami
ten kuhva an hman tangkai dan em em te hi, a hnah nen lam hian vaiho in sum min
laksakna thin kha sumah an siam ta a. Paih tur a awm em aw kuhvaah hian, NLUP
kaltlanga he department-in a an thil tihah hian, a khu zawng hi paih a ni awm mang
e aw, tih tur a ni ta tlat! Chungte chu he department kaltlang hian hmuh an ni a.
Vawiinah Mamit District leh Kolasib District-a kuhva ringawt chingtuten 2017

chhung khan Pu Speaker, cheng nuai sangkhat chuang an lei chhuak a ni.

Chutiang khawp chuan policy dik programme dik, chuan lo neitute
kaltlangin he ramah hian rah tha min thlen leh a, malsawmna min thlen a ni. NLUP
tanpui nain Chemphai hmunah kuhva scope na hmun an han siam a, hei hi hmang
tangkaiin farmer ten man man zawkin kuhva an hralh thei mai ni lovin, serthlumte
(a vawnthatna kan la nei lova) vai hoin min lakthlak sak a. Serthlum rah loh hunah
an rawn zuar chhawng leh a, keimahni ram serthlum rah vek, to deuh zawkin kan lei
leh ang deuh hian, hemi department kaltlang hian kuhva te pawh hi man man zawk
leh awmze neiin tunah chuan kan lo hmu thei ta reng mai a, a va han lawmawm em!
Hmani lawk khan kan Chief Minister hmalaknain Mizo ten kan ngaihsan em em,
America nge kan ngaihsan Israel ka hrelo. Israel inti pawh tam tak an awmnaah hian
Horticulture Minister hian Israel Ambasador a chah thleng a, he kan ram chhungah
ngei hian policy dik, programme dik chuan India flag leh Israel flag phet dun tir
vat vat nia mawle! Chu chuan engnge a rawn thlen dawn le? Tunhma khan he
department hian kan fak dawn mek lai hian an tihsual palh han sawi ta kauh ila.
Chu chu engnge kan tih chuan Israel serthlum kha an la chhuak a, chu Israel
serthlum an lakchhuah kha a la chhuktute pawhin an ei tha peih lova. Ka zin pahin
khaw khat atangin min khai haw tir teuh a, mite khilai atan. Khatiang ang ni lo khan
vawiinah chuan Israel Ambasador leh kan Chief Minister-in India leh Israel flag
pawtpharh hoin, kan ram loneitu ten awmze nei zawka kan ram sik leh sa-in a mil
ang, a ngeih ang hi chin tir tumin Israel Technology hmangin vawiinah chuan he

hmunah hian, he kan ram leilungah ngei hian Israel flag chu zarin a lo awm ta a, a

phe ta hlap hlap mai. Chu chuan engnge a tum? He ram chhunga awm kan Mizo
unaute nia kan hriat tam tak Israel inti te pawh hian an han ngaihtuah vang vang ang
a, Pu Speaker, puanzar phena duhthlanna awmna zawnah chuan kutphah zawna
hmeh keuh hi an awlsam phah ngawtin ka ring. Policy dik hian a ni mipuite kaihruai
dik thin ni. Horticulture Department kaltlanga Center of Excellence an buatsaihna
hmun hrang hrang a mite pawh hi vawiinah hian he hnam tan hian rahbi tha a ni.
Hotuten MIFCO te min han enkawl tir ve a. Industry Department chu kan nodal
department an ni, mahse vawiinah heng dante han en vang vang chuan hman atanga
Industry a lo dah lo khan Horticulture hi Nodal Department zawk ni ta se a fuh ang
em aw tih te hi min ngaihtuah tir rum rum thin a ni. A chhan chu kan ram kan hnam
thlai leilung in a ngeih theih ang chi te, man man zawka loneituten an thar chhuah

theihna tur chuan hengte hi kan hman tangkai deuh deuh a pawimawh a ni.

Pu Speaker, lawmawm ka tih leh em em chu training, technology thar ber
berte farmer hnena an han hmuh tir leh field functionary te hrim hrim pawh
vawiinniah training leh demonstration hmanga pek an han ni thin te hi khawvel mil
zela kan farmer te hnena malsawmna thlentu department an nihna lai hi kei ka
chhuan em em mai a ni a. State pawn lam atang pawhin kan hriat ang in Jharkhand
te chu State of Horticulture an tih kha a ni. Chumi te chuan Thingdawl daia Centre
of Excellence hmunah khuan Horticulture final year nei mek te chu training an rawn
neih tir duh nia. Chutiang khawp chuan kan ram kan hmunah ngei hian department
engmahlo mai nia kan hriat thin khan tunah chuan heng te hi an rawn thlen thei ta

ani.

Kan district bikah phei chuan anthurium te hi, Kolasib anthurium chu a tha
bik tih a ni a. A chhan chu a hlai mai ni lovin a chhah tha a. Chu chu sap ram
thlengin Kolasib anthurium an tih chu Airport-ah hian an lo la nghal chat zel an ti a
ni. Chutiang khawpa a thatna te chu lo neitute kha phurin an va tel a, an han
kawhhmuh a. Pu Speaker, i bial lam ti mai ang, Siaha lamah pawh Niawhtlang-a
strawberry te kha he ram, he hnam tan malsawmna thlentu a ni tih he department
kaltlang hian kan hmu a ni lawm ni! Tin, ka bialah tih tak taka ti mek te Greenhouse
chhungkaw pakhat chauh chan 5 kan mamawh ti te an awm a ni. An ti tak tak tih ka
hmuhpui bawk si a. Khatiangte tan pawh malsawmna thlen tura an inbuatsaih te hi a

ropui ka ti a.

Tin, thil thar kan hmuh lawmawm em em a off-season cabbage leh off-
season tomato, a van tangkai e aw heng te hi! Engtinnge hetiang te hi hmuhchhuah
nachang an hriat le? Mi rama awm tur chauha kan lo ngaih kha. Mizo thawnthu-ah
khan Na-a chu ni se kuai kur dulh dulh chungin a lo mai ang, ti thin kha kan lo ni
thin a. Mahse vawiinah chuan engnge ni kan hmuh tak? He department kaltlang hian
off-season cabbage te, off-season tomato te, a season lo emaw kan tih lai thleng
khan eitur min kawhhmuh thei ta. Sawi tur a tam hle mai. Chuvang chuan Pu
Speaker, hemi department Pu P.C.Lalthanliana’n vawiina demand a rawn pharh te
hi phur em em chunga pass pui chi an ni a. Kan ram tan hian department te reuh te-a
lang thin kha vawiinah chuan kan nghahfak an lo ni ta. He department te reuh te
anga lang thin te kaltlanga malsawmna kan dawn, lo neitute, khawtlang awptute,
nausen atanga putar, pitar, kum upa ber thleng pawha min enkawltu Department

enkawltu Minister demand te hi lawm taka pass pui turin ka rawn support a ni e. Ka

lawm e.
SPEAKER : Dar4aria,zolawlaw ang u aw? Awle, Er. Rinawma.
Er.LALRINAWMA Pu Speaker, ka lawm e. Vawiinah Minister zahawm

tak Pu Lalthanliana demand kan sawiho leh thei dawn a, a lawmawm hlein ka hria.
Ani hi a vannei khawpin ka hria a, a chanah hian LAD-ah 36.89% velin a pung a,
Social Welfare 2.82% velin a pung a, 2% velin. Horticulture erawh chu a tlahniam

hret a, amaherawhchu tlem te in a tlahniam tih kha kan sawi ve hrim hrim duh a.

Sawi tur a tam khawp mai a, Horticulture hi sawi hmasa phawt mai ila.
Horticulture Department hi keini bial chhungah chuan kut hnathawktuten an
hmelhriat lar ber a ni a. Anni hi fakawm khawpin ka hria a. Keini lam chuan
hnathawh an uar a, balhla tih te leh eng emaw thil dang dang a tam a. Khing karah te
pawh annin NEIDA hnuaiah eng emaw an han siam thliah thliah hlawm a, hengte hi

lawmawm hlein ka hria a.

An hnathawhte kan han hmu zel a, kan lawm hle a ni tih ka sawi duh a.
Balhla te hi an ngah khawp a, khing te pawh khi ngaihtuahnaah chuan a chips anga
siam a, South India-a an tih ang deuh hleka han tih a, skill youth development lam te
nen tangrual in hengte hi a tih theih law maw aw tih te pawh kha rilruah a awm a.
Khangte pawh kha min lo hriat sak hrim hrim se ka duh a. Tin, huan neitute tana

tangkai deuh mai geomembrance kan tih te pawh hi uar deuh ta ila. Hei hi harsa

khawp a, kan bawhzui thin a, hmuh hi a har khawp a. Hengte pawh hi thil man to
deuh te a ni a, tuikhuah siam nan a tha khawp a. Hengte leh nichina ka hmaa mite
sawi ang khan pipe te pawh an tangkaipui tak tak a ni tih ka sawiduh a. Uar leh

zuala a tih theih chuan a lawmawm hle ang tih ka sawi duh a ni.

A dawt leh a ka sawi duh chu ka vei em em sawhthing bawk hi a ni ka sawi
duh laia chu. Allocation of Business-ah hian spice development hi Horticulture
chan a ni a. Tahchuan sawhthing hi kan ching lo thei si lo a, kan rilruah a bet nasa si
a. Tin, tifuh kan lo awm a, a nihna tak han sawi chuan thingtlang lamah chuan kan
dinchhuahna, kan tihfuh ber chu sawhthing kan ngah kum hi niin kan chhungkua
min nghawngtu leh kan hmasawnna bulpui a ni a. Beiseina nen kan han kal hram
hram zel a ni a. Amaherawhchu a market hi a chiang hlei thei lo a, a hrehawm
khawp mai. Chulai karah chuan tuna an awm dana hi chuan kut hnathawktute hian
anmahni thiam thiam in an ching ve ringawt mai niin ka hria a. Hman kumah
COPU, Assembly Committeein heng agriculture produce hrim hrim te, market te
zuk thilthlai pah leh tul dang avangin Bangladesh-ah te kan zuk kal a. Kan zuk kal
tum khan Agartala-ah, Karimganj-ah te kan kal a. Bangladesh-in sawhthing te leh
thil dang te an lo lei nasat avangin. Kar khat vel kan thang a, khatih chhung kha
chuan thil tam tak a lo tih theih lo va. Ka rilrua lang ta chu thil zau zawk ngaihtuah a
lo ngai a nih hi ka ti a, ka vei ve em em a hei hi United State Agency for
International Development in Nepal rama an sawhthing chanchin zirna paper a ni a.
A ngaihnawm em em a, kan inang khawpin ka hre leh nghal a. Hengah te pawh hian
anni hian an ram sawhthing dinhmun zawng zawng, kut hnathawktuten engzatnge
an thar theih tih te, a chi chungchangah te, thil tam tak, a market thlengin khatiang
khan zirchianna an lo nei a ni a. Keini erawh chuan tunah hian thingtlanga
hnathawktute tam tak kan zawh hian 1kg cheng engzatin nge i thar ang tih kan zawh
pawh hian min chhang thei vawiin thlengin an la awm lo va. Hengah hian kan ti ta
sa sa bawk a, hma kan lakpui hi a ngaiin ka hria. A packaging te pawh a ni, sorting
out te pawh a ni ang. Khatiang thil hrang hrangah khan thil hi ruahmanpui ta ila
engemaw hi kan ti chhuak ang tih hi ka beisei tlat a. Kan kawmthlang lawkah
khawvela sawhthing leitu lian ber ram 5 zinga pakhat Bangladesh a lo thu reng mai
bawk si a, tah pawh chuan kan hralh hlei thei lo a ni a. Vawiinah hian an tan ke kan
penna hi a beitham deuh niin ka hria, thahnemngaih thuah. Engemaw chu ruahman

na siam ila, heng te pawh hi an chah luh ve theihin ka ring, US Aid te pawh hi. Tin,

Holland lamah te pawh an awm a, Nepal pawhin a chah luh theih chuan khatiang
research pe tur khan inruahman ve tawp mai ila, chuta tang chuan mual eng kan
hmuhpui thei ang tih ka ring a. Tunah erawh chuan anmahni thiam thiamin an bei ve
a. Kan kalpui danah, a market chungchangah a ni emaw, tuna kan kal danah hi
chuan an khawngaihthlak rih khawpin ka hria tih kha thehnemngaih thuah ka sawi

duh a ni.

A dawt leha ka sawi duh chu LAD chungchang hi a ni. LAD, V/C lam hi an
tangkai khawp mai a. A kal apiangin officer a ni emaw, MLA te pawh a ni ang chu,
kan han innghahna ber te an ni a. Amaherawhchu vawiina an dinhmun, sum leh
paiah pawh an chep ve khawp mai a. Hei NEDP te pawh hi ka ti thin a, NEDP-ah
LAD hnuaiah work provision te an han siam a. V/C te kan han tih tir te te a,
hnathawh a lo hun a, mahse kan thawh tir ve mang lo zep thu pawh a awm lo Pu
Speaker. Chuvang chuan heng hna te pawh hi uikawm bik lutuk lo ila, khawi maw
lai karah thawk lo awm mabhse, a tlangpui thuah ruling V/C tan lo phei chuan thawh
pawh hi har tak a ni. Ruling VC pawh thawk lo an tam khawp mai. Chutiang chuan
anmahnin proposal an siam avangin han duhsak ve hram hram hi chu an va phu em!
An tan thil dang hi a tam vak bawk si lo, tih kha ka sawi duh a. Tin, hengah hian
VC an nihna hi kan va zah thiam a, kan va ngaihpawimawh thiam hi a thain ka hria.

Thingtlangah chuan sorkar te ber kha an nih avangin han sawi duh a ni.

Tin, helaiah COLFA Committee-in report a pek pawh kan hre thoin ka ring
a. Ka hmaa member zahawm takin a sawi ang khan an hna hi technical thil a tam si
a, an indaihlo em em mai a, JE ten an veng zau lutuk a, chutah kal velna an nei tha
leh bawk silo. Chuvangin kan han en a, report-a in ziak ang khan an estimate siam
te hi pakhat an ring teuh teuh mai a, tikhan step te pawh a inang khan an pe darh
teuh teuh ringawt mai a ni. Han en chian tak tak chuan step zat leh an thawh te a lo
in mil hleithei lo a, khatiang khan, va dem ngawt hleihtheih pawh ani lo. An tan
vahna a zau lutuk a, kalmanah a buaithlak a; an strength a chak tawk lo bawk a.
Anni  hi kan bansan theilo a, kan hmang reng dawn a, chuvangin LAD ten
technical work an khawih hi tha zawk leh thingtlang mite hmasawnna tha zawk
thlen tur chuan anmahni technical lama an chakna hi kan tih chak lehzual a ngai a
ni tih kan sawi duh a ni. A dawt lehah chuan Social Welfare hi an pawimawh khawp
mai a, ka hma lamah khan an pawimawh zia an sawi tawh a.Tar chawmna a ni

emaw, thil dang tam tak ah thingthlangah phei chuan anni tello hi chuan kan khawsa

thei lo a ni ber mai a. Hengah hian thingtlangah pawh department lar berte zing ami
an ni lo thei lo a. Ka sawi duh lai chu Disability Certificate thingtlangah te min siam
sak thin a, a lawmawm khawp mai a. Nikumah pawh Disability camp te min neih
sak a. Amaherawhchu, henga kal thei si lo ang chi rit tak tak, han chawi hleihtheih
si loh, an bungrua mamawh ve si, Disablility Certificate ngai bawk si ang chi te kha
an buai ve a ni. Hengte pawh hi a sam khai zawnga siam dan, entirnan VC leh
YMA te hriatpui chuan tih emaw, MLA ten an ziah sak a, khatianga hriatpui
tlanna a awm chuan disability Coatflats pe ve mai thei se chuan tih te pawh a awm
a, Disability Certificate la thei chuang si lo mamawh ngawih ngawih te awm a
ni a. A chhan chu he ceritificate hi khawvel thang zelah a pawimawh em em a,
heng hamthatna dawng tur chuan khami tello kha chuan an la thei chuang si lo a.
Heng te hi ruahmanna awm thei se a lawmawm khawp ang. Tin, disability Person te
eizawnna chungchang hi helaia Allocation of Business-ah pawh hian a inziak a,
khatiang te tan khan eizawnna ngelnghet siam sak chungchang a inziak a. Hei hi
eng ang chiahin nge hmalak tur tih hi hriat a har ang reng a. Loan ang chi te pawh
hi a pawisa lam lo tam vak bawk lo nen hi tun aia chak zawka han tihsak hi a van
pawimawh em! A chhan chu inchhunga pianphung rual ban lo an nih dan kha a lo
inang lo a, kut chak tak te pawh an lo awm thei a, khatianga an thiam ve zawng an
lo tih vena tur leh chhungkuaah pawh thawhchuah an lo neih ve theihna tur lai kha

ruahmanna awm leh thei se a lawmawm hle ang.

Tin thil pakhat ka sawi duh chu( a mimal thil deuh viau em chu ka hrelo a) a
hma a kan biala MLA lo ni tawh te pawh an harsatna a lo ni tawh a, National
Family pension benefit scheme hi niin ka hria, tah chuan committee hi a awm thin a,
keini hi Chhingchhip achin sawlam zawng saw Serchhip-ah a beh avangin
Serchhip-ah Social Welfare hnuaiah kan va committee thin a, Serchhip District ai
awhin. Tin, Baktawng achin thlang lamp zawng hi Aizawl District lamah
Thingsulthliah-in a lo bial ve leh bawk si a, tah khan committee-ah khan kan tel ve
leh ta bawk si lo a. Hei RD-ah te chuan Aizawl District leh Serchhip-ah kan tel
kawp ta a, helaia hi chu hmanniah ka sawi chhuak nghe nghe a. Ka hmaa MLA
zahawm tak pawh khan a harsatna ah a a lo sawi tawh a ni e, an ti a. Hei hi chu kan
bial zatve hmawk mihring te ai kha kan awh ta lo tihna a ni a, hei hi chu kan

Minister zahawm tak pawhin min lo hriat sak theih chuan kan lawm hle ang, tih kha

kan sawi duh a, ruahmanna min lo siam se ka duh a ni. Chu chu ka sawi theih ni se,

ka hmang rei tawhin ka hria, nichinah ka hmang then tawh bawk si a. Ka lawm e.
SPEAKER Pu Ruatkima.

PU LALRUATKIMA : Pu Speaker, ka lawm e, vawiinah hian Minister
zahawm tak Pu P.C Lalthanliana demand 19 na, 29-na leh 32-na sawina hun tha tak
kan nei thei hi a lawmawm hlein ka hria a. Tun hnaiah khan ka chanchinbu clipping
hlui ka hai mai mai a chutah chuan kan Minister hi Minister-a nih tirha a thusawi
hai chhuak a, ka lo dahtha khiau mai a, ‘Development hna reng reng chu vantlang
mike ah kan puang thin ang a, notice board ah contractor te hming nen, sanction
amount nen, chutiang chuan ruahmanna kan siam thin tawh ang,’ tih a a ni a. Tunah
hi chuan hriat hi kan hlau ta emaw tih mai tur hian hun a lo kal ta a, nge ni thutna a
hran avangin ngaihtuahnate pawh a lo dang zo ta! Thil har tak nihna chin te pawh a
awm ang a, Demand 19-na, Local Administration Department hi thingtlang
hmasawnna, inkalpawhna te, village sanitation leh public utilities ah te hmalakna
hrang hranga mawhphurtu department an ni a. A bik takin village administration VC
te enkawltu an nih avangin an pawimawh hle mai a, chutah chuan central lamah
Ministry zawmpui kha mu leh malin kan nei chiah lo a, Panchayati Raj kan han ti
dawn a, Social Welfare lamah a lian zawk lam a lo awm a. Chutah chuan Village
Vouncil te empowerment chungchang a bik takin Panchayati Raj system hi higher
authority an nih theihna tur te, thuneihna sang zawk pek an nih theihna turin
zirchiana hma lak mek a nih thu te kan hria a. Hmalakna kha a rei tawh viau mai a
mahse, vawiin thlengin a tak kan la hmu chiah lo a. Thingtlang hmasawnna hi a
pawimawh a, thingtlang miten hma an sawn ve chuan khawpui hmasawnna ang
phaklo mahse lungrualna leh hmasawnna kawngah pawh ke kan pen zel ka ring a, a
bik takin Village Council 534 tun dinhmunah kan nei niin ka hria a, chung ang ah te
pawh chuan thuneihna sang zawk kan pe a nih loh chuanin official te leh keini
thleng pawhin khual min lo chhawn tu chu kan VC te an ni lo thei lo a ni. Chung
ang zawng zawng ah chuan tun dinhmunah ni 100 inhlawhna hi an innghahna a ni
lo theilo a, Mikhual thlenna leh kawng tinreng ah resource dang a lo awm tawh si lo
a, harsatna an tawk a, chung te pawh chu kan ngaihtuahnaah hian kan neih hlen a
pawimawh hlein ka hria a. Election oriented bawk kha kan ngaihtuahnaah hian a
awm lo thei lo a. Tunah hian Village Council te tan a bik takin LAD-ah hian kan
NEDP 10,000/- lakhs ah khan 5.1 % kan hauh thei a, a lawmawm ka ti tak zet a,



585

village infrastructure development tam tak kan thawk thei turah ka ngai a ni.
Helaiah hian kum kaltaa kan hnathawh chin thlalak te kan han hmu a, min rawn a,
sanction nen hian a inmil tawklo hle mai a. A then side drain siam turah cement-in
kan zut nen nuan a, lung han rem mai sela tha tur ang chi kha department lamin kan
enpui tawklo nge? Heng ang te hi ruahmanna kan nei fel tawk lo ni te hian a lang a.
Chungah te chuan hun lo kal zel turah hmasawnna kumhlun kan neih theihna tur te
pawhin kan pawisa neih ang ang te hian hna tha takin thawk se, chumi a nih loh
chuan hmasawnna hna kan thawha kan senso hian khawtlang inlungrual lohna leh
khawtlanga hmasawnna hna a nihna tur anga a luh loh hian politics zawngah pawh

harsatna leh chhiatna min thlen fo a ni tih te kha ka ngaihtuahnaah chuan a awm a.

Tin, Village Council Gram Sabha an neih chungchang te hi a pawimawh
khawp mai. Khawtlang inrawnkhawm tam a ngai a, khawtlang hmasawnna sawiho
tam te hi angai thin a ni. Chuvangin, Gram Sabha hi ni 100 inhlawhnaah hian an nei
zauh zauh a, abakah hi chuan an nei tha tawklo hle in ka hria a, heng ang chite hi
ngiahtuahnaah awm ta se. Mizoram chhungah khaw thar phalna neilo a din ringawt
pawh Pu Speaker, 100 dawn mai hi a awm a, a tam khawp mai a. Hei hi thil sual
tihna remchang tak te pawh a ni theih thin a ni. An lo awm tam zel a, in 100 dawn
an tlin chuan school an duh a, Health Sub — Centre an lo mamawh a, Community
Hall an lo duh a, khang kha sorkar tan pek vek a lo har thin a, chuvang chuan khati
zawnga an awmloh dan tur te emaw, dan lova khaw awm te hnawt tiau zawng leh

sawikhawm zawnga ngaihtuahna kan hman hi a tul hlein ka hria.

Demand no. 29-na Social Welfare Department-ah khan NEDP ah
bawk khan an hmuh ve ka lo beisei teh reng nen an hmu lo hlauh mai a.
Anni hi nu raipuar atanga pitar, putar enkawltute an ni, an hmalakna a zau
hle mai a. A bik takin, kum upa lam, Old Age pension, Tar pension kan
han tih mai hi a hun takah kan pe thei lova. Central lama sum awm loh
vang te, kan matching share-in a hun taka thil kan tih theihloh vang te pawh
ani ang e. A chhan leh vang chu thudang ni sela. Heng ang te pawh hi
ngaihtuahnaah neiin, a hun takah tar te te te, harsa tak tak te an ni a, sum

leh pai a hun taka pek dan te hi awm tawh se a tha hle in ka hria.

Tin, Women & Child Department ang kha a awm thar deuh niin ka

hria a. Tunah hian Department then tumna te pawh a awm chho zel a.

Women & Child Development hi a tul khawp mai. Hmeichhia-te dawmkan a,
tihhmasawn a, tin naupang ten ei tha an hmuh a anmahnia an lo seilen vena
kawngah pawhkaihruaitu, enkawltu mumal tak an neih hi a ngai a ni. Chumi
ah chuan Child Welfare leh Women Welfare Development chungchanga ke
kan penna kawng ah pawh hei aia chak zawkin tih dan tur tam tak a la

awmin ka ring a ni.

Chung zawng zawngah chuan, a bik takin naupangte, dan chuan kum
18 an tlin hma chuan hrem theihna, Jail a khung mai theihna kha a nei lo.
Chumi lo enkawl tur chuan Observation Home te kan ti a, chung enkawlna
te pawh chu kan sawi khat khawp mai a. A bik takin naupangte hi zirtir
ngai, kaihhruai ngai an ni. Amaherawhchu, tunlaiah social media te, media
hrang hrang a chak em avang hian, thilsual tihna hun kan ngah avangin,
kaihhruai ngai, zirtir ngai, counseling nasa taka neih an nih loh chuan sualna
chi hrang hrangin an nunah harsatna an tawk ve thin a ni. Chung mite
enkawlna hmun chu Aizawl-ah te, Lunglei-ah te, District hrang hrang-ah te

pawh kan han nei chho ve hi alawmawm khawp mai.

Amaherawhchu, tunlai khawvelah, jail tang an ni lova, Observation
Home mai anih avang khan mipuiin kan attitude pawh hi thlak a tulin ka
hria. Mi tam takin khatatanga an chhuah khan jail tang chhuak ang hrima lo
ngaihna te pawh hi kan nei ve thin a. Heng zawng zawngah te pawh hian

tan kan lak a tul khawp mai.

Tin, Child Adoption chungchangah hian ka hriatsual loh chuan miin
ram pawn ah, ram dangah naupangla ta daih an awm tih sawi a awm a. Hei
hi chu fel hlel hlein ka hria. Hemi kawngah pawh hian danin adoption a
phal ang chin bak hi chu kal loh hram hram emaw, kan society pawhin Dan
ang a ngaihtuahna kan hman loh chuan kan tu kan fa te, kan ril-a rah te
ngei mai kha enkawltu mumal nei lovin state pawnah te, ram dangah te an
han seilian a. A tawp ah chuan anmahni vila enkawl pui tur, an him leh him
loh te, an hriselna a that leh that loh chungchanga a titu tur ber Department
tan khan a harsat thin avangin adoption chungchangah hian fimkhur a tha

hlein ka hria.

Tin, kan ramah sualna in nasa takin hna a thawk a. Protective Home
ten, motor an nei lova, a pe tawh tur ah ka ngai a. Session hmasa khan.
Tin, chubak ah chuan in Sethawn khu kan dah tawngtawl der mai a, tunah

hian zu leh ruihhlo avangin kan thalai tam takin harsatna an tawk a ni.

Vawiinah hian Pu Speaker, Sethawn kan nei a, amaherawhchu, duh
angin kan enkawl tha tawk lo. Rehabilitation Centre kan tih ang chi, chi

hrang hrang enkawlna chungchangah hian, hma kan sawn leh zual a tul a ni.

Han kir leh lawk ila, hmeichhe naupang enkawlna, eitur tha an hmuh
theihna tur kan lakna ang chi te pawh hi a lawmawm khawpin ka hria. Kan
lakna tur tam tak awm zingah. Chutiang chuan EKLAVAYA School te pawh
tunah hian under construction engemawzat a la awm a. A puitlin thuai a,
kan tu leh faten zirna tha zawk, education a free-a an neih theihna turin, kan

Minister leh kan sorkar hian hma chak zawka an lak a tul hlein ka hria.

Demand no. 32-na, Horticulture Department khan NEDP-ah khan 300
an nei ve a. An hmalakna kha a ropui kan ti si a, an hmachhawp te pawh
a ropui a ni. Mahse, kan pe tlem khawp mai a, CSS dang an lo nei anih
pawhin khalaiah kha chuan ngaihtuahna kan hmang tlem deuh hlekin ka hria.
A bik takin kan Minister hmalakna hi a lawmawm khawp mai a. Mihringte hi
hmasawn zel tur kan ni a, nakuma kan kal lehnaah hma kan sawn Iloh

chuan hnungtawlh kan ni dawn a ni.

Tunah hian Champhai leh Hnahlan Winery MLA zahawm tak,
Champhai North bialtuin a sawi ang khan hmantlak loh ang deuhthaw in a
awm ta der mai a. Production a awmlo a nih pawhin, marketing nge, engnge
an problem? An loan te khi tunah hian bail out an ngai a ni. Loan tam tak
an la a, kal leh zelna turin a kawng an hre tawi si a. Society ang te pawha
hma an lakna ah hian sorkarin phur pui a, an leiba te, an harsatna chi hrang
hrang lak atanga a chhanchhuak tur hian ngaihtuahna tak tak kan hman a tul

hlein ka hria.

Tin, PMKSY a kan hmalakna ah te, NLUP-a kan hmalakna te,
Kolasib bialtu zahawm tak kha a awm ta lova. Kuhva-a hlawhtlinna kha a

rawn sawi a, a lawmawm khawp mai. NLUP-a kan lo hlawhtling hman kha

ropui kan ti lutuk! Kum 2011 -ah kan tan a, kumin hi kum 7-na chiah a lo ni
ta. Kuminah a rah hman lai tak kha a ropui kan ti. A ram leilung kha a tha
hle a ni tih a chiang hle a. Kum 7-a a rah chhuah teuh, nikum lamah
production a awm tawh tih a sawi kan uar deuh mah mah emaw chu aw ka
tih vang a nia ka’n sawichhuah kher nachhana. A chhan chu kum 5, kum 6-
ah te chuan ram tha ah te chuan a rah thei mai thei. Amaherawhchu,
production nasa taka han sawi luh talh leh NLUP scheme atanga han sawi
luh talh mai kha a la hun lo deuh em ? A la ni chiah loh deuh em aw!
NLUP kan kalpui kha 2011 a ni bawk si a, 2011- ah kan kalpui hman tak
tak lo. Kan semna hmasa Tuivawl area a nih kha kan hre vek mai. Thu hi

uvar lutuk chin kha a awm thei a.

Tin, Israel serthlum te, excellency kan han tih ang chi Horticulture
hmalakna chi hrang hrang te kha Israel- Indo- China hmalakna kha a
lawmawm ka ti. Hmanniah Israel Prime Minister a lo zin a, chutah chuan
thuthlung 26 zet ka hriat sual loh chuan Pu Speaker, an ziak a ni.
Amaherawhchu, lehlam ah chuan India flag leh Israel flag an phe dun hlap
hlap te kha a ropui ani ti rawh u! Amaherawhchu, khangah khan keinin
thlaler ram thlai leh monsoon climate thlai hi engnge a thatna chin tih hi kan
ngaihtuahnaah awm sela. Pawn lam thlai nasa taka kan lak luh lai hian kan
ram season mil a ni em ? Kan climate mil a ni em tih erawh hi chu kan
ngaihtuahnaah awm sela. Theiei hi hriselna atan a tha a, mihringin kan ngeih
bawk a, chaw atan pawn thil tha tak a ni. Amaherawhchu, thei ei tam hi kan
intihhmuh lo khawp mai. Vawiinah pawh kan Minister zahawm tak hian thei
ei tur min hlui a, lawmthu sawi pahin chungte chu kan han sawi a ni e. Ka

lawm e.

SPEAKER : Vawihnih sawina ani tawh a. Sawi tur kan la

awm em? Pu Zawma.

PU VANLALZAWMA : Pu Speaker, ka lawm e. Minister zahawm
tak Home changtu chan ah khan ka sawi hman lova. Amaherawhchu, Minister
zahawm tak Pu P.C. Lalthanliana demand-ah hian tlem sawi ve duh ka nei a.
Ka sawi hmasak ber duh chu Social Welfare Department lam kha ani a. Tar

Pension kan tih hi tihpun deuh theih ani em aw ka ti a. Dik tak chuan Tar



589

Pension hi khulam atanga kan pawisa hmuh ngawr ngawrah hian kan innghat
lutuk deuh emaw ni le? Helai atanga kan neih ve theih ah hian dah ta ila.
A pung dawn chu a ni mai a. Tun budget kan en pawh khan engemaw tih
thar te pawh kha a awm nual a, khatiang deuh khan ngaihtuah ta ila. Tar
Pension hi la duh, la hleithei si lo, la awm tak tak la lo hi an tam khawp
mai a, kan tipung hluai theilo a nih pawhin kan pawisa leh tun 2018-2019 a kan
budget inlen hleih tawh zia ngaihtuah hian Tar Pension tihpun hi chu harsa lo turah
ka ngai a, ka’n sawi nawn leh kher kher teh ang. 2008-2009-a kan state-in plan leh
non-plan leh CSS a kan pawisa hmuh zawng zawng kha crore 2625 a ni a. Mahse
kumina kan budget pharh tak kha chu 2018-2019 atan hian crore 9672 a ni ta a ni. A
let thum/let li dawn tepin a pung tawh a ni. Khata tanga han chhut khan khang ngaih
pawimawh awm em em tihpun kha thil tih theih ni hian ka hria a, Pu Speaker, ka’n

rawt duh a.

Chutihrual chuan, rawtna lam hi han sawi zel ila, rualbanlote tana wheel
chair-te pawh kan pe thei ta lo ringawt mai hi, tunhma khan Social Welfare atang
hian an dawng ve thin a. Hengte pawh hi awl riau dan a awm a, pawisa hi dah
deuh hnawk ila wheel chair chu kan lei ang a, kan sem leh thei chu a ni mai a.
Wheel chair te phei chu mamawh laia mamawh a nat tehlul nen mamawhlo tan
chuan engtihnamah a ni lo. Chuvang chuan thil uihawm a ni lem lova, a mamawh lo
hi chuan an rawn la dawn lo hrim hrim a. Tin, bengdar te hi Social Welfare atang
hian ti leh ta ila. Mi zawng zawng mamawh ni lo, mamawtu tan erawh a lova awm
hleihtheih Ioh ni si a nih avang hian nichina kan sawi ang khan, kan budget-te a lo
pung chho thur thur bawk si nen hian hengte hi chu Pu Speaker, tih theih a ni lo
emaw ni le? Mizo mipui nuai 12 vel kan ni han inti ta ila, chuta a mamawh chu a
percent-in han chhut ila, a tam miahlo ang a, wheel chair mamawh hi an tamlo
khawp ang. Tin, bengdar mamawh pawh hi chuti takin an tam ka ring lova. Khati
zawng khan ngaihtuahna hmang ila. An tam tak tak dawn chuanglo tih kha ka

ngaihtuah dan a ni a.

Pu Speaker, Social Welfare Department lama tawite ka sawi leh duh chu,
nichinah pawh khan an rawn sawi tawh a, Rehabilitation Center leh Rescue Home
lam te pawh hi kan ngaihtuah dan a fuhlo em ni aw ka ti a. A nihna takah chuan,
drugs-te a pun a, zu kan zawrh phei chuan damdawiin leh rescue home lam hi chu

tihpun ve a ngai dawn tih a lang reng mai a ni. Chuvangin, helam pawh hi

ngaihtuah a ngai khawpin ka hria a. Nichina ka rilrua a lo awm dan tak phei chuan,
zu kan zuar a, crore tam tak kan hmu a, hengte hi ruihtheihthil avanga buaite tan han
dah hrang hlawk phei ila chuan rescue home chu tam deuh, tha deuh kan nei thei
ang. Khang kha a uihawm lem emaw ni le? Thil danga hman atan chuan tih chi
pawh a ni dawn emaw ni aw tih zawng khan ngaihtuah ta ila. Zu chhiah atanga kan
pawisa hmuh ho chu khalamah khan vawm liam vek mai ila, tichuan a in draw thei

titih mai lo ang maw?

Member zahawm tak Champhai North bialtu unaupa in khulai Chawnpui-a a
hmun te khu ka la hmu ve chiah lo na a, an sawi ka’n hriat hian a rapthlak a ni
ringawt mai! Mahse Pathian rawngbawlnaa ngaiin tihian an ti lo thei lova, an ti a.
Seat limit pawh a awm hleithei lo, engtin nge kan enkawl dawn tih pawh ngaituah
hleitheilo khan an enkawl lo thei lova. Khungho, voluntary-a hlawkna beisei lova ti
ho te khu vur deuh ila, tun ai chuan awmzia neiin kan kal mai dawn ni in ka hria. Zu
chhiaha kan neih zawng chu helamah hian hman tur , dawmdawiin lamah te leh
rescue home lamah te hian pe ang u; ti mai ila chuan a zia phianin ka ring a. Pu
Speaker, chutiang zawng chuan ka ngaihtuahnaah a lo awm a. A bik takin Social

Welfare lamah khan ka’n duhtawk ang a.

Horticulture lam kha chu an sawi thiam angreng a, khang zawng zawng kha
ka tawm a, an ti tha ka ti a. Hman deuh khan ka sawi ve tawhin ka hria a, heng huan
thlai a bik takin huan siam mai hi chu, heng thei huan han tih te hi chu Mizo hian
kan thiam ve mai a, Kan thiam tak tak leh tak tak loh chu thu dang ni sela. Mahse
Mizopa hian hmun remchang neih hi chuan thei phun mai te, huana lakhuihthei leh
thei chi hrang hrang han tih hi chu thiam ve maia kan inhriat a ni a. Kan ti ve mek
bawk a, helam hi tichak lehzual ta ila tih kha ka rawn support a, sawitu tam ber sawi
kha.

Tin, tunlai hian thil thar lo lang, tha deuh tur anga lo lang chu Aloe vera hi a
ni. Hei hi hman deuh khan a siamtu company, helam buaipui vak hi Delhi-ah khan
kan kawm zuai a. Neih a har Ioh dan leh a process pawh a har vak loh dan te, a chi
pawh a thih mai theih loh dan te, hnim a ngam viau dan te kha an sawi a, an hmang
tangkai nasa em em a. Helam te pawh hi Mizo hian Mizoramah hian uar ta ila kut
hnathawktute tan chuan a chi viau awm mang e aw tih ngaihtuahnaah a awm a. Tin,

nichina kan ngaihthlak tawh ang khan Horticulture lam hovin phur taka a tira kan



591

tihpui, grape chingtute erawh hi chu ngaihtuahpui deuh an ngai khawp mai. Hmani
pawh Champhai kan kal tumin kan han tlawh a, tihngaihna tak an hre bik lova.
Guwabhati lamte nen kan indawr a, engtin tin emaw chuan kan la ti ral hram hram a
ni tih te an sawi a. Heng ho pawh hi ngaihtuah ngai tak chu an ni a. Khalam kha chu

ka sawi thui tawh lo mai ang a.

LAD-ah hian ka ngaihtuahnaa thil lut thenkhat tuna han tih hleihtheih loh tur
te pawh a ni mai thei a, han sawi rik hrim hrim ka duh chu, (nakin zel atan pawh)
V.C emaw, Local Council pawh kan sawi tel tho ang a, a inan deuh reng avangin,
V.C leh Local Council velah te hian women’s reservation-te hi kan ti a, a that phian
dan a awm a. Mahse nichinah ngaihnawm deuhin kan ngaithla a, a buaithlak dan te

leh engemaw technical problem a awm theih riau dan te kha.

Hmanniah member zahawm tak Pu Rinliana hovin Bangladesh-ah kan zin a,
an Parliament House kan tlawh a, tah chuan an kalphungte kan zawt thuak thuak a,
hmeichhe chawikanna tur lama an hmalak dan kha a tha phianin ka hria a. A chhan
chu an Parliament-ah khuan tunah hian elected seat 300 an nei a, tahchuan hmeichhe
tan bik seat 50, nominated seat an nei a. Chu hmeichhe member 50 kha chu MP an
ni ve hrim hrim mai a ni. Tuna member 300 an neihah khuan 22 kha chuan
anmahniin an fight a, an tlin ve avangin Member an ni sa a. Tichuan, member 350
awmah khan hmeichhe member 72 an nei ta a ni. Chu chu hmeichhe chawikanna
tha tak, thil danga a nghawng theih tam tak nghawng tello si, hmeichhe tana hlu em
em niin ka hria a. An tihdanphung khu heng V.C-ah te pawh hian hmang ta ila.
Entirnan member 5 neiah hian 2 hi chu hmeichhe seat-ah ti ila, seat 7 a lo awm ang
a, 3-ah pawh hmeichhia 2 pe ila. Khatiang khan ti ta ila, hmeichhe tam tak chu V.C
member an lo ni ang a, an lo in train ang a. Tin, ka ngaihtuahnaah phei chuan kan
Assembly-ah te pawh hian 40 kan awm a, 15 emaw te hi hmeichhe seat-ah pe ve thei
ta ila, tichuan 55 kan awm ang a. Sorkarna changtu, sorkarna tinghettute pawh an lo
ni thei ang a. Sorkar rintlak leh tlak lohah te pawh khang khan role pawimawh deuh
an nei ang a. Sorkar ngelnghet tak kan mai dawn a lo ni a. Chutah chuan chutah
chuan party hrang hranga kan hmeichhe fel ho leh tangkai te MLA, MP leh VC an
nih theihna chance tha deuh kan hawng ang a. Tichuan hmeichhia chu nasa fein kan
chawi kang ang a. Tuna kan kalphungah hian hmeichhe chawikan kan tumna lamah
hian, kan tihdanglam theih a nih leh nih loh dan tak ka hre lova, (SPEAKER : India

dan tihdanglam a ngai ang chu.) min tihbuai zawk dan a tam em em a ni. Chu chu

rawtna, kan ngaihtuah ho atan leh tuna tih mai theih a nih loh pawhin kan rilruah
riak se tih Pu Speaker, ka sawi chhuak ve duh hrim hrim a. Women reservation hi

khati zawng khan kalpui thei ta ila.

Tin, nichinah pawh mi tam takin an sawi tawh a, member tam takten VC
term kum nga tih hi a rei lutuk deuh a nih hi tih ngaihtuah dan a awm a. A taka kan
han hman dawnah hian tam tak tan ninawm te pawh a nih theih dan a awm a. Tin,
tihfuh loh deuhte pawh awm palh thei a ni a. Kum thum kan hman kha kan duh
zawk tlangpui a ni lawm mawni le aw? Helaia a bill kan sawiho tum pawh khan a
sawitu tam ber kha chuan kum nga kha chu rei kan ti tlang deuh a, mahse, Bill lo kal
laklawh tawh kha kan han pawm zui ta kha a ni mai a. Eng pawh ni sela, en that leh
a, kum nga em em lo deuhte hi kan mamawh tawk tak chu a ni awm mang e aw tih

kha ngaihtuahnaah a awm a.

Chutih mek lai chuan LAD chungchang kan sawi lai khan VC-ah pawh hian,
Local Council-ah te pawh hian, Anti-Defection Law hi hmang ta ila kan tifuh zawk
ang a, kan thatpui tlang zawk ang hetia kawi kawi ai hian, a thlangtute mipui duh
dan ni lova hetia insawn insawn hi. MLA-ah te, MP-ah te, a dang dangah te hi
chuan kan hmang chho tha viau a. Hman theih ni ta sela, kan vaia tan hian a tha
zawk ang a, party-te tak tan pawh hian tih kha ka sawi lang leh duh a. Chung chu

Pu Speaker, hun tha tak min peka ka rawn sawi duh a ni e. Ka lawm e.

SPEAKER : Awle, sawihona chu kan duhtawk tawh mai ang a. Tunah
Minister zahawm tak kan sawm ang a. Sawihona han khaikhawm se, sawifiah ngaite

sawifiah se, tichuan pass rawn dil nghal tawh sela.

PU P.C. LALTHANLIANA, MINISTER : Pu Speaker, member zahawm
tak tak ten ka demand, Department pathum sawinaah duhkhawp lohna tam tak karah
fakna te pawh kan hre tel a, a lawmawm ka ti a. A hmasain memberte chungah

lawmthu kan sawi hmasa duh a.

Pu Speaker, thuhma tlem neih ka duh a. Kan House Leader duhsakna avang
leh bial mipuite avangin vawiin hi kum sawm (term hnih) helaiah kan pharh a,
budget ang tun term atan chuan kan hun tawp ang a lo ni ve ta a, lehlamah chuan a
lunglenthlak vena laite pawh a awm thei a. Hemi chhunga Department-a ka

thawhpui Department officers-te, a te ber atanga a lian ber thlengin tawiawmna tha

takah Department kan enkawl tlang a. Mualpho lutuk lovin Department officer-te
thawhrimna avangin vawiin kan han thleng ve te hi lawmawm ka ti hrim hrim a.
Chuvangin he House kaltlang hian ka department enkawl zawng zawngte chungah

lawmthu ka sawi duh a.

Nimin lamah te phei kha chuan i vei lam amite mite khan, “Nakinah chuan
kha lamah khan kan thu ve dawn tawh a” an ti a, mumang nen lam khan an han sawi
a. Thil ni thei vek kha a ni mai a. Amaherawhchu, nizan khan phone call ka dawng
hnem ang reng khawp mai a. Kan session hi thingtlang atang hian an lo en deuh vek
mai a, Pu Speaker. “Pu Mathan, 2013 inthlan kum khan, 2013-a Budget Session-ah
khan Speaker vei lama mite khan tuna an tih ang deuh khan an ti a. Mahse, a vei
lama thute ho kha inthlan khan pakhatmah House-ah khan rawn lang leh an awm ta
lova” an ti a. Chu chu a thleng ve mai ang tih erawh chu a hlauhawm deuh hlek a,
kan inthlan kum a ni a. Chuvangin, thingtlang lamah hian an lo en nasa khawp a.
Nimina an han sawi atang khan thingtlang lam Zoram mipuite hian an lo ngaihdan a

lo ni a.

Kei pawhin kan ngaihtuh let a, a lo ni a. Mahse, ni tawh lo sela tih kha ka

duh dan chu a ni tih erawh chu kan hrilh ve a ni, Pu Speaker.

A hmasa berin LAD atangin kan tan ang a. Pu Speaker. LAD-ah hian
member 13 ten thahnemngai takin an sawi a. A hmasa berah chuan hotute
duhsaknain LAD-ah sum, kan sorkar hian thingtlang hmasawnna turin, helaiah
smart city in tih ang chiah hian keini pawhin smart village siam kan tum ve a ni.
Chuvang chuan NEDP-ah LAD pawh min duhsak khawp mai a. JE hi chu kan
indaihlo a ni. District tinah JE pakhat kan nei a. Chu chuan khaw tin maia works kha
an vil ta a ni a. Kan naute pawh hi an hah ngawih ngawih a ni. Khawilai emawa a
chhe deuh, hna pawr deuh a lo awm pawhin tlema inhriatthiamna awm thei se ka
duh khawp a. Tunah phei chuan Lunglei hian Lawngtlai leh Saiha District, Pu
Speaker, i bial kha kan han vil ta a ni a. JE pahnih kan nei a, sawtah Lungpukabh,
Lawngmasu-ah, Tawngkawlawngah, hna zawng zawng kha kan han bei ta a ni a. A

hahthlak khawp a, an hahin an thawk rim a ni.

Kan hotute an fel a, kan monitoring fund atangin Lunglei-ah phei chuan JE
pali, thla ruk chhung vel atan kan chhawr tawp mai a ni. Chung chu kan hna thawh

ve dante, kan indaih loh dan te a ni. Amaherawhchu, chuti chung chung chuan

thahnemngai takin an thawk a. Kha kha kan dinhmun a ni a. Member ten khatiang

min rawn hriatpui hrim hrim kha member-te a lawmawm ka ti khawp a ni.

Tin, member-ten in han sawi pakhat VC-te dinhmun chungchang hi Pu
Speaker, VC kan neih dan phung hi PRI kan tih, Panchayati Raj Institution system
nen hi chuan a inang vek thei lova. Chuvang chuan 73" amendment-in a phal ang
khan he Assembly-ah hian two-third majority-in kan duh a nih chuan he PRI hi
hmang ve thei chauh kan ni ta a. Chumi tur chuan kan ram hian a thatpui em tih kan
sorkar hian uluk takin a zir a ni. Inthlan dawn vang a nih leh nih loh lam pawh a ni
lo. Vawilehkhata tih phut chi a ni lova, nasa taka thil danglam thei a nih avangin.
Chuvangchuan, Pu K. Lalrinthanga Parliamentary Secretary a nih lai khan a
Chairman-na hnuaiah Review Committee ang deuhte kan din a ni. Chutah chuan
Delhi-ah te, Sikkim-ah te, Tripura-ah te mi state-in an lo hman dan te, a full fledge-
in an hmang em tih te, eng ang nge an kalpui dan tihte hial pawh zirin mi thiam
zawk, University ami te helama tui Chhim Bial Chhantu lam ami te, SARD lam
ami mithiam zawk te kan department-in SARD nen tang kawpin kan zir tawh a. Tin,
hemi atan hian all party meeting extended consultation te kan ko a, NGO koh awm

tak tak te kan ko bawk a, kan sawiho tawh a ni.

Chutiang chuan a draft, a bill tur hi a buaipui tur bik in ruat ila kan ti leh a,
chu chu kan in ruat leh tawh a. Tichuan, vawiinah hian department angin kan sorkar-
in a that leh that loh dan te in fofo in nge kan hman dawn in modified form-in. Kan
VC ti bo si lo in, block-ah hmang loin distrct leh village level-ah kan hmang thei

em tih te kha kan zir dan tlangpui chu a ni a.

Draft Committee ten an han pe a, engemaw a nih chuan kan sorkar-in ngun
takin a la en ang a. He House-ah hian pass a ngaih pawhin kan House Leader-te
pawhin, ‘kan zir chiang ang a a tul leh speacial session kan ko mai tur a ni’ a ti a ni.
Kan ram hi kan vannei khawp mai Pu Speaker, India ramah Congress a lal apiangin

Zoram dinhmunah danglamna a thleng a ni.

District Council Pu Nehrua’n min pe a, Pi Indira Gandhi’n U.T. min pe a. Pu
Rajiv Gandhia’n State min pe leh a. Kan rama rorelna kalphung danglam reng reng
pawh hi kan House Leader zahawm tak Pu Lal Thanhawla kaihhruaina hnuaiah hian

a thleng thin a. Tunah chuan kan district te pawh mumal takin a function ta a ni.

Chuvang chuan Pathian hian ruat bikte hi a nei a niang, a tul a nih chuan kan la tih

leh mai ka ring a ni.

Member zahawm tak Pu T.T Zothansanga’n district tinah VC te thlenna tih
kha tunah hian Lungleiah sawn HPC-in building lian tak a ruahman a, a sa mek a, an
la peih lo va. Tin, tunah hian Champhaiah khian kan lo neih sa tlem azawng sak
tawh te kha renovation nen a tul ang extension nen Champhai District-a kan VC te
thlen theihna tur awm tawk vel chu NEDP hnuaiah kan sa mek a ni tih kha ka’n sawi

duh a ni.

VC te khawtlang tana an thawhrimna te, ram tana an thawhrimna
ngaihhtuahin sum leh paiah harsatna nasa tak an nei a ni tih hi MLA zawng zawng

chuan kan hria-in ka ring a.

3 Finance Commission-ah sum tam tak Village Council-a hman tur min pe
thin a. Mahse 14" Finance Commisssion a lo kal a, PRI te kan lo hman ve chiah
loh bawk avangin keini leh state dang Nagaland te min cut ta a ni. Mahse Finance
Commisssion recommend angin an duh chuan Ministry of Finance-ah dil theih a ni
ang tih kha kan hotuten an dil a, an bei char char a, kan dawn loh atangin. Tunah
chuan vanneihthlak takin hmanni khan Ministry of Finance chuan tun kumah one
time plan ang deuhin vaibelchhe sawm li panga leh nuai sawm li pa li min rawn pe
a. Amaherawhchu helaiah budget te kan han ti a, engemaw a nih tawh avangin
budget-ah allocation engmah kan ti hman ta lo va. Kan budget zawh hi chuan
allocation te kan han ti ang a, a tam khawp a ni. Nidanga vaibelchhe sawm pathum
kan hmuh pawhin a tam kan ti viau thin a. Tuna one time plan-ah hian Village
Council te tan vaibelchhe sawmli panga leh nuai sawmli leh pali kan hmu a, a hman

dan turte pawh ngaihtuah mek a ni tih kha ka’n sawi duh a.

Tin, member zahawm tak Pu Lalruakima’n a rawn sawi thenkhatte kha ka
chhang tho a, unauthorised chungchang a sawi hi Pu Speaker, unauthorised village
kan tihte hi a nihna takah chuan a parent Village Council-in kha an ram chhung area
a awm an phallo chunga awm te pawh an awm a. A then erawh chu parent Village
Council ten an phal tlat si, ram riak ang deuh emaw hna thawk ang deuh emawa
awm te pawh an awm a. Hemi unauthorised village kan tih ho hi an inanglo khawp

ani.

State level committee kan neih khan Zoram pumah zawh chhuah vek tur a
ni, a parent Village Council-in rem a tih loh chuan hnawh chhuah kan ti a.
Champhai District-ah khian pakhat kan hnawt chhuakin ka hria. Amaherawhchu
hmun thenkhatah chuan parent Village Council te khan an lo ti ve tlat bawk si a ni.
Tin, VC term chung -chang hi state sorkar thu thu a ni a, tunah hian kum nga kan
han hmang chhin a. A tha lo zawka hriat a nih chuan kan sorkar leh turah a ngaite
pawh a ni ang. VC inthlan leh dawn hunah chuan sorkar tharah a term te pawh hi
kan hoututen an la ngaihtuah leh ang a. Kum thum te pawh a tha zawka a ngai a nih

chuan an ti leh mai turah ka ngai a ni.

Pu Speaker, Park hi term hmasa atangin engemaw zat hi LAD department
hian a siam ve a. Tunah hian tangkai tak tak leh lun tak tak te a awm a. Chutih laiin
Aizawl khawpui hnaihah hian Hlimen-ah sawn tunah hian kan bei mek bawk a,
Lalsavunga Park kan ti a. Lalsavunga chu Aizawl khawpui dintu hi a ni. Chumi
hming chawi chuan Hlimen Local Council ten ram min pekah te, Synod ram LAD
ram nena kan inthlengah te ti sawn kan bei map map a. Tun kumah hi chuan hawn
theih ngei pawh kan in beisei a, NEDP hnuai atangin sum 2 crores min pe a. Tin, a
hmaa LAD-in normal plan fund atanga kan lo neih kan siam neuh neuh atangte-in
tunah pawh a siam lai atangin a lun em em ringawt mai a ni. Chutiang chuan YMA
ten Chawlhni thleng pawhin an enkawl a. Mi pakhatah cheng sawm an lak sawn
YMA khan sangnga sang ruk an hlawh thei a ni. Chumi a nih chuan mi
zaruk/zasarihin an tlawh thin tihna a nia. Saw saw kan hawn theih thuai kan beisei a

ni. Chu chu LAD-a kan dinhmun tlang ni sela.

Tichuan , Pu Speaker, Horticulture ah lut leh ta ila. Thil tiak supply
chungchang hi member engemaw zat khan ka han sawi a. NLUP te kan han ti chho
a, planting material tam zawk Zoramin kan mamawh a. Amaherawhchu khati rual
khan nursery intodelhna kan lo nei lem lova, NLUP te pawhin khalama kan intodelh
theihna turin mimal hnenah te pawh loan pe in nursery te an siam tir a. Khati lai
karah khan thil a tihloh theihloh a, a then Silchar atangte pawhin kan la ni awm tak a
ni. Khatiangte kha loh theihloh chinte a awm a, mahse a fuhlo tawk te pawh a awm a
ni, tih hi tunhnuah a hriat a. Paper nursery hi a tam ve a ni; kan ramah hian Paper
industry pawh a tam a ni. Paper nursery te pawh a awm thin a, chungah chuan

department hian a theih ang tawk chuan a strict a ni. Tunah phei hi chuan supply a

awmin, nursery-ah eng ang nge an dinhmun, an supply material a tha em, a tling em

tih te nen lam endikin theih ang tawk chuan kan strict a ni.

Tin, thlai tiak lei kan han tih hian Pu Speaker, tunah hian local-a kan neih
ang hi kan lei hranpa tawh lo. Tunhmaa antam chi helaia kan lei theih ang kha chu
kan lei tawh lova. A hminga kan han chelh ve hnu kha chuan engatinge nul siam
dawn apianga Sairang nu ho antam chi pek bik ziah kha a dik ber em ni? A chi an
neih sa kha an dah tha ve mai tur alawm mawle tih kha kan ngaihdan deuh a ni a.
Chuvang chuan tunah hian heng ang local-a awm ang chi hi chu kan lei hranpa tawh
lova. Amaherawhchu, hybrid kan tih, foreign atanga lak theih chi te kha a scheme a

zir khan sem leh lei te a ngai thin a ni tih ka han sawi ve duh hrim hrim a ni.

Thlai chi tha thei ang ber kan farmer ten an hmuh theih nan tunah hian kan
C.O neih ah hian an siam dawn a ni. A tam thei ang ber kan sorkar mithiam ten an

enkawl a, a chi an hmuh hi kan duh a ni.

Dr. Ngurdingliana khan a bial chhunga sapthei an chin chungchanga harsatna
an tawh te a sawi a. Kan ramah hian sapthei chi hnih- purple variety leh yellow
variety kan tih hi a awm a. Tunah hian khilai a bial chhung ami kha NLUP lamin
captive plantation an han tih kha a ni a. Kan department hian kan hriatpui lutuk lova,
a titu te hi Front task tih te, kha an ni a. Amaherawhchu, an chin chi hi purple
variety ni lovin yellow variety hi an ching tlat mai a, hei hi a lo fuh lutuk lo a ni. An
chin chhan kha a awm ve tho va, yellow variety kan tih hi September/October-ah a
thar a, purple variety kan tih hi June-ah a thar a. Tichuan a hertu MIFCO ten engtik
lai pawh a an her theih nan a season inanglo kha tichhin teh ang an ti a ni. a leitu
lamin a leitur an neih reng theih nan variety inanglo kha an kalpui kha a ni a. A hnu
zelah Bialtu MLA zahawm takin a sawi ang khan atul ang zelin kan farmer te tuina

kawng ah chuan department te rawna kan kal tlan zel pawh a tha khawp a ni.

Member zahawm tak Pu K.Sangthuama kha a awm ta lova, session hmasaah
khan ka sawi a, tanky kan mamawh thu te ka sawi a, a ti ta nge ka hre lova, ati a, a
sawi tuk ah khan kan tihsak nghal a ni. Khatiang vel mai mai khan bial hi an lo
enkawl thin nge maw ni. Thil tihsak man a awm lo ang reng riauin ka hria. Tin, Pu
T.T.Zothansanga han sawi bawk khilaia Grape chingtuten harsatna an tawh avanga
Market Intervention Scheme atanga pawisa an dil ang te Department-in a thehthlak

sak a. Govt. of India khan query a rawn nei a, chu query chu department chhan tur ni

lovin anmahni Society chhan tur a ni a. Chu chu thehthlak leh a ni a, tuna query
lokal pawh hi Society khan an rawn chhang/submit tawh a, department-ah delay a
awm lo. Thehthlak a ni tih kha min lo hriatsak ula, engtinnge ‘delay a ni’ an han tih
ngawt kha ka hre lo a, kan thehthla tawh a, delay engmah a awm hran lo. A chhan a
kha inrawn chhan fel hma chuan, khatiang kha kan kal dan a ni tih kha member
zahawm tak kha ka hrilh duh a ni.

Pu Speaker, a reilo zawnga kal kha kan duhdan a niin ka hria a, chuvangin
Pu Speaker, Horticulture-ah hian tlema han sawi belh ve hlek ka duh chu tunah hian
off season kan tih, a chin hun anga kan ngaih thlasik thlai kan tihte pawh kha fura
kan chin ve theih dante a chi atangin kan hotu mithiam zawk ten an han dap a, chuta
tang chuan tomato leh gabbage (zikhlum) hi engemaw zat tunkumah hian kan thar
chhuak a. 2017 chhung khan zikhlum ringawtah hian 10069 qtl off season-ah thar
chhuah a ni a. Tin, tomato hi 2943.67 qtl zet kan thar chhuak bawk a ni. Kei ngei
pawh a sengna hmun Tuipui ah ka han kal a, tih tak zeta lo titu farmer an tam a,
chuvang chuan hemiah hian kan rama farmer tam takin sum leh paia hlawkna an

hmuh theih kan beisei a, uar zawka kalpui te pawh kan duh a ni.

Tin, thei ah hian tunah hian ministry pawhin MIBH-ah hian ‘thei chi tinreng
ti lovin kal bikna neiin kal ula a tha e’ an ti a. State dangte phei chu thei pakhatte an
thlansak a, tichuan keini state ah hian thei pahnih Sertlum leh Dragon fruit min
phalsak a, dragon fruit-ah hian na taka kal kan duh a. Tunah hian kan hotute,
department te hian an thawk tha a, an inpe em em a, chumi avang chuan lawman
atan additional 10 crore MIBH-ah hian ministry pawhin min rawn pek belh a, an
rawn release tawh nghe nghe a. Chuvangah te chuan tam zawk kalpui kan tum a,
Ministry leh central te pawh a hmunah an lo kal a, Dragon fruit chin te an rawn en
a.Chutihlai chuan Gragon Fruit ching nasa ram nia hriat Vietnam te, khilai ho khian
India rama rawn tawlhluh an tum a, chungah te pawh chuan heng lama kan thawhpui
IPAD ten kan Horticulture Department rawn rawnin ‘Vietnam-in Dragon fruit hi
India rama rawn tawlhluh an duh a, nangni hian uar intum si, lo dang rawh u’, te
pawh an inti a. India ram state-ah hian keini lo hi uar tur an awm lova. Kan state
atang hian State dang pawhin a chi hi an la rawn lak kan ring a ni. Hmanni lawk
khan Vietnam te pawh kan han kal a, an chinna hmunte, an enkawl dante kan han en

a, tunah hian engemaw zat hmalakna a awm tawhna chungin hei aia uar zawka

hmalak hi Dragon fruit bikah hian kan tum a, India ram state dangte kan lehpelh

theih kan ring a ni.

Chubakah wholesale market-ah Delhi ah in rawn tih theih zat zat an ti bawk
si a, chutiang chuan kan hotuten a market pawh awmin an hria a, var zawkin kan
bei chho dawn a ni. Tin,pangpar lamah pawh hian kan thleng sang tawh khawp a.
Tunah hian open-ah te protected cultivation (Green house) hnuaiah te kan han ching
ta a, an hlawhtling khawp a. Delhi-ah wholesale market-ah an thawn thlak zat zat an
lo laksak a ni.Chutiang chuan hma an la a, anmahnin Society an indin a, Zo
Anthuriam Grower Society an in ti a. Anmahni office turte grading an tihna tur
angte kha keini pawhin RKVY hnuai atangin an turte kan siam sak a. Tunah chuan
Society hlawhtling tak Flowers’ Society ho hi an ni ta a ni tih kha ka’n sawi leh
duh a.

Tin, spices-ah hian tunah hian aieng hi hma lak a ni a. Tunah hian Reiekah
chhungkua 475 chin tir an ni a, zau khatah. Hemi hi Organic Programme hnuaiah a
then hi lakluh an ni a. Chutiang chuan aieng hi metric tonne 142.50 vel tharchhuah
beisei a ni nghe nghe a. Organic Certification zawng zawng khulaiah tih theih tura
ruahman a ni. Tin, nichina an sawi ang khan kan ram thar chhuah te hi keimahni
ram vekah engngemaw tia him zawka kan tihtheihna turin tunah hian ruahmanna
thar kan siam a. MADH pawhin pest harvest management component atanga
buatsaih tura min tih angin Pu Speaker, Integrated Pack House, Sairangah khuan
Main Hub kan siam ang a. Tichuan Lunglei, Serchhip, Khawzawl, Kolasib leh
Mamit-ah te hian satellite unit din kan tum a. Chutah chuan expression of interest
pawh chhuah a ni tawh a. Heta kan thlai tharte helai a main hub-a dah a, khulaia
hralh bang te chhe lova kan tih theihna tur hian Refrigarated Van kan ti a, tha taka
vawng tha tur ang chi kha tunah hian 5 lei kan tum a. Tin, Mini Pick-up 5 lei tum a
ni bawk a, purchase order pawh thawn chhuah a ni tawh a. Chutiang chuan kan
tharchhuah, kan district leh tlema a market-a harsatna awm thin ang te hi a bo theih
nan changkang deuh zawka a han kalpui te chu kan tum thar thil a nih avangin
vawiinah hian kan hmalak tawh na sa tam tak karah thil thar deuh kha Pu Speaker,
ka rawn sawi lang mai chauh a ni. Tin, Social Welfare Department-ah hian an han
sawi a, sawitu tam takin an hnathawh te, an officer te, department-a thawktute

inpekna te, an rawngbawlna a pawimawh zia te an sawi a, a lawmawm khawp mai.

A hmasa bera ka’n sawi duh chu, nichina an sawi tak, wheelchair, disable te
tan kan Group Leader-in pek leh theih dan a awm lawm ni a tih kha, pek a ni reng
a. Tunhma chuan Department kaltlangin NIIH atangin min pe a. Department-in
keimahni CDPO Office ah te, District-ah te kan sem a, kan pe mai a mahse, tunah
chuan SCERT kaltlangin anmahni Society, NGO kaltlang khan a pe ta a, keini
Department lam hi min through ta lo a ni. Amaherawhchu, Department pawhin
hetianga lo sem thin kan nih avang hian dilna kan dawng hnem em em a. Tin,
disable tak tak ni lo, upat hnua chesual, ke ruh tliak, tar upa lam, accident avanga
mamawh, Disable Certificate nei si lo, a mamawhtu hi a tam zawk kan ni a.
Chuvang chuan Department a kan hotute pawh ‘kawng a dap theih lawm ni?
Helamah chuan disable a ni sia’ kan ti a. Kan pawisa neih tlem te te atangin
subsidy-a han pek ve hram tur hi chuan tlem a zawng chu an lei a. Han sawi zau vak
hi chuan ni khatah a zo nghal a ni mai awm a, khatiang vel kha a ni a. Chuvangin

mamawh tak takte tan chuan khatiang kha kan han ti ve thin a.

Tin, Old Age Home kha nichin khan Pu Sangthuama’n sawi a. Nia, a
kawng khu metre 750 vel a ni a, keipawhin ka zu tlawh tawh a. A kawng khu
khawchhung ang deuh tho a ni a, a chhe ang reng a. Pawisa nuai 10 leh tlem kan nei
a. Chu chuan an Local Council nge ka chiang tawh lova, YMA a ni mai thei. Party
worker ten an rawn dil khan, ‘E! thawk lo mai ula, pawisa a tlem si a, khawtlangin
a theih chen chen thawk sela,” ka ti a, kan zu siam tir ve tawh a. A zatve vel metre
350 ang chu an thawk a ni. Tin, a in chhe deuh leh engemaw pawh theih ang ang
chuan kan repair a. Theih ang ang chuan kan ngaihsak ve reng a ni tih te kha ka’n
sawi duh a. Tin, Disable Certification chungchang nichin khan Er. Pu Rinawma
khan a sawi a. Hei hi tunah phei chuan online-a tih vek tur a ni tawh a. CMO
Office tin district atangin online in Disable Certification hi tih tawh tur a ni. Tunah
hian Aizawl hi chuan registration te pawh an ti a, an process tan a. A lo nei tawh
pawh khan kha kha tih thar vek a ngai a. India ram pum inang khata ID pek vek an

tum a ni.

ER. LALRINAWMA : Pu Speaker khawngaihin, khalai takah khan a
hmaa Doctor in an sign kha a ngai tawh dawn lo tihna em ni? Anmahni khan

declaration siam ve mai dawn em ni?

PU P.C. LALTHANLIANA, MINISTER : Online a nih avang khan an sign
a ngaih loh lam ni lo khan, online khan engkim kha an han ti ang a, a tul anga
process chiah tunah an ti thar dawn a. District dangah phei chuan internet that loh
avangin an la tan tak tak thei lova. Aizawlah erawh chuan in register engngemaw
zat awm tawhin an tan a. A bul kan tan a, a titu turte pawh khatiang khan chhawr a
ni a, a buaithlak dawn khawp mai, a hma pawha a buai thlak tawh nak alaiin! Kha

kha kan hriat tlan a thain ka hria.

Tin, rualban lote loan pek tih hi Pu Speaker, term hmasa ah khan NHFDC
atangin loan min pe a, ka hriatsual loh chuan nuai 50 vel niin ka hria. Delhi-a
meeting-a kan zu kal pawhin, ‘in duh zat zat kan pe ang che u,” an ti a. Mabhse, 50
kan lak kha kan han sem a, disable te tan a pung pawh a tlem a ni. Tin, chanelizing
bank-ah khan Rural Bank kan hmang a. Tah khan loan recovery kha kan han ti
chhin a, a chhe ta em em mai a, min pe duh tawh lo a ni. Tin, a chanelizing bank-a
awm pawh kha Rural Bank khan an duh tawh lo a ni. Rul tha se chuan NHFDC
Chairman nen pawh meeting-ah kan inhmu a, ‘in duh phawt chuan in duh zat zat
kan pe ang che u,” an ti. Chuvang chuan loan hi thahnemngaih viau lai hian a rul tur
lamin an rulh that bawk si loh chuan harsatna tam tak hi a awm ve a ni tih ka’n sawi
duh a.

Tin, Pu Ruatkima, MLLA zahawm takin Tar Pension chungchang a sawi te,
Pu Zawma pawhin a sawi tihpun te kha, nia, Tar Pension hi term hmasa ah khan chi
hnih la an awm a, 250 la an awm a, 200 la an awm a. Chuvang chuan 250 la turin
200 la kha kan han pe ve thar vek a. Tin, chumi hnuah kum 80 chin chung lam
chuan 550, State share 50 nen la turin kan han ti leh ta a. Tiang chuan a’n pung
chho ve a ni a. Tin, regular taka lak hi a harsa khawp a, central atanga sum lo kal a
ni a. Tunah hian September thla thleng an la vek tawh a. October — March hi
Central Sawrkarin a rawn sanction tawh a. Helaiah sanction move mek a ni a,
reiloteah chuan March thla thleng hi kan pe fel vek theiin ka ring. Pu Speaker, hei
hi State Level Committee ah pawh ka sawi tawh a. Hlawh a ni lova, tiang hi
lawmman ang te pawh a ni a. Planning/Finance kaltlang lo hian Director emaw,
Secretary level ah sanctioning authority hi awm mai sela, thla tin mai a tar pension
la zawng zawng nena file-a move zel hi a hahthlak lutuk a, chuvangin, a awlsam
zawnga kal pui kan nawr thin a. Finance lam hian anla ti chiah thin lo nge

ni ka hre lova. Heng hi chu hlawh tak tak ni lova, a awlsam zawnga state

sorkarin kan kalpui theih chuan central atanga min rawn pek pawh ni se kan

awlsam deuh ang tih kan sawi duh a.

Tin, Col.Z.S. Zualan a bial chhunga Bal Bhavan kha engtik nge zawh a
nih ang tih a zawh kha tun kum hian kan zo thei ang em ka hre lova. Sum
leh pai hi awm leh awm lovin kan hotuten Delhi -ah an nawr chawp zel a.
Chutianga kal ve deuh zel chu kan ni a. A tangkaina tur chu naupangte an
hun awlah te, an chhuti niah music te, eng eng emaw a thlawna an va zirna
hmun tur kha ani a. Khulaiah khuan kan hotute remhriatnain tha tak din a ni
a. Tun kum hian kan zo vek thei mai thei, thenkhat zawh tawh khu luah

chawp zel tum a ni bawk ani tih ka sawi leh duh a.

Social Welfare Department-ah hian Pu Speaker, kan hmalak tawhna
tam tak sawi tullo a awm a. Amaherawhchu, Zoram mipuiten kan la hriat loh

thil thar he House-ah hian sawi ngai awmin ka hria a.

Nichinah khan EMRS kha Pu Rinthanga, khu lai bialtu zawhawm tak
khan arawn sawi a. Tunah hian Chawngteah Tuipang-ah , Lawngtlaiah leh
Ngopaah sak mek ani a. Physical achievement pawh a tha thawkhat khawp
mai. Zaa sawmnga sawmruk vel ani a. Tin, Govt. of India-in ‘Mamit District
leh Kolasib District leh Aizawl District atan rawn rawt leh ula, DPR rawn
thehthla rawh u” an ti a. Tah chuan kan theh thla a, Bilkhawthlir a ni a,
Kolasib District atan ani a. Tin, Mamit district atan Zawlnuam ani a. Aizawl
District atan khitah Darlawnah ani a. Ram te, engkim khawtlangin an pekna
lehkhate nen kan theh thla a. Mahse, tuna pali sak lai hi zawh phawt loh
chuan min sanction ang em? Beiseina sang tak kan nei nachungin tun kum

hian a thar tur hi min sanction ang em aw kan ti ani.

A chhan chu, a hmaa kan ngah em em nachhan chu khulaiah Tribal
Welfare Ministry-a Secretary a Panda a lo kal khan pakhat chauh kan dil
laiin a chhimlam va zin khan Council-ah a rawn sem sawm vak mai a,
vaibelchhe 6 kha 2x2x2 in arawn sem sawm a, hma alak tak tak theih si
lova, amah a pension zui ta si a. Tiang khan kan kal chho a, kan in dil belh
a kan innawr hnuah tun hi kanlo thleng ta a, kha kha EMRS chungchangah

ka han sawi duh a ni.

Pu Speaker, Mizoramah pawh naupangte dikna chanvo humhim a tul
avangin Commission neih hi hemi atan hian kan hotuten tul an ti a. Tichuan
hmanni lawk khan Commission for Protective of Child Rights kha din fel a
ni a. Chairman tur te leh member tur te lak ani a, tunah hian Chaltlangah

Office an luah a ni.

Tin, PWD kan tih, Person with Disability Act, 1995-ah 3% reservation
tih thin kha tunah hian Rights of Person with Disability Act, 2016-in 4% ah
a rawn ti chho ta a. Chumi avang chuan tunah pawh Mizoramah mi tam
takin tun hnaiah phei chuan he quota atang hian hna an hmu ani tih kha kan

tarlang duh a ni.

Tin, accesible India campaign hnuaiah hian, Mizoram office building
hrang hrangah hian pianphunga rualbanlote awlsam zawkna turin romp te, lift
te, hand railing te siam tur a ni a. Chumi atan chuan department 33 tan
pawisa min rawn pe a. Chu chu department zawng zawng hnenah an siamna
turin pek ani tawh a. Tin, a 2" phase tura department office te pawh tunah
hian theh thlak leh mek a ni.

Pakhat lehah chuan One Stop Centre kan ti a, Pu Speaker. Hei hi
hmeichhia harsatna tawkte tlukluhna mai tur neilo an tlukluhna hmun tur a ni.
Chu chu Durtlangah hmanni khan kan hawng tawh a. A tha khawp mai a,
CCTV kha hmun tinah a awm vek mai a. Hmeichhia harsatna tawk, chhungte
belh tur neilo te tluk luhna tur nei lo te kha, atula First Aid thlenga lo pekna
tur atana ruahman ani a, atha khawp mai a. Chu chu kan hawng a. Tunah
hian mi 27 lai hmanni lawka kan hawn atang khan rawn lut an lo awm
tawh ani. Tunah hian Lungleiah din leh turin central sorkarin min phal sak a.
Sawlaiah BCM, kan Kristian Hospital te nen tangkawpin, anmahni hmunah
buildingte saka rawngbawlna tha zawk nei tura thawhho kan tum mek bawk

ani.

Tin, hmeichhia te tan bawk, harsatna an neih a an phone theih turin
Universal Womens Helpline chu tunah hian kan hawng tawh a. Nikum niin
ka hria kan hawn kha. Tunah hian hetah ringawt pawh hian mi 338 in report a
case register sakin anlo tanpui tawh a ni. He helpline no. hi 181 a ni. Kha

kha a free vek ani a, an han dial chuan, ‘chumi khami chu ka ni, ka

dinhmun tanpui ngai ka ni’ an ti a. He office -ah hian 24 hrs duty an awm a
ni tih kha ka sawi leh duh a.

Tin, scheme thar bawk tun maia kan hman chhoh tur hi Pradhan
Mantri Matruvandana Yagona (PMMVY) tih ani a. Hei hi nu in afa
pakhatna a pai lai atanga aneih tawh hnu pawha hriselna tha tak nen a awm
theihna tura enkawlna tura “5000 pekna lampang ani a. Hei hi Mizoram
pumah hman tur ani a, tunah hian nu 1025 lai chu hemiah hian an in
register ve tawh a. Worker hnenah an in report ang a, fel takin anin register
ang a, 5000/- kha instalment thuma pek tur a ni. Chutiang chuan nu a fa
pakhatnaah kha chuan sorkarin tha taka enkawl pui kha a duh a. Khang kha
sorkar hnathawklo chhungkua, khatiang chi te ang kha ani. Chutiang mi chu
588 an account ah tanpuina pawisa hi pek fel an ni tawh nghe nghe a ni.

Scheme thar ani a, kan sawi ve duh ani.

Tin, tun hnai March ni 8-a Prime Minister Narenda Modia’n a hawn tak
scheme thar bawk, National Nutrition Misson hi Mizoramah pawh kalpui tum
ani a. Chumi atan chuan Lawngtlai leh Siaha District thlan a ni. Hemiin a
tum chu naupangin kum 9 a thlen hmaa than thu, thang thalo ang chi ho
enkawl leh than thattir kha a tum a ni a. Chu chu India ram pumah tuna kan
dinhmun hi 38.4% a ni a. Chu chu kum 2022-ah hian 25%-a tlakhniam tir tum a nih
avangin helamah hian programme an siam ta a ni a. Siaha leh Lawngtlai District

bikah hei hi hman tum a ni.

Tin, heng district-a worker te hi, Anganwadi ami te phei chu smart phone te
pawh pek vek an ni tawh dawn a. Tin, kan CO te pawh tablet, khatiang khan pek
an ni dawn a. Heta tan hian training te pawh pek an ni tawh a. Hei hi scheme thar a
ni a, ka’n sawi a ni. Tin, Aadhar enrollment hi Pu Speaker, Social Department lam
hian naupang kum 5 hnuai lam hi Aadhar enrollment ti turin min ti a. Min tih angin
tunah hian operator 91 train tir an ni tawh a. Tunah hian enrollment an ti mek a.

naupang 30,000 vel enrollment hi tihfelsak n ni tawh nghe nghe a ni.

Chung chu kan hmalakna ngailoh, tlem-a thil thar deuh he House zahawm
tak kaltlanga Zoram mipuite hriat atan pawha kan chhiar duh a ni a. Pu Speaker, a

rei loh hi kan duh tlangin ka ring a. Khang kha a tlangpui ni sela. (interruption)

Pu T.T. ZOTHANSANGA : Pu Speaker, pakhat chauh ka lo zawt the ang.
Hemi kan hmarcha tha chi Bird-Eye Chilli kan tih kha a patent right kan nei em tih
ka zawt duh a. Tin, EMRS kha district tina pakhat chauh tur em ni?

PU P.C. LALTHANLIANA, MINISTER : A patent right kha kan nei a ni.
EMRS kha district tina pakhat tih a ni a. Lunglei-ah kan nei tawh a, Serchhip ah
kan nei a. Tunah hian Lawngtlai District, Siaha District ah kan nei a. Pakhat chauh
tih a nih laiin nichina ka sawi ang khan Chawngte erawh kha chu Pu Panda’n a
rawn khilai a ni deuh ber mai! Tunah hi chuan district tinah an rawn ti a. District
pathum an rawn thlang leh a ni tih kha ka han sawi a ni, Pu Speake. Tichuan
member zahawm tak tak ten ka demand tha takin min sawipui a, min pass pui pawh

kan beisei ang a. Ka demand :

DemandNo. Department Amount

19 Local Administration < 79,33,52,000.00

29 Social Welfare < 1,30,87,81,000.00

32 Horticulture < 72,47,37,000.00
Total < 2,82,68,70,000.00

te hi he House zahawmtakin min pass pui turin ka han ngen a ni. Ka lawm e.

SPEAKER Awle, tunah khan minister zahawmtak Pu P.C. Lalthanlianan
a department pathum ten 2018-2019 chhunga an pawisa hman tur a vaia belhkhawm
< 2,82,68,70,000 he House pass sak turin a dil a. Pass remti zawng remti ti ru le.
(MEMBER : Remti) Remti lo kan awm em? Awmlo.

Tichuan department pathum Local Administration Department, Social
Welfare Department, Horticulture Department ten 2018-2019 chhunga an pawisa
hman tur, a vaia belhkhawm ¥ 2,82,68,70,000 chu he House hian lungrual takin a
pass ta a ni.(Pu P.C. Lalthanliana, Minister : Pu Speaker ka lawm e.) Awle, a
lawmawm khawp mai, attendance pawh a tha tawk a. Kan House Leader pawhin a
tawp thlengin min thutpui a. Ka veilam hi ka’n en a, ka’n thlir a, official ho pawh an

khat vek a, a lawmawm hle a, lawmthu Chair atangin ka sawi duh a ni.

Pathian zarah vawiin atan chuan kan tih tur kan ti zo tawh a Naktuk Zirtawpni, ni

23 zing dar 10:30 A.M.-a kalkhawm turin kan haw rih dawn a ni.

The sitting is adjourned.



